
ГУЩЫІАП / ÖNSÖZ 

Адыгэр, Хэкум зэрисыгъэ лъэхъаным фэшъхьафэу, Османие къэралыгъо 

чІыналъэм къызэрихьэ нэужырэ лъэхъаныр зыпкъэу зэхэтэу ушэтыгъэ, 

лъэжьыгъэ тхылъэу щыІэхэр багъохэу фежьагъ. Османие къэралыгъокІэ 

зиыгугъы тшІырэр къэралъыгъо пчъагъэхэу, лъэпкъ зэфэшъхьаф пчъагъэхэу, 

чІыналъэ зэфэшъхьаф пчъагъэхэр зэхэтэу щытыгъ. Адыгэхэр, Османие 

къэралыгъор зызэхэзырэ нэужым, афэдизэ хэгъэгу хъугъэ пстэуми зэфэшъхьаф 

лъэпкъыхэм къахэнагъэ хъугъэ: Тыркуе, Македония, Болгария, Грек, Египт 

(МЫСЫР), Ирак, Сирия, Иордания, Лебенан, Израил, Либя, фэшъхьафэу Иран, 

Европа къэралыгъохэр, нэмыкIхэри... 

Тыркуем исхэри къэлэ зэфэшъхьафыхэм адэсы хъугъэх. ТэдыкІи щыІэ зы 

адыгэ купыми, нэбгырэми, ыунаеу тхыдэжъ зимыІэ ахэтэп. Мы тэзым, анахь 

макIэми, Тыркуем ис Адыгэхэр зэтеплъэгъоу, Іузуняйла ис Адыгъэм яунаеу, 

Адыгэр Анатолием къызихьагъэм щыкІэдзагъэу, якъэкІуакІэ, ячылэ гъэпсыкІэ, 

ялъэпсэ дзыкІэ, унэгъо быныр, унагъохэр зэрэзэфыщытыгъэхэр, къэралыгъор, 

нэмыкІрэ лъэпкъыхэр къазэрыфыщытыгъэхэр зэхэтэу зэ тхыгъор щыкІагъэу 

щыІ. Хабзэм, бзэм, тхыдэм, пшысэм, IорIуатэм фэгъэхьыгъэу, тхыгъэу щыIэхэр 

мэкIэ дэд. ЩыIэми Анахь махьанэ зыхэлъым зэр, Зихьни Зэкериа, Гъэсэнымрэ 

Цивилизацие псэукIэ, “Zihni, Zekeriya (Jebağı Baj), Çerkesya’da Terbiye ve Sosyal 

Yaşam” зыцIэ тхылъыр ары ау ащи хэкур къегъэфэдэ. Мы тез лэжыным 

ымахьанэ, Адыгэм анатолиам щыкIуагъэ шъэрэ шъэныкъорэ (150) илъэсым 

ицивилизацие гъашIэр хэгъэунэфыкIыныр ары. 

Хэкум адыгэ факультетхэр яIэу зэрэщытыгъэр, лъэпкъым 

инасыпыгъошх. Ащ щылэжьагъэ шIэн кIуачIэ зиIэ адыгэ академикхэр, нэмыкIрэ 

Адыгэ культур лэжьакIохэр, бизнесменхэр, Тыркуеми, Урысыеми зэгупсэ 

парламентерхэр, къэралыгъохэр адыгэ культурым къыдэIапыкъо хъухэ къэс 

шIэн лэжьхэр нахь псынкIэ хъущт, шIэн лэжьакIохэри нахь чаны хъущтых.  

Дунаем тет лъэпкъым, лъэпкъэу уакъыхэнэным игъогу бзэм, хабзэм, 

тхыдэ лэжьым, гупсалъэм (едэбиятым) сэнэхьатым, шIэн лэжым, диным 

утелэжахьыныр ары. 

Тезыр згъэхьазыры зэхъум къыздеIагъэ пстэуми, тиакадемицияхэр, ситэз 

гъуазэу Доцентэу Унырокъо Мира апэ зэритээу зэкIэрэми сафэхъуахъо, тхьам 

псэуныгъэ пытэ къарет. 

ÇERKESLERDE AİLE YAŞAM TARZI 

 (ÇERKESLERİN AİLE İÇİ VE AİLELER ARASI İLİŞKİLERİ)  

 

ÖZET 

BAYRAM, Alaattin 

 Yüksek Lisans, Çerkes Dili ve Edebiyatı Programı 

Tez Danışmanı: Doç. Dr. Mira UNAROKOVA  

Mayıs 2019, 105 sayfa 

alaattin.bayram@gmail.com 

Bu çalışmanın amacı, Kayseri, Uzunyayla bölgesinde yaşayan Kuzey Kafkasya kökenli Çerkesleri, Türkiye 
diasporası genel yapısından koparmadan, aile yapıları, bireylerin aile yaşamlarını, birbirleriyle, komşularıyla ve 
başka toplumlarla olan ilişkilerini ele alacağız. Çerkeslerin Anadolu’ya yerleşim süreçlerinden günümüze değin 
sıralanan bir zaman akışını göz önünde bulunduracağız. Konuları ele alırken o günden bugüne, gelene kadar 
diasporada değiştirmeden veya çok az değişikliklerle sürdürdükleri ya da tamamen göstermiş oldukları değişimleri 
irdeleyeceğiz. Değişimlerin sebeplerini belirtirken konunun özünü bozmadan, olumlu ya da olumsuz tüm olguları 
olabildiğince aktarmaya özen göstermek vazgeçilmezimiz olacaktır.  

Bazen, toplumlar da insanlar gibi içinde bulundukları durumların farkında olamayabiliyorlar. Doğup-büyüdüğünüz 
ailenize yıllar sonra döndüğünüz zaman, ailenizin hal ve hareketlerindeki değişimi belirgin bir şekilde fark etmeniz 
gibi onlar da sizdeki değişimi mutlaka fark edeceklerdir. Ancak bir arada yaşayan insanların aynı evi paylaşıyor 
olmalarına rağmen meydana gelen bazı değişimleri fark etmeleri daha zor veya daha geç olacaktır. Evimizde 
büyüyen çiçeğin büyüdüğünü fark edemediğimiz gibi.  

Okuyucu, bu yazının okumasını bitirdiği zaman, hemen yanı başındaki en yakın akrabasının nasıl bir sosyal 
atmosferden süzülerek geldiğini anlayacaktır. İnsan çoğu kez, değişimin baş döndürücü hızı karşısında ne olup 
bittiğinin farkında bile olamamaktadır. Ancak, bazı şeylerin farkına varmamız için onun bizlere gösterilmesi 
gerekmektedir. Bu yazının da onlardan biri olacaktır. Yaşı gereği, bin dokuz yüz ellili, altmışlı yılları hatırlayan 
insanlar Türkiye ölçeği gibi ülkelerde sanayileşmenin ilk yıllarına şahit olmuş demektir. Doğup büyüdüğüm Malak 
Köyüne ilk giren ‘’Türk Traktör’’ marka traktörü hatırlıyorum. Rahmetli babamın altmış yılını, rahmetli dedemin 
de son on yılını biliyorum. Rahmetli dedem, on beş yaşında zorunlu olarak anayurdundan koparılarak Anadolu’ya 
gelip yerleşen Koblı sülalesinden Hatram’ın oğlu Hamdi Lhaş’tır. (Topal Hamdi). Dikkat çekmeye çalıştığım konu 
şudur: Benim yaş grubumun, yani en az yarım yüzyılı devirmiş insanların çoğu Anadolu’da ilk dünyaya gelen 
Çerkesleri görmüş, biliyor ve onların taşıdığı Milli Çerkes Kültürüne şahit olmuş insanlardır. Bu kuşak, aynı 
zamanda Türkiye özelinde sanayileşme ve bilgi toplumuna geçiş süreçlerini de yaşamış veya şahit olmuş kuşaktır. 
Bu açıdan bu çalışmada Çerkesya topraklarından Anadolu topraklarına taşınan kültürün ve Çerkes Aile yapısı, aile 
bireyleri ve bireyler arasındaki ilişkiler arasındaki değişiminin irdeleniyor olması açısından da oldukça büyük bir 
öneme sahiptir. Özellikle Kafkasya’dan Anadolu’ya getirmiş oldukları sözünde durma, görgü kurallarına uyma, 
özgür ve özgün huuk anlayışı, adaletli bir mülkiyet anlayışı, kabul görmüş kurallara uyma, insanla – doğa – eşya 
üçlüsünü uyum içinde bir arada bulundurabilme, cesaret ve dik duruş… bugün hala medeni alemin ulaşamadığı bu 
nadide toplumsal değerlerden ne kadarını koruyabilmiş ve ne kadarı niçin ve neden değiştiğinin bilinmesi açısından 
da son derece önemli bir çalışma olacağı kanısındayım. Haddi zatında bu çalışmanın bu konudan bağımsız 
yapılması ayrı bir öneme haizdir. Hunharca katledilmiş olan rahmetli Adın O. Erkan, Tarih Boyunca Kafkasya adlı 
eserinde batılı bazı bilim insanlarından şu derlemeleri yapmış: ‘Kuzeybatı Kafkasya halklarından Çerkesler 
hakkında yazılmış en önemli, kapsamlı ve belgesel eser hiç şüphe yok ki İngiliz James Stanislaus Bell’in 1840 
yılında Londra’da “1837, 1838 ve 1839 Yıllarında Çerkesya’da Bir İkametin Günlüğü” adıyla yayınladığı kitaptır. 
İki ciltlik bu kitap Bell’in özel bir dava sonucu Kafkasya’ya gelişinin anılarıdır. Bell anılarında şöyle yazar: 
“...Kafkasya’da belli bir kişinin egemenliği yoktur. Tek egemen güç sözdür. Herkes kendini, verdiği sözü tutmakla 
yükümlü görür. - “... Çerkes milleti, şimdiye kadar tanıdığım, işittiğim ve okuduğum milletlerin hepsinden daha 
kibar ve naziktir. - “... Çerkeslerde hapishane yoktur. Cezalar mal ile ödetilir. Çerkesya’da toprak mülkiyeti yoktur, 

yararlanma hakkı vardır. Müller (Alman-Şair): “... Çerkes gerek yaya gerek atlı olsun, daima yenilmez ve eğilmez 
bir varlık sahibidir,1’’- demektedir. 

Anahtar Sözcükler: Çerkeslerde Yaşam, Xabze, Aile İçi İlişkiler, Uzunyayla ve Çerkesler, Çerkes Sürgünü 
  

                                                
1 Aydın, O. E. “Tarih Boyunca Kafkasya, Çivi Yazıları, 1999 

ABSTRACT 

 

BAYRAM, ALAATTİN 

Advisor: Doç. Dr. UNAROKOVA, Mira 

May 2019, 105 pages 

alaattin.bayram@gmail.com 

The goals of this study are to focus on Circassians who are originally from North Caucasus territory of 
today’s Russia and currently live in Uzunyayla region of Turkey and examine, without deviating from the general 
structure of the Circassian diaspora of Turkey, their family structures, domestic family lives, interactions between 
individuals, their neighbors and other communities. I consider a timeline starting from the settlement of 
Cherkessian in Anatolia (the early 1860s) to the present day. During this period, I investigate societal 
transformations at various levels and present the root causes of such changes without deviating from the main topic 
of the study. 

Sometimes, societies, similar to individuals, may not be aware of the situations that lead to a gradual 
transformation in their structures. When an individual return back to his/her family after several years of absence, 
parents will easily recognize the behavioral changes, similarly, returned individual can detect changes in the family 
members. On the other hand, if individuals live together in the same house, it is harder or takes more time for them 
to recognize the changes between one another.  

Once the reader finishes reading this thesis, I have the hope that the reader will better understand the type 
of social atmosphere his/her relatives have passed through. Mankind often is not aware of the changing facts in the 
presence of fast-evolving things. To realize such changes things may need to be pointed out. To that end, I hope 
this thesis will be a reference for understanding such societal and individual transformations. As someone in mid-
sixties, I remember the first industrialization of villages in 1950s and 60s. I can explicitly remember the time when 
the first tractor, “Turk Traktor”, came to my village, Malak Köyü, where I was born and raised. I remember the last 
sixty years of my late father and the last ten years of my late grandfather. My late grandfather Hamdi Lhaş (or 
Topal Hamdi) was the son of Hatram, who was forced to leave his motherland at the age of fifteen and settled in 
Anatolia. The point I am trying to make is people at my age, have seen and lived with the first generation 
Cherkessians and observed their national Circassian culture. This generation has further experienced the transition 
towards industrialization and information age in Turkey. To that end, it is critical to investigate the changes in 
Circassian culture, family structure, and relations among the individuals. More specifically, some cultural identities 
include; keeping one’s word, following the rules of etiquette, free and unique justice systems, fair property 
ownership, being brave, and living in harmony with nature and the surrounding things. This study will discuss and 
examine the extent to which such values have been protected, and the reasons for losing such qualities which have 
not been adopted by civilizations of today. In his book, Tarih Boyunca Kafkasya (Circassia Throughout the 
History), Aydin O. Erkan has presented the followings from the western literatüre written about Circassians: “The 
most important and comprehensive study was published in London by British author James Stanislaus Bell in 1840 
entitled “Journal of a Residence in Circassia: During the Years 1837, 1838 and 1839”. This two-volume book tells 
the memories of the authors when he went to Circassia due to a court order. Bell writes the following:” …In 
Circassia, there is no clear ruler. Only dominant force is the word. Everyone is responsible for keeping his/her 
word…” …Circassian Nation is the kindest and the most polite people I have ever met…” … “In Circassians, there 
is no jail. Punishment is paid by goods. There is no property ownership in Circassia, people in need can use available 
land…” In addition, German poet Muller said: Circassian, horseman or not, never loses or gives up.  

 
Keywords: Life of Circassians, Xabze, Domestic Family Relations, Uzunyayla and Circassians, 

Circassian Exile  

ФЭУЩЭЙ / İTHAF 

Сигъогу къысфызэІусхыгъэхэр: Сянэжъ – сятэжъ… Сятэшыпхъухэу: 

Нахъо, Щазие (Тхьам гъашІэ къырет) Сятэшхэу: Хъусен, Лалыхъу… Сятэ: 

Шыкурий… зэпстэури дунаем ехыжьыгъэх, зэпстэуми япсэхэм яфэсэлъытэ; мы 

тезыр зэкІэрэми япсэхэм афэсэщэи. 

 Ибыдзыщэ къызІусылъхьагъэр, гушыІэхэмкІэ, хабзэмкІэ, 

НыдэлъфыбзэкIэ, культурымкIэ, нэмыкIыхэмкIи сыкъыдэзхьыягъэ сянэу 

Лъэпшъау Фэмихьан лъапIэм мы тезыр фэсэщэи. 

Сыкъызщыхъугъэ, цIыф гъэсэныгъэ-лэжьынымкІэ университет 

кампусым фэдагъэ Мэлаки чылэм ыцIэ мы тIэкIум щызгъэIуныр сипшъэрылъэу 

сэлъытэ. 

ТихабзэкIэ уышъхьэгъусэ нафэу уфэусэжьыныр хэбзэнчъэу 

щытыми,еджэрэхэми къысфарэгъэгъу, иIахь къысхэмынэным пае, сикъин 

къыздэзыIэтыгъэр, хъызмэткIэ къыздыIапыIагъэр, сышъхьэгъусэ ЩашIэ 

Хьалимэ гупсэфыныгъэкIэ псэунэу сыфэлъаIо. 

Мы тез лэжьыгъэр, ифитыныгъэ пае ыпсэ емыблэжьыгъэ цIыфхэм, Адыгэ 

лъэпкъыр апэ зэритэу пстэуми афэсэгъэшъуашэ, япсэхэм лъытэ шIэжь 

афэсэшIы. 

1. ПЭУБЛЭР / GİRİŞ 

1.1. ТХЫГЪЭМ ИУШЭТЫН- УШЭТЫНЫМ ИПКЪЫГЪУ 

(АRAŞTIRMAYLA İLGİLİ GENEL BİLGİLER) 

1.1.1. Проблемыр / Problem 

Проблемыр, Адыгэ- Урыс Зао нэужы, лIэшIэгъурэ шъэ ныкъорэ мэхъушъ, 

ыпІэ исыжьыным фырямгъэтэу, ихэку рагъэбгыни Анатолиям къифагъэ Адыгэ 

лъэпкъым ыгу дэкIыгъэ емрэ – шIумрэ къялыгъэ Адыгэ Унагъо ПсэукІэхэр  ары.  

Адыгэ лъэпкъым ыныкъорэр хыуаем хэтыхэу къохь шхэжьыгъэхэмкIэ, 

ыныкъори шъхьапцIэхэу, лъапцIэхэу, гъаблэм ыгъалIэхэу, пхъэ кужъ 

джэшъожъхэмкIэ, зыхафэрэ лъэпкъыри, зэрифэрэ хэгъэгури амышIэу 

Анатолием къызехьэхэ нэуж серювеным ипроблем ары зыгугъ тшIырэр. 

Лэпкъыр зэхэутыгъ, чылэхэр зэхэзыгъэх, зэIахьылхэр зэгозыгъэх, унагъохэр 

зэбгырызыгъэх, нэбгырэхэр зэщыкъугъэх… Сымэджэныгъэ Iаджалэм, зымафэм 

нэбгырэ пчагъхэр  къызэтырилъхьагъэу къатхыжьы архив докумeнтхэм. Афэдэ 

пэтызэ Адыгэ унагъохэм яхапІэ убытын, ячылэ гъэпсын, яунэгъо зэтеуцожьын… 

зэкІэ проблем шъхьаІэу щытых. 

Проблемым проблемыр къыкІэлъыкӢуагъ. Чы унэкIэ унэ гъэтIысыныр, 

хьаблэ гъэпсыныр, унэгъо зэтеуцожьыныр амыухызэ, 1877-1878 илъэсхэм 

Османие- Урысые заом, Балкан чIыналъэми Анатолиами, тыгъэ къохьэпIэ 

лъэныкъом щыпсэурэхэ Адыгэхэр къыхиубытагъэх. Ащ къыкIэлыкIоу апэрэ 

дунэе заом хэфагъэх. Мыщ нахьи нахь джагъохэр зышъхьэ къырыкIуагъэ 

цIыфхэр псэущтых, шхэщтых, лэжьэщтых, бын унагъо хъущтых, кIалэхэр 

апIущтых, былымхэр ахъущт, щэн-щэфапIэм кIощтых… Ыбзэрэ ихабзэрэ 

умышIэрэ къуаджэхэр къыпэIусхэу цыхь зыфэмышIырэ хымэ цIыфхэм, 

узфэсакъыжы зэпытызэрэ умышынэу уадезэкIощт.  

Заохэр, Iэмалынчъагъэхэр, бзэ мышIэныгъэм къыхьыгъэ къинхэр, 

нэмыкIхэри яIагъэми афызэшIокIырэр ашIэнымкIэ къагъэнагъэп. Зыми 

кIэлъэIугъэхэп, зыми ехъопсагъэхэп, якIалэхэр рагъэджэным ыуж итыгъэх. 

Зэрэадыги адыгагъэм тетэу псэуныр якIэсагъ. Хабзэм тетыгъэх, рыгущэIагъэх; 

Нарт пшысэжъхэр, адыгэ орэдыжъхэр, къоджэхьхэр… хьакIэщ зэIухыгъэхэм 

кIымафэрэ чэщ реным щагъэфедагъ. Ау, илъэс 1980-мрэ, 2005-мрэ азфагу 

къоджэдэсхэр, къэлэдэс хъухэу зыфежьэхэ нэуж, къалэхэм адэпхъагъэхэу, нахь 

макIэ зэрэлъэгъухэу хъугъэх. Ащи бзэри, хабзэри аIакIэзыныр ыгъэпсынкIагъ. 

НэмыкIэуи лъэпкъ зэфэшъхьафхэм унэгъо адихьэхэу рагъэжьагъ. Адыгэ 

унагъохэр зэпэчыжьэ хъу къэси, нэбгырэхэри зэпэчыжьэ хъухэу фежьагъ. 

Мыхэр зэкIэми ассимиляциер къафихьыгъ. Ащи унэгъохэм язэфыщытыкIэ 

ыуукъуагъ. 

ЗэкIэми анахь Iужъор 1923 илъэсым къыщежьэу Тыркубзэм нэмыкI 

ныдэлъфыбзэ егъэджэн къэралыгъо хабзэ зэрэщымыIагъэр ары. Мыри 

проблемым апэрэ шъыпкъ. 2002 илъэсым къыдагъэкIыгъэ канунхэм фэшIыкIэ 

бзэхэр фиты хъугъэхэу фежьагъ; илъэс 2012-m, Дюзджэ Университетымрэ, 

Кайсери Ерджиес Университетымрэ, Адыгабзэ литература къутамэхэр 

къыщзэIуахын Іизын аратыгъ. Дузджэ 2012-м, Кайсери 2019-м Адыгабзэ 

щарагъахьэу фежьагъэх. Джащ фэдэу гурыт еджапIэхэм ныдэлъфыбзэ 

зэфэшъхьафыхэм уащеджэныр фитэу тIупшыгъэ гъугъэ. Фэшъхьафэу, унаеу 

кIэлэ еджапIэ уиIэмэ дэрс пстэури узэфае ныдэлъфыбзэкIэ абгъахьыныри фитэу 

тIупшыгъэ хъугъэ. Мы бзэ Iофыри тезым ипроблемым ащыщ. 

Адыгэ лъэпкъыр Тыркием къызэрихьагъэ лъэхъаным къыщежьэу 

къоджэдэсы зыщэтыхэ лъэхъанхэм, адыгагъэх джыри адыгагъи ахэлъыгъ. 

Аужырэ илъэс тIокIитIум нахьыбэр къэлэдэсы хъугъэх. Джы нэужым 

зэрэадыгэу къэнэжьыным ыуж итых, афызэшIокIырэм фэдиз... 

1.1.2. IофшIэным Имурад (Çalışmanın Amacı) 

Адыгэхэр Анатолиам къызихьагъэр илъэс шъэрэ шъэныкъорэм 

блъэкIыгъ. А лъэхъаным щыкIэдзагъэу, Анатолием якъэкIуакIэ, ячIыпIэ 

убытыкIэ, ячылэ гъэпсыкIэ зэдыхэтэу, лъэпкъым джырэ къэс къикIугъэ гъогур 

сыдым фэда, сыд фэдэ лъэхъанхэм къахэкIыгъа, непэкIэ Iофыр сыда зытетыр, 

ыгурэ идунаерэ зэтефэ- зэтемыфа, проблемыр зытетыр? Мыхэр пшIэныр, 

зэхэпфыныр ары IофшIэным имурад. Iузуняйла шъофым щыпсэурэхэ Адыгэхэр 

шапхъэу, нэмыкI чIыпIэхэм ащыпсэурэхэ Адыгэхэри къыдыхиубытэу тхыгъэм 

мурад иI. 

1.1.3. Ушэтыным Ипкъыгъу (Çalışma Konusu) 

Ушэтыным ипкъыгъо, Адыгэхэр унэгъо кIоцIым, гъунэгъу унагъохэр 

зэрэзэфыщытыхэр, нэмыкI лъэпкъ унагъохэр къазэрэфыщытыгъэр ары. Еж зы 

адыгэ унагъом ис нэбгырэхэр, анахь цIыкIум щегъэжьагъэу, анахь иным нэсэу 

бзылъфыгъи, хъулъфыгъи язэфыщытыкIэхэр, язэдекIуакIэхэр, апэрэ ушэтын 

пкъыгъу.  

Ящэнырэу, Адыгэр зэрыс къэралыгъом, зыхэс нэмыкIрэ лъэпкъыхэр 

лъэхъан- лъэхъанэу зэтекIыми язэдекIуакIэхэр ушэтыным нэмыкIырэ ипкъугъ. 

1.1.4. ПрактикэмкIэ Мэхьанэу ИIэр / Araştırmanın Önemi 

Мы лэжьыгъэм имахьанэ, уахътэмкIэ кIыхьы, илъэсишъэрэ шъэныкъорэ 

къызэдеубыты. Адыгэ лъэпкъым ихэку къызекIы нэужым Тыркуем къызехьэхэ 

нэужым лъапсэ зэрэщадзыгъэр, унагъохэр зэрагъэпсыгъэхэр, якIалэхэр 

зэрапIугъэхэр дыхэтэу ялэжьакIэ, япсэукIэ къыдыхиубытэу, зы къутамэу, зэ 

плъэгъоу къэуушыхьытыныр, ууплъэкIуныр, къэблэжыныр, кIалэхэм апашъхьэ 

къиплъхьажыныр зы мэхьанэ лъагэкIэ сэлъытэ.  

IофымкIэ зэкIэ пштэмэ, Iоф лэжьыр зыфэгъэхьыгъэр, апэрэу а зы 

лъэпкъыр ары: Адыгэр. Къэралыгъо хабзэм ыкIуачIэ, хэгъэгум ис лъэпкъ 

пстэуми къазэрэлъынэсыщтыр нафэ. Арэу зыхъукIэ, зы лъэхъан горэм, 

лъэпкъыхэм зэдагъэшIагъэр, Iузуняйла ис Адыгэр шапхъэу, тхыгъэр зы 

пкъыгъоу зэхэты хъумэ, тхыгъэ еджэныр зыуухырэм нэуж, Iофыр а лъэхъаным 

зытетыгъэр гъэунэфыгъэ хъущт. Мы мэхьаныри дыхэлъ. 

1.1.5. Ушэтыным Игъунапкъ / Araştırmanın Sınırları 

УахътэмкIэ, Адыгэр Анатолием къихьанхэу къызщежьагъэм 

илъэсишъэрэ шъэныкъорэкIэ узэкIэIэбэжьымэ ары. Тарихъыр 1860 илъэсым 

Кавказым къыщежьэ. Мы уахътэм, Османие Къэралыгъо лъэхъаныри, Тыркуе 

Республикэ лъэхъаныри къыхэубытэ. 

Темэ тхыгъэм игъунэпкъэ, Iузуняйла шъофым щыпсэурэ Адыгэхэр 

шапхъэу, нэмыкIрэ къалэхэм ащыпсэурэ Адыгэхэри къыдхиубытэу унагъо 

быным язэфыщытыкI, гъунэгъу унагъохэм язэфыщытыкI, хымэ унагъохэр 

къазэрэфыщытыщтыгъэр ары.  

ЧIынэлъэ гъунапкъэр апэрэу Iузуняйлар ары. Джырэ Iузуняйлар зы Iушъоу 

къалищ атегощагъэу щыт. А зы шъофым къоджэ 74-рэ ит. Къэлэ зэфэшъхьафмэ 

адэс адыгэ пстэури къызкIыхиубытэрэр, къэралыгъом къыдигъэкIырэ каноным 

цIыф пстэури къыдхеубытэшъ ары. 

Ушэтыным хэт цIыф лIыхъужъыр, проблемыр ыпшъэ дэлъэу, бэлахьыр 

ышъхьэ къызэрыкIуагъэ Адыгэр ары. Модрэ Кавказ лъэпкъыхэри ащ игуадзэх.  

Тез лэжым нахь зиубгъушъунэу щыт, ау ахъщэр дыкIыгъоу, IапыIэгъу 

нэбгырэхэр къебэкIэу, уахътэр хэхыгъэ зыхъурэм проектэу ремыкIокIын пае 

щынагъо хэлъэп. 

1.1.6. Тхыгъэм Игъэунэфын / Tanımlar 

ПХЪАНЭУ 1. ГУШЫIЭШЪХЬЭ ХЬАРЫФХЭМРЭ ГУШЫIЭКIЭХЭМРЭ ЯЗЭХЭФЫН ЛИСТ. 

 

Но ГущыIэр Мэхьанэу зыфэхьыгър 

1 Iеялэт Османие Къэралыгъо лъэхъаным къэлэ лаузэ зэпхыгъэ къалэ. 

Состояние. Стате. 

2 Iузуняйла Османие лъэхъаным Сивас Къалэм епхыгъагъэ шъофыр. 

Зылъэхъан Римхэр исыгъ. Ащ ипэкIи Хьатхэр исыгъэх. Туркие 

Республика нэужым Кайсери-Пынарбашы, Сивас- Щаркыщла, 

Мараш-Гоксун къалэхэм ятегощагъэу, ягузыгу илъ шъоф. 

ИчIыпIэ: м2-3330, иракым: м1540-2000 азыфагу, икIахьыгъэ: 

км90 мэхъу. Адыгъэ къоджэ закIэу 74 зыщэпсэурэ чIыпIэ. 

ПХЪАНЭУ 1. ПЫТХЭН. (DEVAM) ГУШЫIЭШЪХЬЭ ХЬАРЫФХЭМРЭ ГУШЫIЭКIЭХЭМРЭ 

ЯЗЭХЭФЫН ЛИСТ. 

3 Атик Валидэ 

Султан: 

 (1525-1583), Пэщтахь и 2. Султан Селим ышъхьэгъусэ, 3. 

Мурат янэ, Афифэ Нур-Бану Валиде Султан, Италиа-Венедик 

епхыгъэ хыпырыс (хым хэс чIыгуа) Корфу щыщ 

Парос ипхъу. Хьуррэм Султаным Иныс. Iузуняйла, Атике 

Султаным ицIэкIэ пагъэпсыгъагъэ фондум иеу щытыгъ. 

Адыгэгэ, Туркием къызехьэхэм 2. Абдулхьамид Адыгэхэм 

яунаеу афигощыгъ. 

4 Ю.Къ.Ч. Юукары Къызыл Чевик 

5 Ф Фарси 

6 En Инджылыз 

7 Фр / Fr Франсыз 

8 Тр Тырку 

9 Ар Арап 

10 TUİK Türkiye İstatistik kurumu / Туркие Итатистик Къутамэр. 

11 FSM Fatih Sultan Mehmet Üniversitesi / Фатихь Султан Мэхьмэт 

Университетыр. 

12 A.B. Avrupa Birliği / Еурупа Зэкъотыныгъэ 

13 Ady. Adyge 

14 Kbd. Kabardey 

 

 

1.2. ЛИТЕРАТУРА / LITERATÜR 

1.2.1. Тхылъхэр / Kitaplar 

1958-м илъэсым Истанбул тхылъ тедзапIэм къыщыдэкIыгъ. ЫцIэ 

Тарихьте Кафкасиа / ТхыдэмкIэ Къафкъасияр, Генерал Бэркок Исмаил Хьаккы 

Паща. ШIэныгъэм пкIэ, адыгэр, Кафкасыр, хэкур, Чэркесыр, лъэпкъыр, 

лъэпкъэгъур апэрэу зыщызэхэсхыгъэр мыры. Сыныбжь илъэс пшIыкIутIу нахь 

мыхъоу сыгу сихэкукIэ зызгъэзагъэм ып. Джырэ къэс лъэпкъ шIэжыныр 

къегъэкIэжьы. Тхылъым аужыпкъырэ пычхэр хэку бгынэным игъыбзэхэкIэ 

еухы. Тхыдэ лэжьыгъэ тхылъ. 

Гэнырал Мэт Юусыф Иззэт Пащам томитIу хъоу, илъэс 1914-м ытхыгъ. 

Кафкас Тарихьи / Къакъасым Ытхыдэ зицIэ тхылъхэр адыгэ – Кавказ Iофым 

утелэжьахьыщтымэ апэрэу тхылъых. ТIури, АдыгабзэкIэ зэдзэкIыгъэу осэшхо 

зиIэ тхьылъхэм ащыщ. 

Хьаткъо Самир ытхылъэу Черкеслерин Тарихьи / Адыгэм Ятхыдэ, 

Намыток, Айтек, Çerkeslerin Kökeni / Адыгэм Илъапс, зыфаIорэ тхылъхэр 

Адыгэ – Кавказ IофымкIэ мыхэр лъапсэу бгъэтIысын фай.  

ТезымкIэ тхылъым адэтхагъэ зэкIэри ищыкIагъэ хъурэп, ау лэжьыгъэм, 

гупшысэ зэфэшъхьафхэр къыгурегъаIо цIыфым.  

Адыгэ ХабзэмкIэ, этнологиемкIэ уIабэмэ апэрэу Унырэкъо Мира, 

Унырэкъо Рай агъахьазырыгъэ къыласибгъум тегощагъ, Мейкъуапэ 

къыщыдэкIыгъэ Адыгэ Хабзэ (1-9) тхылъхэр, Адыгэ хабзэм цивилизацие 

зэрэхэлыр, зэрэоригиналыр, лъэпкъым иунаеу къызэрэфыщытыр къыуагъашIэу 

апэрэ тхылъых. ХабзэмкIэ цIыфыр дунаем къызтехьагъэ уахътэм 

къыщырегъажьэ, Дунаем ехыжьыфэ Адыгэ псэукIэр зафэу къыпфеIуатэ.  

Зихьни, Зекерия, Черкесиам Гъэсэнымрэ Хабзэ ПсэукIэмрэ. «Zihni, 

Zekeriya (Jabağı Baj). Çerkesya’da Terbiye ve Sosyal Yaşayış» Тхылъыри, 

зытхыгъэр илъэс лIэшIэгъум шIокIыгъэми, хабзэ псэукIэмкIэ адыгэр 

къыуегъашIэ. 

Рахьми Туна ытхыгъэ Хабзэ зыцIэ тхылъыри социологие махьанэхэр 

хэлъэу зы лэжьы. Илъэсишъэрэ шъэныкъорэ мэхъушъ Тыркуем ис Адыгэхэм 

нахьыбэу тхылъхэр атхыныр япшъэрылъ. ТыркубзэкIэ зэрадзэкIыгъэ тхылъхэр, 

Османие Лъэхъаным щатхыгъэ тхылъхэр, Мухьодин Унал ишIуагъэкIэ ежь 

итхылъ тедзапIэ къыщыдэкIыгъэхэр хэпхымэ къанырэхэр бэу мэкIэ дэдэх. 

Ахэми инахьбэр аужырэ илъэсхэр ары къыздэкIыгъэхэр. Мыщ дэмократиемкIэ, 

ахъщэкIэ, шIэжьымкIэ Адыгэхэм щыкIагъэ зэряIагъэр къегъэлъагъо. 

1.2.2. ШIэныгъэ Тхъыгъэхэр / Makale 

Гулсер Демир – Семра Полат зэдатхыгъэ Черкесхэм Ясертификарэ 

Языхаблэрэ2. “Gülsen DEMİR- Semra BOLAT, Çerkezler’de Kimlik ve Aidiyet” 

зицIэ ШIэныгъэ Тхыгъэр, 2014-2015 илэсхэм Айдын къалэм епхыгъэ Щевкетие, 

Сыныртепэ, Чещтепэ (яадыгабзэ цIэхэр хэтэп) къуаджэхэм щашIыгъэ анкетым 

епхыгъэу непэрэ Туркием ис адыгэ зытетыр дахэу хагъэкнэфыкІыгъ. Бзэри, 

хабзэри, ассимилациери, аужырэ илъэс тIокIитIур къыхиубытэу аушэтыгъ. 

Еджэгъэн фаеу зы къутамэ дах. 

Селма Ел – Ахьмэд Гундуз, 19. ЛIэшIэгъум Царым иурысием Адыгэхэр 

Къызэрафыгъэмрэ Iузуняйла къызэритIысхьагъэхэр (1860-1865) “Selma YEL. 

Ahmet GÜNDÜZ, XIX. Yüzyılda Çarlık Rusyası’nın Çerkesleri Sürgün Etmesi ve 

Uzunyayla'ya Yerleştirilmeleri (1860–1865), тхыгъэри модрэхэм афэдэу Адыгэхэр, 

Тыркуем къызэрэкIуагъэхэмрэ, Iузуняйла зэритIысхьагъэxэмрэ афэгъэхьыгъэу 

щыт. Ау ипэрэхэрнахь акадэмия пкIэ зыхэлъхэм ащыщ. 

Мыхэм афэшъхьафэуи пчъагъэ шIэныгъэ тхыгъэхэм сяджагъ. Ау 

пачьыхьэмрэ царымрэ унашъоу зэдашIыгъэм, адыгэр илъэсишъэ нэужы хэкум 

зэрэфаеу ыгъэзэжьышъунэу зы пкъыгъо хэт хэмытыр зыми къыхафэрэп. А фэдэ 

горэ щыIэу къытэIугъэм зыми игугъу ышIырэп, джыри зыми ыгу къэкIырэп. 

1.2.3. Хэутыгъэ Тхыгъэхэр / Bildiriler 

Адыгэхэм афэгъэхыгъу аужырэ лъэхъаным къыдэкIыгъэ гупшысэтх 

тхыгъэхэр Илдыз Текник Университетым, Фен Едебият Факультетым икъутамэу 

Балканымрэ Караденизымрэ Ушэтын Иниститум, Мэхьмэт 

ХьоджасалихьIогълу: 1864 Къафкъас Гъэгочынхыр. Къафкъасым Урыс 

Колонизациер: Заомрэ Хэкурыфымрэ, БАЛКАР & ЫРСЫСА: Истанбул 2014. 

                                                
2 Зыхаблэ: ГупшысэмкIэ ежь цIыфым зыщыщэу зыфилъытэрэр. Социальная идентичность. Aidiyet. 

(Mehmet Hocasalihoğlu. 1864 Kafkas Tehcirleri. Kafkasya’da Rus Kolonizasyonu: 

Savaş ve Sürgün, BALKAR & IRCICA: İstanbul 2014) зыцIэ тхылъым 

щызэхэугъоягъэу къыдигъэкIыгъ.  

Хабзэм, адыгэ шэным, кIэлэ гъэсэным фэгъэхьыгъэу Алфред Адлэр 

игупшысакIэ ригъапшэзэ лэжьыгъэу тхыгъэхэм ащыщ, Tuğba YIMAZ BİNGÖL. 

Çerkes Toplumunda Etiğin Adler Yaklaşımının Temel Kavramları ile İncelenmesi. 

FSM.İlmi Araştırmalar İnsan ve Toplum Bilimleri Dergisi. Sayı&9 Bahar 2017. мы 

гупшысэтхыри. Именталитет Адыгэ Хабзэм хэлъ кIуачIэр къыуегъашIэ.  

1.2.4. Тезхэр / Tezler- Makaleler 

КъыдамгъэкIыгъэу мастера тези, доктора тези заулэм сяджагъ. Ау 

Истанбул Университетым Фетхьи Гунгор итхыгъэ SSCB Sonrası Dönemde Batı 

Kafkasya’da Sosyal Yapı ve Değişme, -Adıge Toplumu Örneği- Yayımlanmamış 

Doktora Tezi, İstanbul Üniversitesi, İstanbul-2004. / СССР Нэужырэ Лъэхъаным 

КъохьэнІэ Къафкъасым Социаль Зэфэныгъэмрэ ИзехъокІынрэ, -Адыгэ Гупыр 

Шъапхъэу- тхылъ къыдэмыгъэкI.  

 Измыр Еге Университетым, Умар Каратащ итхыгъэ Çerkeslerin Sivas-

Uzunyayla’ya İskânları ve Karşılaştıkları Sorunlar (H.1277-1287/M.1860-1870), 

Yayımlanmamış Doktora Tezi, İzmir-2012, / Черкесхэр Сивас- Iузуняйла 

ЯщытIысыкIэрэ Къалънэсыгъэ Проблемхэр. Тхылъ къыдэмыгъэкI, щыкIагъэ 

иIэми, анахь лэжьыэшхом ащыщ. Османие архив лэжьхэр, бэу дыхэт, Iузуняйла 

щыпсэурэ нахь шIэныгъэ зыIэхэм заIуигъэкIагъ, ылэжьыэхэрархив документхэм 

аригъапшэзэ ыушэтыгъ. 

Къыпшъхьэпэтыр огъотыфэ, цIыфым адэдэм къымышъхьампэщтми, 

нэмыкI тхыгъэ лэжьхэри еджы. Ахэми уахътэ ахьы. Ау адыгэм ыгъогу насып 

шIуагъэр хэлъэу зэрэхъурэр къэошIэ. Адыгэхэм анахьи, мыадыгэу, ау адыгэм 

фэгупсэхэу, Iофым хэлэжьахьырэхэр бэкIае хъугъэх. Мыр, адыгэхэр 

ыгъэгушхонэу зы лэжь. 

1.3. УШЭТЫНЫМ ИШIЫКIЭ / YÖNTEM 

1.3.1. Ушэтыным Ишапхъ / Araştırma Modeli 

Ушэтыным апэрэу темэр Туркием къыхьагъэ Адыгэ унагъор арэу 

зыхъукIэ, хъугъэ – шIагъэм зэрэщытэу, шIэныгъэр ищыкIагъ. Мы хъугъэ – 

шIагъэхэр, унэ псэупIэхэр, унагъохэр, щагухэр, хьаблэхэр 

къызарэукъозэныгъэхэр, сабыйхэр зэрапIугъэхэр, зэрэлажьэрэхэр, 

зэрэпсэугъэхэр, къэралыгъохэр къазэрэфыщытыгъэхэр, зэкIэри тхыдэм 

къыхэнагъэх. Iофыр арэу зыхъукIэ, ушэтын шапхъэри ащ дищтэн фай. Сэри ащ 

гъэгуищ зэхэкIэу фэзгъэунэфыгъ. 

 Апэрэ Ушэтын шапхъэр, шIэжь шапхъэр3 (моделыр) ары. Сэ сятэжъэу 

гъогу зафэ сытрищэнэу къысфэгуIагъэр, илъэс пшIыкIутIу слъэгъугъэ, Кобл 

Хьатрамкъо Хьамди ары. Хьамди зыпIугъэр, ыныбжь пшIыкIутфы нахь мыхъоу 

Туркием къыхьагъэ Кобл Бирамыкъо Хьатрамыр ары. КъэсIонэу сызфаер, хэкум 

къикIыгъэ культурэр зы Iэбэгъу фэдэу Iагъоу къытпэблагъ, тащ фэдизэу шъэрэ 

шъэныкъорэ илъэс дэкIыгъэми. Iофыр ащтэу зыхъукIэ шIэжь ушэтынхэр бэу 

щыIэн фай. 

Тинахьыжъхэм тэщ нахьи нахь бэхэр зэрашIэщтыгъэр нафэ. Ащ паекIэ 

гущыIэм фэупэпцIыгъэхэм, къоджахь, пшысэжъ, эпос, орэд фэдэ литература 

лэжьхэр зышIэрэхэм зафэбгъэзыныр зы пшъэрылъыти сэри джащ паекIэ, 

сипшъэрылъ згъэцэкIэным сыдэгоIагъ. Сятэшыпхъу Щазиер, сянэ Лъэпшау 

Фэмихьан, Бирамкъо Лалыхъу, Темджан Илмаз, Бирамкъо Исмэт, Бирам Саидэ, 

Хьабыхъу Еулия, Чэчэней Мэд Осман, Кучым Лугкъо Оздемир, Панлы 

къуаджэм адэс мухътар Илхьан Пакер, Мэхьмэт Емин Къайнар ахэтэу нэбгырэ 

заулэ, Дузджэм НэгъукI Хьикмэт… нэмыкIхэри ашIэжырэхэм сядэIугъ, 

къязгъэIотагъ, ушэтыным шапхъэ фэхъущтхэр тезым къыхэсылъхьагъэх. 

                                                
3 ШIэжь шапхъэр: Хъугъэ – шIагъэу, бгъэшIагъэр, плъэгъугъэр, пшIэрэр гукъэкIыжь пшIыныр, 
птхыжьыныр ары. 

ЯтIонырэ Ушэтын Шапхъэр, Iотэжь шапхъэр4 ары. Мы къэсIугъэр тIури 

ГушыIэ Шапхъэх. 

Анахь лъапIэу пкIэ зыхэлъым зыри, архивхэр, тхылъхэр, шIэн лэжьыэхэр 

ары. КъаIорэ, къатхырэ, яменталитет къэпшIэн, ямакъэ къыоIун пае, ахэм афэдэ 

документхэр ууплIыкIун фай. 

Арышъ, ушэтын шапхъэр; зэр гушыIэм факIо, зэри тхьапэ тхыгъэхэм 

факIо.  

1.3.2. Щысэхэр / Evren ve Örneklem 

Iузуняйла Iушъом щыпсэурэхэ Адыгэхэр, Тыркуем ис Адыгэ 

лъэпкъыхэр, Къавказым къикIыгъэ нэмыкIырэ лъэпкъыхэри игъо ифэмэ 

къыдхиубытэу; нэбгырэхэр, унагъохэр, чылэхэр, хымэ лъэпкъыхэр, Тыркуер 

IэнэтIэшхоу, Iузуняйла иунаеу IэнэтIэ цIыкIоу; сыда ашыгъупшэжьыгъэхэр, 

сыда ныкъоу къаIэкIэнагъэхэр, сыда ашIэ пэтызэ амыгъэфедэжьырэхэр?  

Османие къэралыгъо лъэхъаным, Тыркуем къыхъуахьыгъэ Адыгэхэм 

ынахьыбэ дэдэр адыгабзэ зэрэгущыIэштыгъэхэр. Еджагъэу къэралыгъом 

фэлажьэрэхэми тыркубзэм рыгущаIэхэми ягущэIакIэ зэрэадыгэхэр 

къыуигъашIэу щытыгъэх. Шъхьафэуи Истанбул- Бещикташ Черкес ТеIаун 

Джэмиети хасэм Арапыбзэм тешIыкIыгъэу адыгэ алфавит зэрахьагъ, Адыгэ 

еджапIэм щагъэфедагъ. 

АтIонырэ, ащэнырэ кIаблэр Тыркуе Ресрубликэ лъэхъаным 1950 илъэсым 

ыпэ къэхъугъэхэр ары. Ахэми яныдэлъфыбзр куоу, Тыркубзэр жъажъэу 

щытыгъ. Хъулъфыгъэхэр илъэс пчъагъэрэ дзэм къызэрэтыщтгъэхэм пае 

тыркубзэр нахь агъэфэдэным къыдэIэпыIагъ. Ау анэдэлъфыбзэр 

быгъэфэдэнымкIэ урытхэным нэмыкI щыкIагъэ фыриIагъэп. Зыгорэхэм тхьапэ 

афатхын хъумэ, анэдэлъфыбзэкIэ рытхэшъугъэхэп. Ятхэн щыкIагъэхэр 

тыркубзэкIэ рагъэкIыщтыгъэ.  

                                                
4 Iотэжь шапхъэр: НэмыкI шIэн, шIэжь зиIэхэхэм, пкIэ зыхэлъ яIорIутэр угъоижьыныр ары.  

ЯплIэнырэ кIаблэр 1950-1980 илъэс зэфагум къихъуахьыгъэхэр ары. 

Тыркубзэр къыдэкIоягъ, ау Тыркуем къызихьагъэм щегъэжьагъэу къалэм 

адэсыщтыгъэхэм ащыщ нэбгырэ тIэкIу хэпхымэ зыми ыбзэ IэкIэзыгъэп пIоми 

хъущт. Мыхэр ятІонырэ Дунэе Заом нэуж къэхъугъэхэр арышъ, бзитIури 

шIудэдэу агъэфэдагъ. 

Ятфэнырэ кIаблэр, дзэр къытехьи, демокрациер зигъэкIодыгъэ 

лъэхъаным къэхъугъэхэр ары. Мы лъэхъаным нэуж нэмазщыгъ кIапсэр 

зэпытхъи щыгъыжъыехэр ипхъахьыгъэ хъугъэ. Илъэс тIокIрэ пшІыкІутфырэ 

мэхъу анэдэлъфыбзэри, хабзэри лъэхъагъэ зыхъугъэр. КIаблэхэр бзэмыIухэу 

къэтэджэу ежьагъ. 

1.3.3. Ушэтыным ИIэмэ-псымэхэр / Veri Toplama Araçları 

Сайтэу тIокIым нэсы, ТыркубзэкIэ тхыгъэ тхылъэу 15-м нэсэу, 

зэдзэкIыгъэ тхылъэу 6, тез тхыгъэу 4, гъэзетэхэр, мазэ журналхэр Iэмэ-псымэхэр 

заIузгъэкIагъ, сахэплъагъ. Фэшъхьафэу Пынарбашы (Азизие) районым сурэт 

архивым, къуаджэхэм ялистэ къэзытырэ зэфэшъхьаф сайтэхэр шIэн лэжьхэр 

зэзгъэпшэжьым къэсыуплIыкIужьызэ сшIыгъ.  

1.3.4. Ушэтыгъэ УгъоикIэр / Verilerin Toplanması  

Ушэтыным ишапхъэ пычым къыщыстхыгъ. Нэбгырэ пчъагъэ 

заIузгъэкIагъ. ЩэфапIэу утехьэмэ угу имылъыми зыгорэхэм уаIокIэ. Щэщэнай 

сымкIуагъэу щытыгъаем пщы зэрэдэсыгъэр умышIэни дыхэлъыгъ. Ащ 

фэгъэхыгъу ихапIэу зыщыпсэущтыгъэр, икъэ, къэмыжъо IанатIэм тэдзагъэ 

тамыгъэм цIыфэр фэзы. КъыпфаIуатэ Iофыр зэрэщытыгъэу ашIэрэхэр. 

Фэшъхьафэу Мэлаки, Къайнар, Хэусау, Ныбэрнэкой, Къучы, Панлы къуаджэхэм 

сыкIуагъ, Адыгей ТВ-ым ГъукIэлI Суссан, ЕхъулI Мадин сигъусэхэу. ШIэныгъэ 

иIэу зыфаIорэхэм заIузгъэкIагъ. Панлым, къэм апэдэдэ агъэIылъыжьыгъэ Бэрзэк 

Нэгъой икъэ мыжъорэ тетхагъэхэмрэ мыукъэзэныгъэу къэнэщтыгъэ. Мыхэр а 

зекIогъур арэп, ау 2014 илъэсым къыщыкIэдзагъэу зэфэсхьыгъэх. 

ПшIэным пае, Iузуняйла къитIысхьагъэ къуаджэхэм ялистэ, лъэпкъы 

лIакъо зэтекIхэр, табылэу згъэхазырыгъ, тезым хэтых. 

1.3.5. IофшIэныр Зэрэзэхэтыр / Verilerin Çözümlenmesi (Analiz) 

Ушэтыныр моштэу зэтекIы: 

Пэублэр Тхыгъэм иушэтын- ушэтыным ипкъугъ шъхьаIитIоу зэтекIы. 

Ушэтыным Ипкъугъo кIэгъ шъхьаIэу 6, Литература КIэгъ шъхьаIэу 4, 

Ушэтыным ишIык, кIэгъ шъхьаIэу 5 

Темэр зэрекIокIыщтым фэгъэхыгъу кIэгърэ шъхьаIхэр яIэу, анэ 

къутэмищэу зэтекIы: Адыгэхэм Туркием ЯкъихьакI, кIэгъ шъхьаIэу 5, Унэ 

Зэхэтыр, КIэгъ шъхьаIэу 7, Адыгэ Унагъохэр, кIэгъ шъхьаIэу 8. Мыхэми 32 

ихэрэ шъхьаIхэр акIэт. Фэшъхьафэу КIэух / Sonuç ve Öneriler, Литературэр / 

Kaynakça хъухэу зэтекІы. 

Ушэтыныр зэрэстхыгъэм фэдэу апэрэ къутамэр5 тфэу зэтекIы. Мыщ нэужым 

тхыгъэр нахь гурыIогъошIу хъуным пае IофшIэныр зэрзэхэтыр шъхьаф- 

шъхьафэу къэптхыныр ыпэ изгъэшъыгъ. 

Зигугъу тшIырэ, Франсыз архелогия шIэныгъэлэжьэу Jacques de Morgan, 

«Дунаем ыунаеу орижьиналь культур зиIэ лъэпкъыплIым языр арэу зыфиIорэ 

Адыгэ лъэпкъыр ары. Тыркуем къызэкIохэм яныдэлъфыбзэ аIулъыгъ; яхабзэ, 

якультур, алъэкъуацIэ ашIэу, зэчылэгъоу щытыгъэх.  

Илъэс 1980-м ыуж къэхъугъэ цIыфхэм адыгабзэр зышIэрэ %20 фэдиз хъумэ 

ары ныIэп. Хабзэр зэхахыгъ, хэкур зэхахыгъ джыри зэрагъашIэ. Чылэхэм адэс 

нэбгырэхэр %7,8-р ары. Аныбжь шъэныкъом къыщыкIэрэп. УНЕСКО 

(UNESCO) илъэс 2002-м ышIыгъэ истатистикэмкIэ6 къыгъэлъагъорэр мыры. 

Зэрэ адыгэу ыбзэ рыгущаIэрэр, зы миллионым нэсы ау Дунаем тет адыгэхэр 

пштэмэ миллион 5- 8 хъоу алъытэ.  

 

                                                
5 Къутамэ: блок, юныт. 
6 UNESCO Dünya Dilleri Atlası [http://www.unesco.org/culture/languages-atlas/en/atlasmap/language-id-
1064.html] (1 Haziran 2018) 

ПХЪАНЭУ 2. UNESCO ЩЫНАГЪО ЗЫХЭЛЪ ДУНЭЕ БЗЕ АТЛАСЫМ АДЫГАБЗЭР. ИЛЪЭС 2002-М 

Dilin adı Adige (en), Adiga (fr), Adiga (ara), адыгейский (ru) 

Alternatif isimler Adıgece; Batı Çerkes 

Dirilik Savunmasız 

Konuşmacı sayısı 

300000  

Çeşitli kaynaklara dayalı taviz rakamı; 2002 Rus nüfus sayımına 

göre 129.419 artı diaspora topluluklarında çok sayıda konuşmacı 

Konum (lar) 

Adıgey Cumhuriyeti ve Rusya 

 Federasyonu'ndaki komşu bölgeler ve Türkiye, Orta Doğu ve Batı 

Avrupa'daki birçok diaspora topluluğu 

Ülke veya bölge 
Irak, İsrail, Ürdün, Rusya Federasyonu, Suriye Arap Cumhuriyeti, 

Eski Yugoslav Makedonya Cumhuriyeti, Türkiye 

Koordinatlar Lat: 44.9181; uzun: 39.7485 

Karşılık gelen ISO 

639-3 kodları 
Ady. 

Dilin adı 
Kabardei-Cherkes (en), kabarde-tcherkesse (fr), kabare (ler), 

кабардино-черкесский (ru) 

Alternatif isimler Kabardey 

Dirilik Savunmasız 

Konuşmacı sayısı 

650000  

Çeşitli kaynaklara dayalı taviz rakamı; Rusya Federasyonu 2002 

nüfus sayımında 587,547 

ПХЪАНЭУ 2. ПЫТХЭН (DEVAM). UNESCO ЩЫНАГЪО ЗЫХЭЛЪ ДУНЭЕ БЗЕ АТЛАСЫМ АДЫГАБЗЭР. ИЛЪЭС 

2002-М 

Konum (lar) 

Rusya Federasyonu’ndaki Kabardey-Balkar Cumhuriyeti ve 

Karaçay-Çerkes Cumhuriyeti’nin yanı sıra Türkiye ve Orta 

Doğu’daki diaspora toplulukları 

Ülke veya bölge Rusya Federasyonu, Türkiye 

Koordinatlar Lat: 43.7393; uzun: 43.4289 

Karşılık gelen ISO 

639-3 kodları 
Kbd. 

 

Адыгэхэр, Тыркуем къызехьэ лъэхъаным унагъо пэпч 5.5 нэбгырэ 

атефэщтыгъэ еIошъ къетхыжьы, зыгугъу тшIырэ доктора тезым. Ау, а 

лъэхъанхэм унагъохэрзэпэблагъэу щытыгъ, ыджы унагъохэр мыадыгэхэм 

ахэпхъагъэу мэпсэух. СтатистикэмкIэ зэрэ Тыркуе зэрэхъугъэр 7,8 %р къуаджэм 

къадэнагъ. Джыри зэ Тыркуем ис Адыгэхэм къэлэ псэукIэм фэгъэхьыгъэу 

хэкIыпIэ гъогу зэрагъэгъотыжьын фай. 

2. АПЭРЭ ШЪХЬЭР 

 

АДЫГЭ УНЭГЪO ПСЭУКIЭХЭР 

(ТЫРКУЕМ ЩЫПСУРЭ АДЫГЭХЭМ УНЭГЪО КIОЦIЫМ, 

ЗЭГЪУНЭГЪУХЭМ ЯЗЭФЭЩЫТЫКI.) 

2.1.  АДЫГЭХЭМ ТЫРКУЕМ ЯКЪИХЬАКI 

2.1.1. Къоджэ ТIысыпIэ Лъэхъух  

Мыщ еджэрэхэмэ, Адыгэхэр егъашIэми Тыркуем исыгъэх фэдэу 

къышIомышIынэу, къызэрыхьагъэ хэгъэгумрэ къызхэхьагъэ лъэпкъыхэмрэ 

ежьырэ зэфэшъхьафыхэу зэрэщытыр пшIэным, хъугъэ-шIагъэр нахь тырэзэу 

къыбгурыIоным паекIэ, апэрэ лъэбэкъу дзыгъохэр пшIэмэ, тезыр нахь 

гурыIогъушIу фэхъущт.  

КъаIотэжьы; Адыгэхэр Анатолием къызехьэхэм, къыздихьагъэ 

хэгъэгури, къызхэхьагъэ лъэпкъыри хымэу зэрэфыщытыгъхэр. Адыгэм ихэку 

ышъхьэ фимытыжьэу ыбгынэ зэхъум, апэрэ бэлахьэу яIагъэр ХышуцIэ 

зэпрыкIыныр арыгъэ. Адыгэ лъэпкъым инахьбэр Осмэн Емпэрие Хэгъэгум 

лъэбэкъу къырадзи, алъакъо чIым зынэсыхэ нэужым, мэфэ зытIузыщэ дэкIыгъ-

дэмыкIыгъэу зэхэтIысхьэхи, унашъохэр ашIыгъ, чэнджэш7 зэдашIыгъ.  

ХапIэ8 ашIыщт чIыпIэхэм анахьышIухэр, цIыфэу щыпсэурэхэм яшэн-

хабзэхэр, хэгъэгум ыклимат зытетыр, псы зыщагъотыщтыр, нэмыкIхэри 

зэрагъэшIэнэу нэбгырэ заулэ лIыкIоу хадзыхи, къэралыгъом псэупIэу ыпэкIэ 

агъэнэфагъэхэр зэрагъэлъэгъунэу плъакIохэр аIофытагъэх. ЛIыкIохэр мэфэ 

заулэ нэуж шъофым щытIысыгъэ Адыгэ купым къахэхьажьыгъэх.  

                                                
7 Чэнджэш: зэхэупчIахьын.  
8 ХапIэ: Узщыпсэуэу, узщыбэгъощт чIыпIэ 

УпчIагъэ нахь лIыжъ Тхьаматэу ахэтым ащыщ горэ. Джэуапэу 

къытыщтым фэгумэкIыхэу, яIушыгъэмрэ ягубзыгъагъэрэ апэ ытэу… ПлъакIо 

кIуагъэхэмэ якупзещэ9 къылъэгъугъэхэр зэрэщытэу къафиIотагъ. 

“Уемзэгъыщтыми зебгъэзэгъыщт, тымышIэрэ хэгъэгум зэхэдз 

пшIынэуи щытэп. ЧIыгуми удэлажьэмэ къыбдэлэжьыщт, огури дэгъу, 

хэпIуахьын шIагъо щыIэп, Къафкъасэр гум къегъэкIы,”-ыIуи джэуап къытыгъ, 

лIыкIо пащэм. 

Тхьаматэр къеупчIыгъ: “Адэ мышIагъоу зызэбгъэзэгъынэу щыIэр 

сыдра?”-ыIуи. 

Купзещэм, “шIагъуа– мышIагъуа сэ сшIэрэп; ащ шъо пкIэ фэшъушI. 

Къоджэ заулэмэ адэт унэхэм яшхьангъупчъэхэр кIыбымкIэ, пчъэхэр яI. Чэщрэ 

зэфашIыжьы, кIоцIымкIэ къырагъэтыжьэу зэрэщытыр тшIогъэшIэгъонэу 

зэдгъэшIагъ,”- ыIуагъ лъыкIо лIым. (сурэт 1) 

Нэужым, “Адэ арымэ зы чIыпIэ щыпсэурэ цIыфым афэдизэу цахь 

зэфамышIырэмэ, тэри цахь къытфашIынэу тыхаплэрэп Iофым, мафэ ипэ 

нэмыкIрэ амалхэм ауж тижъугъахь,”- аIуй хапIэ, шъоф нэкIхэм зырагъэфагъ.  

АрынкIи хъун, ау Османие архивмэ уяплъымэ къэралыгъом 

икъэбарынчъэу зыри, зыми тІысыгъэп. Ау афызэшIокIырэм фэдизкIэ 

                                                
9 Купзещ: Нэбгырэ купэр зезыщэрэ. Куптхьаматэ. Пащэ. 

СУРЭТ  1- ЛIЭШIЭГЪУ 18.М САФРАНБОЛУ УНЭ ШЬАНГЪУПЧЪЭ 

къазэрэдеIагъэхэр къатхыжьы. Умар Каратащ идоктор тез; “тІысыпIэ зэIухыным 

къэралыгъом ишIуагъэу хэлъыщтым фэшъхьафэу Iушъом къитІыэсхьащт 

хьаджрэтхэм (гочмэн) фай-фэмыя яупчIыхэзэ рэзэныгъэ къазарIахыгъэр 

тэлъэгъу. Iузыняйла Iушъом, Адыгэу къэгочыгъэхэм ащыщэу нахь тетыгъо зиIэ 

нэбгырэхэр плъакIо агъакIохи къауплъыкIугъ, агу рихьыгъ, а Iушъом 

итIысхьэнхэу зэрэфаехэр адагъ (къабыл ашIыгъ).” еIошъ архивым къыхихыгъэу 

къетхыжьы.10  

Шъхьафэуи, хаджрэтхэр зыдэтIысыщт чIыпIэхэм къэралыгъом ицахьи, 

ынаIи тэлъэу хэбзэ уфагъэкIэ зэригъэтIысыгъэхэм идокумантхэри щыIэх. 

Шъхьафэуи къетхыжьы Умар Каратащ: “Мэджлис-и Вала (Махькемешхо), 

министриехэм ярапорхэми яплъызэ, Сиваас11 Iеялэтым12 (Област) епхыгъэ 

Iузуняйла (Адыгэ) хьаджрэтымэ афагощынэу 1861 ШышъхьаIум и 28 м 

фигъахьыгъ. Мэджлис- и Валам ыгъахьыгъэ тхьапэм, Iузуняйла Iушъом 

щагъэпсыщт чылэхэм, къуаджэ адэсыщт унагъомэ япае Атик Валидэ 

Султан13 ифонд епхыгъэ чIыгур осэнчъэу Адыгэ хьаджрэтхэм аратынэу 

къэралыгъом Сивас Iеялэтым (Область) Іизын ритыгъ.”14 еIошъы. 

Адыгэхэр 1861 илъэсым ятIонырэ ызныкъом щыкIэдзагъэу хъоеу 

къакIохэу зежьэхэм, Османие Къэралыгъом хигъэунэфыкIыгъэ зэфэшъхьаф 

чIыпIэхэм, фэмыехэу зыри ыгъэтIысыгъэп, ау а хэгъэунэфыкIыгъэ чIыпэхэм 

зыфаер хахыным, хахыгъэ чIыпIэр зэблахъужьыным фитыгъэх.  

Адыгэхэр хэкум къимыкIыхэзэ апэ хэгъэгу плъакIо лIыкIохэр 

къагъэкIуагъ. Апэдэдэ, Абадзэхэр (Абхъазхэр), нэужым Къэбэртайхэр 1861 

илъэсым хъоеу къэкIуагъэх. Арагъэлъэгъугъэ чIыпIэхэр агу зэрэрихьыгъэхэр 

Сивас Валиим 1860.04.29 мафэм телеграфкIэ Истанбул хьыкумэтым къэбарэу 

регъэIу. ЛIыкIохэр загъакIохэм, Тыркуе хэгъэгур къаплъыхьагъ, зыфэе чIыпIэу 

                                                
10 Karataş, Ö. Çerkeslerin Sivas-Uzunyayla’ya İskânları ve Karşılaştıkları Sorunlar (H.1277-1287/M.1860-
1870), Yayımlanmamış Doktora Tezi, Ege Üniversitesi, İzmir, 2012 
11 Сивас: Османие еппарие лъэхъаным къэралыгъом икрай, ыджы туркием икъалэ.  
12 Iеялэт: Къэлэ пчъагъэ зэпхфгъэ къал. 
13 Атике Валидэ Султан: (1525-1583), Пэщтахь и 2. Султан Селим ышъхьэгъусэ, 3. Мурат янэ, Афифэ Нур-
Бану Валиде Султан, Италиа-Венедик епхыгъэ хыпырыс (хым хэс чIыр) Корфу щыщ Парос ипхъу. ИцIэ 
Сесилиа Вениер Баффо. Иныбж 11-12 фэдизэу къохьдзэпщ Барбарос есырэу Истанбул есыр щапIэм 
щащэфы, джариеу сараим ящэ. Хьуррэм Султан икъо 2. Селим шъхьэгъусэ фэхъу. Сарай хабзэмкэ султан 
хъурэм яни “Валидэ Султан” мэхъу. Мыщи мэхьанэу иIэ: Султаным ян. 
14 Каратащ, У. Я 9. ЧIэрытхэм зыгугъ тшIыгъэр. Нэгубгъо: 19-20 

Iузуняйла шъофыр агу рихьыгъ. Фэмыехэмэ чIыпIэхэр зэблахъужьыным 

зэрэфитыгъэхэр зэрытэу тхьапэхэр зэрэщыIэхэр къетхыжьы Каратащ Умар.15 

Мы лъэхъанхэр ары Адыгэ лъэпкъыр зэхэзэу, пэщэнчъэу къанэу, унагъохэр 

зэхэтакъоу зежьэрэ. Непэ Тыркуем ис зэлъэкъогъухэр, къэлэ зэфэшъхьафхэм 

зэращыпсэухэрэм мыр къеушыхьаты. 

1861-рэ илъэсым шышъхьаIум и 18 нэс Адыгэ хьаджрэтхэр зэкIолIагъэ 

къалэхэм ялистэхэр къетхыжьы Къаратащ, Умар.16 Ахэм инахьбэрэ мы листэм 

хэт къалэхэм къадэмынэхэу нэмыкIрэ къалэхэми кIуагъэх. 

ПХЪАНЭУ 3. АДЫГЭХЭР АПЭ ТУРКИЕМ КЪЫЗЭКIОХЭМ КЪЫЗЭКIОЛIАГЪЭ КХЪОХЬ ТЕДЗАПIЭХЭР ЗЫДЭТ 

КЪАЛЭХЭР. КАРАТАЩ УМАР ИТХЫГЪЭ ШIЭН ЛЭЖЬЫМ ХЭТ ТАБЫЛЭ 18-Р АРЫ 

Хьаджрэтхэр Румелим 
зыдагъэтIысыгъэ 
чIыпIэхэр:  

Едирне, Селаник, Сироз, Самаков, Костендил, 
Текфурдагъы, Даркую, Видин, Драма, Варна, 
Костенджэ, Меджидие, Семендир, Шумну, 
Килидие, Ислиме, Тулджа, Силистрэ, София, 
Лофджа, Иззеттин, (Дом пэблагъ), Ниц.  

Хьаджрэтхэр Анатолиам 
зыдагъэтIысыгъэ 
чIыпIэхэр: 

Kонья, Кастамону, Сивас, Синоп, Джаник, 
Трабзон, Болу, Анкара, Ерзурум, Бурса, Бига, 
Урфа, Сарухьан, Ментеще, Хьарпут, Измит, 
Виранщехьир, Адана, Измир, Кутахья, Kaреси 
(Балыкесир), Aйдын, Kaза-и Ербаа. 

 

Апэдэдэ Адыгэр Анатолием къызехьэ лъэхъаным къуаджэ тIысыкIэхэм 

ягъуатэ17 щэу зэтекIы. 

• Чылэхэри, чылэхэр зытет шъофхэри Кавкас лъэпкъ закIэ 

зэхэтхэу… Iузуняйла фэдэу, 

• Къуаджэхэр зы лъэпкъ закIэу зэхэсхэу. ЗэпэIус къуаджэхэр лъэпкъ 

зэфэшъхьафхэми Тыркуем къитIысхьагъэ Адыгэ къуаджэм 

                                                
15 Каратащ, У. Я 9. ЧIэрытхэм зыгугъ тшıыгъэр. Нэгубгъо: 28-34 
16 Каратащ, У. Я 9. ЧIэрытхэм зыгугъ тшIыгъэр. Нэгубгъо: 8, Табылэ: 18 
17 Гъуатэ: Гъотыгъэ зыгорэр. Осебонность зыфиIорэ. 

инахьыбэрэр мыщ фэдагъ. 

• Къоджэ зэхэпхъагъэу зэрэзэпэIусхэм фэдэу, къоджэ кIоцIхэри 

зэхэпхъагъэу щыс чылэхэр. Мыщ фэдэу щыт къуаджэхэр 1. Дунэе 

заом нэужы Тыркуе Республикэр агъэпси Балканым 

къикIышьыгъэ Тыркухэр Адыгэ къуаджэхэмэ ахагъэтIысхьэ 

нэужым хъугъэ. 

Кемал Карпат къетхы, “илъэс 1859-1879-хэм азыфагу инахьыбэрэ Адыгэу 

милюнитIу (2.000.000) ышъхьэ фимытэу Туркием къэкIугъэх, мыщи 

миншъитфыр (500.000) гъогум телIыхьагъэу къетхыжьы.”18 Ащи Караташ 

Умар дырегъаштэ.  

Кавказым къикIи Iузуняйла Iушъом къитIысхьагъэ къуаджэхэр Тыркуем 

къакIохэ зэхъум хы гъогуа, хьауми чIы гъогуа къызэрыкIуагъэхэр? Мыри 

къэзгъэунэфырэ Измыр Егье Университетым, Каратащ Умар щитхыгъэ 

идоктора тезэу зигугъу сшIыгъэр ары. Листэм хэт къуаджэхэр Османие 

Къэралыгъо лъэхъаным Сивас вилаетым (Областым) епхыгъэу щытыгъэх. 

Листыр иджьырэ Тыркуе къэралъыгъом зэригъэпсыгъэр къыдигъэлъагъоу 

сытхыгъ, еджэрэм нахь псынкIэ фэхъуным пае. Ыджьырэ зэрэщытым уеплъымэ, 

шъофыр зы чIыпIэ зэхэтэу ау къуаджэхэр къэлэ зэпэшъхьафитIум атегощагъэу 

щыт: Кайсери, Сивас. Районхэри плIы мэхъух: Пынарбашы (Азизие), 

Щаркыщла, Кангал, Гурын.  

Мы къалэхэм япхыгъэу, ау Iузуняйла шъофым химыубытэрэ къуаджэхэр 

листэм хэзгъэхьагъэп. Шъхьафэу Пынарбашы (Азизие) районри листэм ыхэкIэ 

кIэстхэжьыгъ. Зэрэ районэу апэдэдэ Адыгэхэр Тыркуем къихьэхи 

зэрэдэтIысхьагъэхэр, непэкIи зэрэдэсыхэмэ пае. Листыр згъэхьазыры зэхъум 

нэмыкIым аыгъэ листэм щыкIагъэу хэтхэри изгъэкъужьызэ сшIыгъэ. 

                                                
18 Yel, S.– Gündüz A. XIX. Yüzyılda Çarlık Rusyası’nın Çerkesleri Sürgün Etmesi ve Uzunyayla'ya 
Yerleştirilmeleri (1860–1865), атхыгъэ тезым гушыIэр къиушыхьатэу “Karpat, K. (2010). Osmanlı’dan 
Günümüze Etnik Yapılanma ve Göçler, İstanbul, Timaş Yayınları.” Тхылыр къегъэлъагъо. 

ПХЪАНЭУ 4. IУЗЫНЯЙЛА КЪИТIЫСХЬАГЪЭ АДЫГЭ ЧЫЛЭХЭМРЭ НЭМЫКI КЪАФКЪАС ЧЫЛЭХЭМРЭ 

ЯЛИСТ АРЫ. ТЫРКУЦIЭХЭУ ХЭТХЭРИ КИРИЛ АЛФАВИТКIЭ ХЭТХАГЪ. 

Ну. Къалэр Райпоныр КъоджацIэр Лъэпкъыр 
Гъогоу 

ЗэрыкIуагъ
эхэр 

1 Кайсери Пынарбашы 
Панлы 

Панкъой 
Абзах Хы 

2 Кайсери Пынарбашы 
Чукурюрт 

????????? 
Абзах ЧIы 

3 Кайсери Пынарбашы 
Акорен 

Пэдысие 
Хьатыкъуай ЧIы 

4 Кайсери Пынарбашы 
Аквиран 

Фэдысие 
Хьатыкъуай ЧIы 

5 Кайсери Пынарбашы Айгормэз/ 
Хъытякъой Хьатыкъуай ЧIы 

6 Кайсери Пынарбашы Деведереси 
Пэдсыежъый Хьатыкъуай ЧIы 

7 Кайсери Пынарбашы 
Черкес 
Согъутлю 
??????? 

Хьатыкъуай ЧIы 

8 Кайсери Пынарбашы 

Демирджорэн 
Хьадж Исхьакъ 
къой 
(Хьаджсхьакой) 

Хьатыкъуай ЧIы 

9 Кайсери Пынарбашы Черкес Кущчу 
Къучы Хьатыкъуай ЧIы 

10 Кайсери Пынарбашы ДжинлиIорэн 
Ныбэрнэкъой Хьатыкъуай ЧIы 

11 Кайсери Пынарбашы IИнлиIорэн 
Хэусай Хьатыкъуай ЧIы 

12 Кайсери Пынарбашы Терсакан Лакъ 
Хьаблэ Хьатыкъуай ЧIы 

ПХЪАНЭУ 4. ПЫТХЭН (DEVAM) IУЗЫНЯЙЛА КЪИТIЫСХЬАГЪЭ АДЫГЭ ЧЫЛЭХЭМРЭ НЭМЫКI КЪАФКЪАС 

ЧЫЛЭХЭМРЭ ЯЛИСТ АРЫ. ТЫРКУЦIЭХЭУ ХЭТХЭРИ КИРИЛ АЛФАВИТКIЭ ХЭТХАГЪ. 

13 Кайсери Пынарбашы 
Къайнар 
Ныбэбгъой/Соб
эй 

Хьатыкъуай ЧIы 

14 Кайсери Пынарбашы Кавак ЛIыпи 
Хьаблэ Хьатыкъуай ЧIы 

15 Кайсери Пынарбашы Бесерек 
Щэщэнай Хьатыкъуай ЧIы 

16 Кайсери Пынарбашы Малак Мэлаки Хьатыкъуай ЧIы 

17 Кайсэри Пынарбашы Каракоюнлу Къэбэртай 
Хьаблэу 
Районым 
хэхьажьы 

18 Кайсери Пынарбашы 
Кылыч Мэхьмэт 
Къылычбий 
Хьаблэ 

Къэбэртай Хы 

19 Кайсери Пынарбашы Карабогъаз 
Аслан Хьаблэ Къэбэртай Хы 

20 Кайсери Пынарбашы ХьалитбейIорэн 
Къунащей Къэбэртай Хы 

21 Кайсери Пынарбашы Ени Яссыпынар 
Жаныкъой Къэбэртай Хы 

22 Кайсери Пынарбашы Хьайрие   
Жанмырзей Къэбэртай Хы 

23 Кайсери Пынарбашы 
IУчпынар 
Хьатуыжъкъой 
цIыкIу 

Къэбэртай Хы 

24 Кайсери Пынарбашы 
Яхьябей 
Хьатуыжъкъойш
хо 

Къэбэртай Хы 

25 Кайсери Пынарбашы 
Тахьта Копру 
КIуращын 
Хьаблэ 

Къэбэртай Хы 

26 Кайсери Пынарбашы Пазарсу 
АнзорейцIыкIу Къэбэртай Хы 

ПХЪАНЭУ 4. ПЫТХЭН (DEVAM) IУЗЫНЯЙЛА КЪИТIЫСХЬАГЪЭ АДЫГЭ ЧЫЛЭХЭМРЭ НЭМЫКI КЪАФКЪАС 

ЧЫЛЭХЭМРЭ ЯЛИСТ АРЫ. ТЫРКУЦIЭХЭУ ХЭТХЭРИ КИРИЛ АЛФАВИТКIЭ ХЭТХАГЪ. 

27 Кайсери Пынарбашы Метхьие 
Мударей Къэбэртай Хы 

28 Кайсери Пынарбашы Юкары Карагоз 
Мэхъэрэ Хьаблэ Къэбэртай Хы 

29 Кайсери Пынарбашы Къафтангьиен 
Анзорей Къэбэртай Хы 

30 Кайсери Пынарбашы 
Ieски 
Яссыпынар 
Шъэныбей 

Къэбэртай Хы 

31 Кайсери Пынарбашы Ю.Къ.Ч. 
ЖэщХьаблэ Къэбэртай Хы 

32 Кайсери Пынарбашы Гьебелек 
Къотхьалей Къэбэртай Хы 

33 Кайсери Пынарбашы 
Юкары 
борандере 
ЕхлIыкъой 

Къэбэртай Хы 

34 Кайсери Пынарбашы Бюк Гумущгун 
Апшоу Хьаблэ Къэбэртай Хы 

35 Кайсери Пынарбашы Кучук Гумущгун 
Биркъутей Къэбэртай Хы 

36 Кайсери Пынарбашы Ioрэнщехьир 
Къундэтей Къэбэртай Хы 

37 Кайсери Пынарбашы ДикилитаИнал 
Къой Къэбэртай Хы 

38 Кайсери Пынарбашы 
Хьилмие 
Бэщкъэзэкъ 
Хьаблэ 

Къэбэртай Хы 

39 Кайсери Пынарбашы Кыркгьечит 
ЖьиеякIо Къэбэртай Хы 

40 Кайсери Пынарбашы Тащолук 
ХьапэщIей Къэбэртай Хы 

41 Кайсери Пынарбашы Тащлы Гьечит   
Тохъ Хьаблэ Кэбэртай Хы 

ПХЪАНЭУ 4. ПЫТХЭН (DEVAM) IУЗЫНЯЙЛА КЪИТIЫСХЬАГЪЭ АДЫГЭ ЧЫЛЭХЭМРЭ НЭМЫКI КЪАФКЪАС 

ЧЫЛЭХЭМРЭ ЯЛИСТ АРЫ. ТЫРКУЦIЭХЭУ ХЭТХЭРИ КИРИЛ АЛФАВИТКIЭ ХЭТХАГЪ. 

42 Кайсери Пынарбашы Юкары бэйчаыр 
Маргъощей 

Къэбэртай Хы 

43 Кайсери Пынарбашы Ioлуккая/Похьре
нк Жанботей Къэбэртай Хы 

44 Кайсери Пынарбашы 
Сач 
Iаягъы/Беязко 
Къунащ Хьаблэ 

Къэбэртай Хы 

45 Кайсери Пынарбашы 
Щэрэфие  

Астемирей 
Къэбэртай Хы 

46 Кайсери Пынарбашы IУзунпынар 
Инырыкъой Къэбэртай Хы 

47 Кайсери Пынарбашы Ягълыпынар 
Жьэрэщтей Къэбэртай Хы 

48 Кайсери Пынарбашы Курбалык 
ШыкIэбэхъой 

Къэбэртай Хы 

49 Кайсери Пынарбашы Ащагъыбейчаы
р Шыпщ Хьаблэ Къэбэртай Хы 

50 Кайсери Пынарбашы Ащагъы Карагоз 
Къост Хаблэ Къэбэртай Хы 

51 Кайсери Пынарбашы 

Ащагъы 
борандере 
Чэчэн 
Жанботей 

Къэбертай 

Чэчэн 
Хы 

52 Кайсери Пынарбашы 
Бюк 
къабакътепе 
Тамбий Хьаблэ 

Къэбэртай ЧIы 

53 Кайсери Пынарбашы Кыркпынар 
Сасих Хьаблэ Къэбэртай Хы 

54 Кайсери Пынарбашы Къарахьалка 
Мэртэзей Къэбэртай Хы 

55 Кайсери Пынарбашы 
КъаракъуюЩэгь
эмэй/ 
Шыгъэлыгъо 

Къэбэртай Хы 

ПХЪАНЭУ 4. ПЫТХЭН (DEVAM) IУЗЫНЯЙЛА КЪИТIЫСХЬАГЪЭ АДЫГЭ ЧЫЛЭХЭМРЭ НЭМЫКI КЪАФКЪАС 

ЧЫЛЭХЭМРЭ ЯЛИСТ АРЫ. ТЫРКУЦIЭХЭУ ХЭТХЭРИ КИРИЛ АЛФАВИТКIЭ ХЭТХАГЪ. 

56 Кайсери Пынарбашы АщагъыКызылч
евикМэкенэй Къэбэртай Хы 

57 Кайсери Пынарбашы Аламесджид 
ЛIыгъур Хьаблэ Къэбэртай Хы 

58 Кайсери Пынарбашы IУзун Пынар 
Инырыкъой Къэбэртай Хы 

59 Сивас Щаркыщла Капаклыпынар 
Иудых Къэбэртай ЧIы 

60 Сивас Кангьал Чамурлу 
ХьапцIей Къэбэртай Хы 

61 Сивас Кангьал Тилки Хьоюк 
Гогъулкъой Къэбэртай Хы 

62 Сивас Кангал Ащагъыхьоюк 
Бабыкъой Къэбэртай Хы 

63 Сивас Гурун Ердогъан/ 
Марашлы Къэбэртай Мыунэф 

64 Сивас Кангал Юкарыхьоюк 
Бабыкъой Чэчэн Мыунэф 

65 Кайсери Пынарбашы 
Алтыкесек 
Лоукъуаджэ/ 
Лоукъыт 

Абадзэ ЧIы 

66 Кайсери Пынарбашы Юкарыпотуклу 
Елъыгъуэей Абадзэ ЧIы 

67 Кайсери Пынарбашы 

Ащагъы 
Потуклу 
ИсмэлКъой/ 
Исмэлкъыт 

Абадзэ ЧIы 

68 Сивас Щаркыщла Къазанджьык Абадзэ ЧIы 

69 Сивас Щаркыщла Демирбогъа Абадзэ ЧIы 

70 Сивас Щаркыщла Ени Япан Абадзэ ЧIы 

71 Сивас Щаркыщла Тавладере Абадзэ ЧIы 

72 Сивас Щаркыщла Караджорэн Абадзэ ЧIы 

ПХЪАНЭУ 4. ПЫТХЭН (DEVAM) IУЗЫНЯЙЛА КЪИТIЫСХЬАГЪЭ АДЫГЭ ЧЫЛЭХЭМРЭ НЭМЫКI КЪАФКЪАС 

ЧЫЛЭХЭМРЭ ЯЛИСТ АРЫ. ТЫРКУЦIЭХЭУ ХЭТХЭРИ КИРИЛ АЛФАВИТКIЭ ХЭТХАГЪ. 

73 Кайсери Пынарбашы IЕгъри Согъут Осэт-
Къарачай Мыунэф 

74 Кайсери Район 
Гупчъэ 

Пынарбашы 
Азизие Адыгъэ  

 
 

1. Адыгэхэри нэмыкIхэри Къафкъасым къикIыгъэ пстэури пштэмэ, Кайсери – 

Пынарбашы (Азизие) Районым;  

Абзэхэ Къуаджэ: 2 

Хьатыкъуай Къуаджэ: 14  

Къэбэртай Къуаджэ: 42  

Абадзэ къуаджэ: 3 

Чэчэн Къуаджэ: (Къэбэртаимрэ Чэчэнымрэ зэхэпхъахъэу зыкъуаджэ) 

Къушхьэ Къуаджэ: 1  

Iилчэ (Район): 1 

Зэрэщытэу къуаджэ 63 мэхъу.  

2. Къалэр шъхьафэу, ау IУзыняйлэ къыхыубытэу  

Сивас: 

Абадзэ: 5  

Адыгэ: 5 

Чэчэн: 1 

Зэрэщтэу къуаджэу 11 мэхъух. 

КIэкIэу къэпIожьымэ: Адыгэ: 64, Абадзэ: 8, Чэчэн:1, Къушъхьэ:1. 

Зэхэтэу:74 къуаджэ мэхъу. 

Iузуняйла шъофым исым фэшъхьафэу, Кайсери, Сивас, Мараш къалэхэм 

япхыгъэ Адыгэ къуаджэхэр зэужэу пштэмэ, шъэрэ тIокIырэ плIырэ (124) 

къуаджэ зы Iеялэт (област) чIыпIэ щызэхэсыгъэх. 

- Адыгэ гугъур къегъэжьагъэу, нэжъ-Iужъхэр рыгущыIэхэ зыхъукIэ:  

- “Оддэ щыIэ…къалэми Адыгэхэр адэсэу аIо, шъыпкъа пIоу!” 

- “АрынкIи хъун.” 

- “Сэ мы хэгъэгум Адыгэ зэрымыс шыхьар щыI Iоу ашIэрэп” 

- “Еой… еой… еой! ТахэкIодагъ нахь ар…”- фэдэ гущыIэхэр хъоеу 

зэхэтхыщтыгъэ.  

Зэрэ Тыркуе щауфагъэ адыгэ псэупIэхэр зэфэдэми, Iузуняйла шъофым 

Адыгэ, Абазэ, Чэчэн, Осэт… зы Iушъор зэхэтхэу, зэпэIусхэу зэраубытыгъэр ары. 

АфызэшIокIыщтым фэдизэу, Адыгэхэми нэмыкІ Кафкас лъэпкъыхэми 

яунагъохэр зэхамгъэзэу Кафкъася цIыкIу фэдэу зэдэпсэунхэу анатIэ 

СУРЭТ  2- IУЗУНЯЙЛА IУШЪОМ ИМАП 



 

 

27 

ратхэжьыгъ. “УтIумэ уз, узмэ ущыIэп.” НэмыкIэуи “Тызэкъотымэ тылъэш,” 

аIо адыгэ гущэIэжъым. Апэрэ лъэхъаным Аущархэм, Адыгэхэр Iузыняйла 

рамгъэсыным пае зэрэзэуагъэхэм мыр гупшысэ щэрыоу зэрэщытыр 

къегъэшъыпкъэжьы. (сурэт 2) 

Мыхэр зыфэстхырэм имахьанэ, Адыгэ лъэпкъыр къызэрэкIуагъэр, 

къызхэхьагъэм, къыздэкIуагъэм ыбзэ, ихабзэ, игъогу, ихэгъогу амышIэу 

зэрэщытыгъэр, ахэм азэрэдезэкIуагъэхэр, зэрэзэдэпсэугъэхэр къыбгуригъэIоныр 

нахь фэпсынкIэ хъунэу зэрэщытыр ары. Ихэку хырагъэужьынахьыжьи, ышъхьэ 

фимытыжьэу гъогум тезэрэтэкъуагъэ цIыфмэ аныбжь узеплыкIэ нахьыбэрэр 

сабый, бзылъфыгъэ, нэжъ – Iужъ.  

Лъэпкъым псэупIэ ыгъотэу, гъогу зафэ тефэу игууз ымыухызэ, илъэс 

1877-1878 илъэсхэм екIокIыгъэ Османие-Урысые Пилэвнэ заом Османием 

игъусэу Урысым пэуцужыгъ. Ащ нэужым илъэс пшIыкIутфы нахь дэмыкIызэ, 

Балканым кIэрыкIэу зэ щытэджыжьи хэгъэгур джыри зэ зэблихъужьыгъ. Адыгэр 

Балканым ичIыналъэр Османием къыфэзышIыгъэр Урыс Царэр ары. 

Ящанэу, 1. Дунэе заор къыкIэлъыкIуагъ. 1. Дунэе Заошхоми Туркие 

Републикэм игъэпсыгъо лъэхъаными, хэгъэгум ис лъэпкъым яIэ нэбгырэхэм 

атеубытагъэу анахь цIыфыбэ зышIокIодыгъэр Адыгэхэр ары. Унагъом арыс 

хъулъфыгъэхэм ныбжьыкІэжъыехэм аныбжь 14-15 нахь мыхъоу дзэм кIохэшъи 

илъэс 10-12 фэдизэрэ къэтыгъэх. А лъэхъанхэм, унагъохэр амалынчъэм 

ыгъэкIуагъэхэп.  

КъиIотэжьыщтыгъэ Бирамкъo Хьамди, аныбж пшIыкIуплIы нахь 

мыхъоу, 1. Дунэе зао лъэхъаным, дзэм кIохи илъэс пшIыкIутIу къызэрэтыгъэхэр. 

Инджылызым гъэрэу аIэкIафэхи Истанбул фитэу зао нэужым 

къызэратIупшыжьыгъэхэр. Сурием зэрэщыIагъэр. Ыбгы шъомрэ лымрэ азыфагу 

къыдэнагъэ кIэрэхъуащэ цуапцIэр сыригъаIэзэ сигъэлъэгъугъагъ. 

Ышнахьыжъэу Чан Мырзэ Сарыкъамыщым урысые дзэм зэрэщезэуагъэхэр. 

Републикэр заштэ нэужым къэралыгъо хабзэр зэрэщытэу зэблэхъугъэ 

хъугъэ. КIэлэцIыкIум ягъэсакIэ щегъэжьагъэу урамым узэрэщыгущэIэщт бзэм 

лъынэсэу зэкIэмэ къэралыгъор къахэIэзахьыгъ. Ащ фэдэ зыхъукIэ, зы лъэхъан 

нэуж унагъохэм аIощтымрэ ашIэщтымрэ нахь фэсакъыхэу, фаещт-

фэмыещтхэми нэмыкIырэ лъэпкъыхэм хэхьан-хэкIынхэр нахь агъэфедэу кIадзэ. 

Зы Адыгэ къуаджэ дэхьагъэ зы кIэлэегъэджакIо, зы къуаджэ дэс нэбгырэ горэхэр 

тыркубзэм тетIупщыхьагъэу рыгущаIэным фищагъэу мэхъу.  

Зы унагъо къихьагъэ зы хымэ нысэми фэдэкъабзэу зы унагъор, унагъом 

ипыхъо-пышIэхэрТыркубзэм нэIуасэ фишIышъугъ. Адыгэ пшъашъэ хымэ 

унагъо горэм нысэу кIомэ, Адыгабзэм нэIуасэ фишIынэу ыгуи къигъэкIырэп, 

зыхэхьагъэм зыхегъэгъуащэ нахь. Мыщ лъэпкъым пащэ зэримыIэжьыр 

къэушыхьаты. Мыщ фэдэ псэукIэми лъэпкъым ихабзэ, ыбзэ, именталитет 

зэщигъаоу фежьэ. Лъэпкъ тхыдэр кIаблэм лъынэмысызэ, нэмыкI тхыдэм нэIуасэ 

фэхъу. Ащи зы унагъо ис жъымрэ кIэмрэ яменталитет зэтрифэу фежьэ. ЦIыфыр, 

илъэпкъ пхъэтэпэмыхьы ышIэу ыпсэ нэмыкI лъэпкъым фищэинэу зышIырэр 

гъунаIэ зэримыIэжьыр ары. 

Унагъо пэпчъ зэрэзэфэмыдагъэри шъыпкъэ. Ызыныкъорэ унагъом 

ялъэкъуацIэ ашIэжьыми аужыпкъы илъэс 20-30 эр хэмылъытэмэ, унэгъошхоуи, 

хэхьэ-хэкIыр имакIэу унэгъо цIыкIуми, нэпэ къызнэсыгъэм нэсы, ыбзэ 

зымгъэкIодыгъэхэри, илъэпкъ лэнтхъ шIу дэдэу зышIэжьырэхэри щыIэх. 

Псалъэм пае: Сятэу зэш-зэшыпхъухэм хэкум къикIыгъэ янэжъ алъэгъугъ, сэри 

сянэжъи, сятэжьи слъэгъугъэ; сянэ-сяти сапIугъ. Мощтэу зыхъукIэ Адыгэ 

лъэпкъым Тыркуем икъэкIуакIэ, икъоджэ гъэпсыкIэ, зэрэпсэурэмрэ, 

зыдэпсэурэмрэ алъынэсэу унэгъо хабзэу, унэгъо псэукIэу хэкум къыдрахыгъэ 

кулътурэри напэкIэ тпэчыжьэ дэдэу щытэп. Амалхэр зэфэшъхьафы зыхъукIэ, 

лъэпкъ нэбгырэу, лъэпкъ унагъоу пасэу хэзыгъэхэри хъущт; кIасэу 

зэхэзыгъэхэри хъущт. Зэхэмызэу непэ къэсыгъэхэри шъыпкъэн. Сыдэу щытми, 

зэкIэ лъэпкъым ытхыдэ къутэмэшху.  

Псым хафэрэм-блэм зыпешIэ. Уихэку урачэу, уиунагъо зэхэтэкъуагъэу, 

узым ухэтэу, хыр зэпыпчэу, зыбзэрэ зихабзэрэ умышIэрэ хымэ хэку узифэкIэяя, 

бзэми, хабзэми, лъэпкъыми ащыщэу зыфэмысакъыжьышъурэхэри, 

фызэшIокIырэм фэдизэу зэрэ Адыгэу къызэтенэхэри хъущт. Мыхэм ащыщэу 

Адыгэмэ тэра нахь къябэкIыгъэр пIомэ, фаеу, ыгу рихьэу зызыхъожьыгъэхэр 

зыIэм ыIэхъумбэхэм анахьыбэп. 

Iузыняйла Iушъор (Сивас), Балыкесир, Самсун нэмыкIхэри зы шапхъэу 

пштэмэ, Адыгэхэр къалэ пэпчъ зэфэшъхьафми зы чIыпIэ яунаеу 

щызэхэтIысхьагъэх. Iузуняйла хэпхымэ, модрэ нахьыбэрэ чылэхэм, ыужыкIэ, 

Тырку унагъохэр къахагъэтIысхьагъэх. Iузуняйлам къоджищ нэмыкI 

зэхэпхъагъэ къуаджэ ахэтыгъэп, ахэми Адыгэр къябэкIыщтыгъэ. Тыркухэмрэ 

Адыгэхэмрэ зы къуаджэ зэдыдэсхэми яхьаблэхэр зэфэшъхьафэу щытыгъэх. 

Адыгэхэр зы къуаджэ щызэдыдэсхэми е зы хьаблэ щызэхэсхэми, хьаблэхэм 

зэлIэкъогъухэр зы пакIэ зэпэIусэу щытыщтыгъ. Ау Тыркуем тыгъэкъохьэпІэ 

лъэныкъохэмкІэ щыІэ Адыгэхэр нахь бэрэм чэу зэфэшъхьафхэм адэсэу 

щытыщтыгъэ.   

2.1.2. Щагу ГъэпсыкIэр 

Адыгэ къуаджэмэ уазыдахьэкIэ, нахьбэрэ зэлъэпкъэгъухэм зы чэуэу, зы 

хьаблэу джыри зэпэIусэу унэхэр ашIыщтыгъэ. ЗэлъэкъоцIэгъухэр зы чэу 

зэдыдэсыщтыгъэх. Псалъэм пае, Мэлаки пштэмэ, къуаджэм ыхэ Коблыхэр 

(Бирамхэр), Шаужкъохэр, Дэгумкъохэр, Макъэхэр, Басхыгъэхэр, 

ЦъутхьакIумхэр, Татукъохэр, Дэбракъхэр, Нэгъойхэр, Батхэр, КIуашхэр… 

нэмыкIхэри зэпэIусхэу, чэу нэIухэмкIэ къоджэ гъогухэр дэкIэу щытыщтыгъэ. 

Къоджэ мэщытыр къоджэгум итэу, гъогухэр зэкIэри ащ факIоу 

зэтегъэпсахьыгъэу щытыгъ. Унагъохэр зытес хапIэхэр дэпкъ мыжъокIэ 

къэшIахьыгъэхэу щытыщтыгъэ. (сурэт 3) 

СУРЭТ  3- МЭЛАКИ БИРАМХЭМ ЯТIЫСЫIІЭ ПЛАН. IУЗУНЯАЙЛА 

Чэум унэ зэхэтыр, хьакIэщыр, хьамбэрэщыр, хьакощыр, хьащпэкъыр 

дэтыщтыгъэ. Доцентэу Унырыкъо Мира къетхыжьы “Щагум унищ 

дэтыщтыгъ: унэшхор, пщэрыхьапIэр, хьакIэщыр,”- еIошъ.19  

Мыщ фэдэу псэупIэ чIыпIэу хэкужъым щагъэфедагъэмрэ Тыркуем 

щагъэфедагъэмрэ менталитетэу яIагъэмкIэ зэрэзэтефэрэхэр къыуегъашIэ. Нахь 

махьанэ зиIэри, Адыгэ лъэпкъыр сыд фэдиз амалынчъэу къанэми, хабзэм 

епхыгъэу зы хэкIыпIэ зэригъотырэр ары. Мыщ фэдэу лъэпкъым иунаеу хабзэ 

пхэлъы зыхъукIэ, нэужырэ лъэхъаным къакIэлъыкIорэхэм, лъэпкъым къыкIугъэ 

псэукIэ гъогур, гупшысакIэу хэлъыгъэр зэхафыжьышъущт. Мыр лъэпкъым унэе 

шэн-хабзэу зэрэхэлъыр Мехьмет Есер, “Aдыгэм хабзэр хинэн амал иIэп, ащ 

ихабзэ къохьапIэ культурыми, къокIыпIэ культурыми щыщэп; ащ ихабзэ ежь 

иунаеу зэрэщытыри, ар зытхыгъэри ары зэрэщытыр,”-еIошъ къетхыжьы.20 

2.1.3. Блым ХъупIэхэр 

Щагум, унэм пэIудзыгъэу унэгъо псыунэ, хэкI итэкъупIэ, чэтэщ; унэ 

кIыбым нахь фэгъэхыгъу цощыр, мэлэщыр, шэщыр, фыркъощыр, мэкъощыр 

дашIахьыщтыгъэ. Цощ, мэлэщ фэдэхэм якIахьыгъэ гуутIэу21 хы (6), блы (7) 

фэдиз хъущтыгъэ. Ишъобгъуагъэ мэтрих (м.6) фэдизыщтыгъ. Цощ кIоцIым е 

фыркъощ кIоцIым къыратIыкIын, чIычIэгъым чIагъуатэмэ, псы къуйхэ 

чIагъэуцощтыгъэ. Фэшъхьафэу курмашэ рашIахьыни пхъы, мэIэрысэ, къужъ, 

къантуф, нашэ фэдэхэр щагъэIылъыщтыгъэ, уцуIалъэ фэдэу зэрахьэщтыгъэ.  

ЗичIыгу зыфикъурэм ихьамэщ унэм пэIухыгъэу, къэшIахьыгъэу 

щытыщтыгъэ. Нахьбэрэми яхьамэщхэр къоджэ нэзхэмкIэ зэпэIулъэу 

щытыщтыгъэ. Къуаджэхэм тэдырабгъукIи хьамэщышъохэр яIэщтыгъэ. Илъэс 

гъэбэжъур ащ щызэрахьэщтыгъэ. Мэкъу-мэщыр хьамэщышъом лъэхъэй22 

щашIыни щаIожьыщтыгъэ. Уае хъумэ, лъэхъэир зэхаугъоен пшъэхъу23 

ашIыщтыгъэ. Iоныгъор заухырэм, мэщыр пирамытым фэдэу зэтраугъоени, 

                                                
19 Унырэкъо М. & Унырэкъо Р. Адыгэ Хабзэ – (1-9). Къылас. Мыекъуапэ: Адыгэ Рэспубликем итхылъ 
тедзапI, 2007 
20 Eren M. Uzunyayla Bölgesindeki Çerkes Köylerinde Sosyokültürel Değişme. Ankara: KAFDAV, 71-72. 1999 
21 ГуутIэ: КIэтитIум азфагу зы гуутIэ мэхъу. МІодэрнэ апартуманхэ пштэмэ крищитIум азфагу ары. 
22 Лъэхъай: Iожьынэу хьамэщышъом хъураеу тепхъагъэ мэкъу-мэщыр ары. 
23 Пшъэхъу: Мэкъу-мэщыр Iожьыгъом уае къызыхъукIэ, ошхым имыгъэшъуным пае пшъэхъум фэдэу 
хъураеу зэтеугъоягъэ лэжыгъэр ары. 

лондэ24 ашIыщтыгъэ. Жьыбгъэ зэрэхъоу, цIыфыIэм фэдэу, пхъэм хэшIыкIыгъэу 

хьамхьанцэхэмкIэ жьыбгъэм радзызэ, фыркъомрэ мэщы цэмрэ 

зэхырадзыщтыгъэ. Фыркъор фыркъощым раушъэни кIымэфэ реным былымхэм 

арагъэшхыщтыгъэ. Коцыр, хьэр е хьамцIиыр тарми, фыркъощ кIоцIым 

рашIахьыгъэ хьамбарым ратэкъони ышъхьэ яIубэжьыщтыгъэ. ЧIымэфэкум 

къырахызэ, былымым Iус фашIыщтыгъэ.  

Былым зихъойхэм фыркъо афэмыхъуным щыщынахырэм фыркъощым 

илъым фэшъхьафэу фыркъо лондэхэр25 агъэуцущтыгъэ. Фыркъор ошхыпсы 

зыщимыубытыщт чIым пирамитым фэдэу шIыгъэу щызэтыраугъуаещтыгъэ. 

ЫчыIу фыркъожъ, ащ мэкъу, ащ ычыIу ятIэ тыратэкъожьыщтыгъэ. Псы 

чIэмыхьаным пае ылъапсэ хъураеу датIыкIынышъ ошхыпсыр ащ иуцощтыгъэ. 

Лондэр илъэс зытIу-зыщ емыIэхэу щылъыщтыгъэ. Щылъы къэс нахь щыугъо 

хъущтыгъэ. Афэдэ зыхъукIи былымым нахь шIоу ыщхыщтыгъэ.  

Фыркъохэр хьамэщым тыращыжьы зыхъукIэ шыкухэм е Адыгэ кухэм 

чэтэн26 зыфаIорэ пхъэмбгъу лъагэхэр тырагъэуцощтыгъэ. Ащ ыкIоцI ит зы 

хъулъфыгъэ зэтетым ышъхьэ къищыщтыгъэп. Зым ихьамэщ Iоф пасэу 

ыухыгъэмэ, унагъом щыщ зы нэбгырэ къыIунэу, игъунэгъум Iоф дишIэныр 

хабзэм щыщыгъ. Щэджэгъо шхэгъум узэдэшхэнри арыгъэ. Тхьам къаритыгъэу 

яIалъмэкъ сыд илъыми, зэхалъхьани, зэдэшхэщтыгъэх. Зы чIыпIэ зэпэпблагъэу 

щылъажьэрэхэр хэтми уизакъоу, зыми укъемыджэу, ушхэу-утэджыжьыныр 

хьайнэпэшхоу алъытэщтыгъэ.  

Былымым кIымэфэ реным ашхыщт мэкъур, мэкъощым 

щызэтешIахьыгъэу агъэIылъыщтыгъэ. Мэкъушъхьэм удэкIоешъуным пае, 

мэкъур IукIахьэу агъэIылъыщтыгъэ. Мэкъушъхьэр зэфэщагъэу, ыгучыIу дэдэм 

анахь мэкъу кIахьыхэр тыралъхьэжьыщтыгъэ, ошхыпсыр хэмыхьаным пае. 

Нэужым мэкъу-шъэбэ IукIахьхэр хахыныешъ, псыкIэ агъэтIэмыжьын, цы 

                                                
24 Лондэ: Пирамитым фэдэу зэтеугъоягъэ мукъу-мэщ ожьыгъэ е фыркхъо. ИгучыIу мэкъу телъэу, мэкъу 
гучыIум ятIэ телъэу щытыщтыгъэ. ЗычIэлъын бгъагъэ амгъотымэ, чIымэфэ реным огум дэлъыщтыгъэ. 
25 Лондэ: пирамитым фэдэузэтеугъоягъэ фыркхъо. ИгучыІу ащ игучыІу мэкъу, ащ игучыІу ятІэ 
тыратэкъощтыгъэ. 
26 Чэтэн: Фыркъо дащэжьы хъумэ кум тырагъуцорэ пхъэбгъу лъагэхэр. 

зэраджырэм фэдэу аIуантIэм агъэщызэ мэкъу IуантIэ27 ашIыщтыгъэ. ЫпэкIитIу 

мыжъо IашкIэхэр пашIэни, метрэ зырыз фэдиз зэгохыгъэу мэкъу хьацохэм 

радзэкIыщтыгъэ. ИкIыхьыгъэ мэтри 5-6 фэдиз хъущтыгъэ. Махьанэу иIэр 

мэкъур жьыбгъэм тыримхыныр арыщтыгъэ. Зэошххэр зы чIыпIэ 

зэпэIусыщтыгъэх. Зэдаубытырэ чIыпIэр къуаджэм изыхьаблэ хъущтыгъэ. Чэум 

дэмыфэжьыхэ зыхъукIэ, амалынчъэу нэмыкI чIыпIэкIэ IукIыхэуи хъущтыгъэ.      

(сурэт 4)  

2.1.4. Iэщрэ – Хьащпэкърэ 

ПчъэIупэм къыпэIутэу щагум былымышхохэр гъэмафэрэ чэщрэ дэсыным 

пае, Iэщ яIэщтыгъэ. Ащ кIымафэрэ былымым акIатэкъонэу кIэутэн 

щызэхаугъоеным пае, Iэщ кIоцIым щызэпыутыгъэу бгъагъэу хьащпэкъ 

хэтыщтыгъэ.  

2.1.5. Хьамбэрэщ 

Гъэмафэрэ мэлхэр губгъэ чэтым щахъущтыгъэ. Мафэ къэсы мэлыр 

къащымэ къуаджэм щэр къахьыжьызэ, ашIыщтыгъэ. Мэлыщэм илъэс къуаер, 

илъэс къундыпсыур, илъэс унэтхъур хашIыкIыщтыгъэ. Щэм хашIыкIырэр зэкIэ 

хьамбэрэщым щызэрахьэщтыгъэ. А лъэхъанхэм гъэучъыIалъэхэр зэрэщымыIэм 

пае, хьамбэрэщыр, шъхьангъупчъэ тыгъэкIыбымкIэ гъэзагъэу, тыгъэм 

щыухъумагъэу, ашIыщтыгъэ. Хьамбэрэщым, тхъууалъэр, щэ машинер, 

                                                
27 Мэкъу IуантIэ: ЦIыф Iапшъэ фэдиз игъумагъэу псы тыракIэм аIуантIэзэ ягъэщыгэ мэкъу цIапсэр. 

СУРЭТ  4- МЭКЪУ ХЬАЦОР МЭКЪОЩЫМ ДЭЛЪ 

пхъэчайхэр, щэзалъэхэр, щэм фэгъэхьыгъэ Iэмэ-псымэхэр, нэмыкIхэри 

илъыщтыгъэ. Нахьыбэрэмэ пытымрэ (пшэрахьыпIэ), хьамбарэщымрэ 

зэпышIахьыгъэу ашIыщтыгъэ. 

2.2. УНЭ ЗЭХЭТЫР 

2.2.1. Унэм ИшIыкIэ 

Адыгэ къуаджэхэм адэт унэхэм яунапчъэхэр нахьыбэрэмкIэ е 

тыгъэкъокIыпIэмкIэ е тыгъэ нэIумкIэ плъэщтыгъэх. НэІумкІэ плъэрэ унэхэм 

къыблэ унэ, араІощтыгъэ еІошъ къеІожьы Доч. Др. Унарокъо Мира. Унэхэр 

мыжъо пIуакIэм хашIыкIыщтыгъэ. Унэ дэпкъым ишъомбгъуагъэ см 50-60 фэдиз 

хъущтыгъэ. Унэ гуутIхэр нахь бгъузэу щытыщтыгъэ. Шъхьангъупчъэу 

хахырэхэр щагумкIэ нахь бгъузэу, унэ кIоцIымкIэ нахь зэIэщыгъэ-шъуамбгъоу 

ашIыщтыгъэ; унэ кIоцIым тыгъэ нэфыр нахь ридзэным пае. Унэ кIоцIымкIэ, 

шъхьангъупчъэ нэIури мэкIай хъущтыгъэ. (сурэт 5) 

Унэ кIоцIымкIи дэпкъым хэшIахьыгъэу, пхъапчъэ Iулъэу дэлъыпIэхэр 

ахашIахьыщтыгъэ. Ащ Iэзэгъу уцхэр, пкIэ зыфашIырэ Iэмэ-псымэхэр е 

Iахъщэхэр далъхьанти къырагъэтыжьыщтыгъэ. Фэшъхьафэуи шъхьапхъэм кIаоу 

пIэдэлъхьапIэхэр унэ кIоцIыхэмэ, хьакIэщыхэмэ арашIэхьыщтыгъэ. (сурэт 6)  

СУРЭТ  5- IУЗУНЯЙЛА УНЭ ШЪХЬАНГЪУПЧЪЭ 

Ioдэ28 пэпчъ, е етIэ пIэкIор е пхъэмгъу пIэкIорхэр дэпкъым 

кIэлъырашIэхьыщтыгъэ. ПIуаблэ ателъэу, ошэкурхэм уатесынэу, зэгъэфагъэу 

щылъыщтыгъэ. Дэпкъ нэзыми мэкъу ушъагъэ арылъэу, зэкIоцIыдагъэхэу 

мэхъэтэ шъхьантэхэр29 кIэлъырылъыжьэу щытыщтыгъэ. Дэпкъым пхъэ 

мэкIайхэр кIэрыIулIагъэу щытыщтыгъэ. Щыгъын пылъапIэхэри ащ фэдагъ.  

Хьаблэ пэпчъ псынэ заулэ адашIэхьыщтыгъэ. Псынэхэм иІашъэхэр псы 

щешъонэу е пхъэ е бетон хьэкъуашъохэр аIутыщтыгъэ. Фэдэ къабзэуи губгъэми 

псынэхэр ащашIыщтыгъэ. 

Унэхэр чIым къыхахырэ мыжъо пIуакIэхэмкIэ ашIыщтыгъэ. Циментор 

зэрамгъотыщтыгъэм пае, мыжъо зэфагум пщыжъ зэхэшІахьыгъэ дакIэщтыгъэ. 

Ар зэгомытхъыным пае фыркъо хагъэкIуахьыщтыгъэ. Дэпкъ кIыбэри, дэпкъ 

кIоцIэри пщыжъкIэ къаини, етIэфыкIэ кIаижьыщтыгъэ.  

Унашъхьэхэр абгъэн зыхъукIэ, гъэІагъэ кІэбгыкъум ычыIу бхъэмбгъу 

тыраIулIэщтыгъэ. Ащ ычыIу чырбыщ пщыжъ тыракIэщтыгъэ. Ащ ычыIуи 

чоракъ ятIэ телъыщтыгъэ. Ар апэрэ ошх нэужым мыжъогъэукIорэишхо 

унашъхъэ чыIум щагъэукIорэи нэужым бетоным фэдэу пытэу ашIыщтыгъэ. 

Iузуняйлэ чІымафи, гъэмафи чыIэ зэрэхъурэм пае ар амалэу фагъотыщтыгъэ. 

Унэ етIэ онджэкъэри нахьыбэрэм дэпкъымкIэ хамыхэу, унашъхьэмкIэ 

хахыщтыгъэ.  

                                                
28 Ioдэ: унэ пыщ. Фр. Iода. 
29 Мэхъэтэ шъхьантэ: икIахьыгъэ см: 80, илъэхьагъэ см 40, иIужъуагъэ см: 15 фэдэу, икIоцI мэкъукIэ 
ушъагъэу, техъо унаехэр зиIэ шъхьантэ. 

СУРЭТ  6- ПХЪЭ ПЧЪЭ ЗЫIУЛЪ ДЭЛЪЫП1. ДЭПКЪЫМ ХЭШІАХЬЫГЪ. 

2.2.2. Пытыр 

Унэхэм арыт Іодэхэр зэфэшхъьафэу зэтекIыщтыгъэх. Анахьы бэрэ 

уахътэр зыщыкIощтыгъэ пытыр30 арыщтыгъэ. Пытым щыупщэрахьыщтыгъэх, 

мэфэ реным исыщтыгъэх. Пытыр анахь тынч Іодхэм ащыщэу щытыщтыгъэ. 

КIоцIым етIэ пIэкIорэр, мащынга собэ (урыс хьаку) е етIэ собэ (шомино) 

итыщтыгъэ. НахьбэрэмкIэ унэгъо хьалыгъур зыщагъажъэрэ хьакощыр, пыт 

кIоцIымкIэ урихьашъоу къызэпашIахьыщтыгъэ. Пыт кIоцIым етIэ пIэкIорэу 

арытыхэм ошэкурхэр ателъэу, мэхъэтэ шъхьантэхэр дэпкъыр къикIуахьэу 

акIэрылъыщтыгъэ. Хьацырэхэр (пIуаблэ) унэлъэгум ателъэу, ащ ычыIу 

чылымхэр31 атырахъощтыгъэ. Джырэ лъэхъаным Амэрикан мутфак32 зыфаIорэм 

фэдагъэ. Хьакъу-шыкъухэр зэкIэ пытым итыщтыгъэ. 

2.2.3. Унэжъиер  

КIэлэцIыкIухэр зэрилъырэр, зэрисырэр, зыщыджэгурэхэ унэжъые зицIэ 

Іодэ яIэщтыгъэ. Модрэ Іодэхэми нахь цIыкIоу, нахь фабэ хъуным пае къогъу 

Іодэу щытыщтыгъэ. Ау унэжъи зыфаIорэр ицIыкIугъэ закъо пае арэп, кIэлэ 

цIыкIум фыхэхыгъэу зэрэщытым пае арыгъэ. Унэжъыем кIэлэ цIыкIур, 

хьапщыпхэр, джэгуалъэхэр, щыгъынхэр нэмыкIхэри илъыщтыгъэ. Е хъэйрэн 

ишIагъэу щытыщтыгъэ е кушъэ итыщтыгъэ. Унэжъыем зэримысырэхэм пае, 

кушъэр мафэрэ пытым ахьыщтыгъэ. Унагъом щыкIагъэ фыриIэ хъумы, 

лъэгъунэу агъэфэдэщтыгъэ. 

2.2.4.  Унэшхор 

Унэшхо зыцIэ Іодэр ыцIэ къыгъэшъыпкъэжьэу, инэу ашIыщтыгъэ. 

ХьакIэщ шъхьаф зимыIэ унагъохэм хьакIэ щырагъэблэгъэщтыгъэ. ХьакIэщ 

шъхьаф зиIэ унагъохэмкIэ, шъузхьакIэщэу зэрахьэщтыгъэ. Аущтэу 

зыфыщытыр, унагъор зыщыпсэурэ Іодэ зэхэтым ахэтэу зэрэщытым пае арыгъэ. 

ХьакIэщ шъхьаф зимыIэхэм, унэшхор хьакIэщ фэдэу агъэфэдэщтыгъэ. Пыхъо-

пышIэу унэм къихьэрэхэр апэ дэдэ унэшхо Іодэм рагъэблэгъэщтыгъэх. 

                                                
30 Пыты: Зыщыупшжрахьыхэу мафэ реным зэрисырэхэ ода. 
31 Чылым: ТыркубзэкIэ килим. ЦыIуданым хэшIыкIыгъэ джэхэшъо тедзэ. 
32 Мутфак: Тыркубзэ. Пыты. 

Унагъом пшъэшъэ Iэтыгъэ исмэ, унэшхо Іодэр ащ фыхэхыгъэуи 

щытыщтыгъэ. Къоджэ кIалэхэр е хэтми иныбджэгъухэр къыфакIомэ, е 

псэлъыхъо горэхэр къыфакIомэ, зэрысыщтыгъэхэр, е унэшхор, е хьакIэщыр 

арыщтыгъэ. 

2.2.5.  Лэгъуныр 

Лъэгъунэ33 Іодэ зимыIэ унагъо щымыIэу пIоми пцIы хэлъынэп. Лэгъуныр 

кIалэ къызпыхъон зымыухыгъэ зэлIы-зэшъузым афыхэхыгъэу щытыщтыгъэ. 

Нысэр унагъом къызэрихьэу фыхахырэ Іодэр ары. Ызыныкъорэ Адыгэхэм нысэ 

унэ аIоми, егъашIэм лэгъунэкIэ еджагъэх. 

Нысэмрэ шъаомрэ сыд хьап-щып яIэми лэгъунэм илъыщтыгъэ. 

ПIэзэкIэлъхэр, пIэтехъохэр, щыгъынхэр, чэщ джанэхэр, пхъуантэр, макъяж 

пхъуантэ (зылэн пхъуантэ), тыращ Iэмэ-псымэхэр, хъулъфыгъэр шэсын хъумэ 

зыщилъэщт шыу щыгъынэу щазымэ, кIакIо, шъхьарыхъон, къамыщ, Iэбрыцо, 

къамэ, Iашэ, дэфтэр, къэлэм, алманак, KъурIан… илъыщтыгъэ. 

Лэгъунэм нахьыжъи, нахьыкIи Іизын ямыIэу ихьанхэр хьайнэпэшхо 

дэдэу алъытэщтыгъэ. Ипчъэ къемыгъэтыгъэ пэт, лэгъкнэм уиплъахьыныри 

афэдагъ. Афэдэ пэтызэ ренэу лэгъунэхэр зэIэхыжьыгъэу щытыщтыгъэ. 

Бзылъфыгъэм пIэр зэмгъэфэжьыгъэу, Іодэр зэIэмыхыжьыгъэу лэгъунэм 

къикIыныр хьэйнэпэ цIэIужьыгъ.  

Лэгъунэ кIоцIым зыщыбгъэпскIыным пае шъхьафыкIапIэ итыщтыгъэ. Ар 

мыжъо пIуакIэхэкIэ чIым къыхэшIыкIыгъэу, псы ичъыжьыпIэ иIэу 

щытыщтыгъэ. Iубэ тепIубэжьэу, техъо зытепхъожьырэ нэужым унэ лъэгум 

хэкIуахьыщтыгъэ.  

Лэгъунэ гущыIэм, Адыгэхэм хъулъфыгъэмрэ бзылъфыгъэмрэ унагъо 

зэдихьанхэ зыхъукIэ, аныбжьхэр зэдиштэнэу зэрэщытын фаер къегъэлагъо. 

Сыда пIомэ, “лэгъунэ” гущаIэм зэлэгъухэрзыунагъо зэрэзэдихьан фаер хабзэм 

зэрэхэтым цIыфым зыкыъфеIуатэ. Арышъ, ныбжьыкIэ пшъэшъэжъые, 

ныбжьышхо зиIэ хъулъфыгъэм шъхъагъусэ зэрэдэмыхъущтыр “лэгъунэ” зыцIэ 

                                                
33 Лъэгъунэ: ЗэлIы-зэшъузэ зэрилъырэ унэ гозэр ары. 

Іодэм уихьэ къэсы угум къихьащт. Лъэпкъым идунае менталитет а хабзэм шIу 

дэдэу зыкъеIуатэ. 

2.2.6. ЧIэхьагъу  

Ащ фэшъхьафэу чIэхьагъушхо Іодэхэм азыфагу итыщтыгъэ. ЧIэхьагъуми 

пхъэ хьамбарэ, псы тегъэуцуапIэ, цокъэ гъэтIылъыпIэ, щыгъын пылъапIэ, етIэ 

пIэкIор цIыкIу кIэтыщтыгъэ.  

Пшъашъэм унэгъо унэ зэхэтым унэ шъхьаф фыхахыщтыгъэ. Ащ 

зыщифапэщытыгъэ, зыщигъалэщтыгъэ. Унэ Іодэ пэпчъ джащ фэдэу 

шъхьэфыкIапIэхэр арытыщтыгъэ.  

ЯтIэр джэхашъом етIыхыгъэу, псыр ечъэхыжьынэу, Iубэхэр телъэу, 

хьамам фэдэу хэтыщтыгъэ. Мыр зыщыIэгъэ лъэхъаныр псыр унэхэр 

арымыщагъэу, фэшъхьафэу банйо зыщымыIэгъэ лъэхъанхэм арыгъэ. Ащ фэдэ 

гъэкъэбзапIэхэр зэшъхьагъусэхэр зэрылъырэ лэгъунэми арытыгъэх. Пшъашъэр 

унэ зэгъэфэным, унэ зэIэхыным фэгъэсагъэу щытыщтыгъэх. Уныр къабзэмэ 

пшъашъэр къабзэ аIощтыгъэ. АйтIум якъэбзэныгъэ зэрагъапшэщтыгъэ.  

Тэщ фэдиз фитыныгъэхэр яIэщтыгъэми, пшъашъэм псэлъыхъо 

къызфакIокIэ, язакъоу хьакIэщым зэдисынхэр къырагъэкIущтыгъэп. КIалэм 

шъэогъу горэ кIыгъун фаещтыгъ, ежь пшъашъэми ипшъэшъэгъу горэ е зы 

гъунэгъу пшъэшъэжъые горэ игъусэу щытымэ, нахь гупсэф хъущтыгъэх. Ащ 

фэдэу зэхэтхэ зыхъукIэ, пчыхьэ ренэм ныбжьыкIэхэр зэхэсынхэ алъэкIыщтыгъэ.  

Зы чылэ зэдыдэсхэу арыми, чылэ шъхьаф зэдыдэсхэу арыми, пшъэшъэ 

благъэ зиIэм иблагъэ пшъашъэр къыщэни, мэфэ пчъагъэрэ, мазэрэ щигъаIэу 

хъущтыгъэ. Мыр зэрэ Iузуняйлэ ит Адыгэ къуаджэхэм щагъефэдэщтыгъэ. 

Хъумрэ бзымрэ язэхэтыкIэ Адыгэхэр зыхэс лъэпкъым ебгъапшэмэ, Адыгэ 

чылэм къыпэIус хымэ лъэпкъым щыщ зы пшъашъэ афэдэу мэфэ пчъагъэкIэ 

изакъоу нэмыкI чылэ къэбгъэнэныр афэдизэу агъэфедэщтыгъэп. Ахэм ээш- 

зэшыпхъум якIалэхэр зэрэщэжьых. Адыгэмэ пшъашъэр рахьыжьагъэ арыми, 

пшъашъэм ымыдэу кIалэм зы хьайнапэ ышIэныр агу къэкIыщтэп, джыри 

ашIэщтэп. А хабзэм зэщыгугъуныгъэхэр къахелъхьэ. Арышъ, зэблагъэхэр 

зэшым фэдэу зэхэтыщтыгъэх. 

2.2.7. ХьакIэщыр – ХьакIэщ Культурэр 

Чэум дэт унэм фэшъхьафэу хьакIэщхэри зиIэ унагъохэр адэсыгъ. 

ХьакIэщыр унэ шъхьафэу, унагъо зыщыпсэурэ унэм пэудзыгъэу щытыщтыгъэ. 

Мэлаки пштэмэ, алфавитым тетэу, сятэжъэу Бирам Хьамди (Коблы), Бирам 

Чъанмырзэ (Коблы), Беслъанкъор, Дэбракъ ябын, Дэгумкъо ШIугъэиб, 

Татыукъо Умар, Шаужкъохэр, … нэмыкIхэри хьакIэщ зиIэ унагъом ащыщыгъэх. 

(сурэт 7) 

ХьакIэщ Іодэхэр нахь бэрэмкIэ зы IушIахьрэ зы Іодэрэ хъущтыгъэ. Ау 

Мэлаки пштэмэ, Кобл Бирамкъо Хьамди, азфагу чIэхьагъу дэтэу, Іодэ тIурытIу 

хьакIэщ иIэщтыгъэ. Зы нахь инэу хьакIэщышхо цIэкIэ, зы нахь цIыкIоу 

хьакIэщыжъи цIэкIэ еджэщтыгъэх. Сятэжъ Кобл Хьатрамкъо Хьамди, Чэрчэнэй 

Бытэмыр Асхьад, Къэбэртаеу Тохъ Хьадж Iумар… фэдэу пыты унэ имысырэ 

хьакIэщылIы шIукIаехэр Адыгэ къуаджэхэм адэсыщтыгъэх.  

ХьакIэщхэр хэсэшхомэ афэдэу хъулъфыгъэхэр хъаир Iоф зыгорэ щыIэмэ, 

е пчыхьэрэ щызэхэсыщтыгъэх. Унашъохэр щашIэу, проблемхэр щызэIахэу 

щытыщтыгъэ. Куаджэхэмэ кIэлэ еджапIэхэр адэмытэу зыщэты лъэхъанхэм, 

тихьакIэщышхо апэ зэритэу, къуаджэ пэпчъ адэт хьакIэщхэм кIалэхэр 

ащырагъэджэщтыгъэ. ЕгъэджакIом, хэт сыд фызэшIокIыщт ахъщэ, былым, 

щыгъын, лэжьыгъэ… фаугъоныешъ ратыщтыгъэ. ХьакIэщхэм 

СУРЭТ  7- КОБЛ БИРАМ ХЬАМДИ ИХЬАКIЭЩ. МЭЛАКИ, СИАРХИВ 

ащеджэщтыгъэхэр апэрэ еджапIэр ыухыгъэу, чылэм дэмыкIыгъэ кIалэхэр 

арыщтыгъэ. Заджэрэхэри, Ислъам динымрэ КъурIанымрэ арыгъэ. КIымафэр 

ащтэу рагъэкIыщтыгъэ. 

ХьакIэщхэм политикэм щытегущэIэщтыгъэх. Пшысэжъхэр, орэдхэр 

къыщаIощтыгэ, сэмэркъэухэр зэдашIыщтыгъэ. Пшысэхэр къэзыIоу тикъуаджэ 

дэсыгъэхэр Пщыпи Аслъанбэч, Кацыукъо Бахьри, сятэшэу Коблы Бирам 

Лалыхъу нэмыкIхэри. Мыхэм, Къамбэртай, Шахь Исмаил, ТIы ШIуцIэмрэ ТIы 

Фыжьымрэ анахь гум къинэжьэу къаIощтыгъэ пшысэхэм ащыщэу щытыгъ. 

Тэдрэ зыкъуаджэ удэхьагъэми фэдэхэр дэбгъотэшъущтыгъ. 

Сятэшыпхъу Щазие, сянэ Фэмихьан мэкъамэкIэ Ашмэзэр, Борэжъэр, 

Нысэ Тепчъэр къаIощтыгъэ. Щазием фэшъхьафэу Къайдынымрэ Къайсынымрэ, 

Гошэ Гъэгъыжьэ мэкъамэкIэ хэкум къызэрикIыгъэм фэдэкъабзэу къыIощтыгъэ. 

КІымэфэ чэщ кIахьыхэм унаеу арагъэшIыгъэ псыхьалыжъо зашхы нэужым 

Бахьри къыIотэнэу ригъажьэрэ пшысэхэр сыхьатиплI фэдизэ ыкъудыеу 

хъущтыгъэ. Орэдэу хэтыхэм зылъынэсыкIэ мэкъамэм техьащтыгъэ.  

Сятэшыпхъу Щазием къыIощтыгъэ пшысэхэр, орэдхэр, гъыбзэхэр тэдэ, 

тэщ фэдэу зыщызэригъэшIагъэр сызеупчIым къысфиIотагъ: “Сянэжъ, сэ 

сыцIыкIоу сызщэты лъэхъаным ынэхэм ямылъэгъоу зэрэщытыгъэм пае, ащ 

сеплъынэу сыкъыпанэщтыгъэ. Сэри сызэщы къэс пшысэхэр къезгъэIощтыгъэ. 

Адыгабзэм нэмыкI бзэ зэримышIэтыгъэм пае пшысэу ышIэрэ зэкIэри, хэкум 

къызэрэрихыгъэм фэдэкъабзэу сэ зэзгъэшIэжьыгъэу хъугъэ”-еIошъ, 

къытфеIотэжьы. 

Бызлъфыгъэхэр пыт унэхэм, хъулъфыгъэхэр хьакIэщыхэм адыгэ макъэ 

къарыIукIэу щызэхэсыщтыгъэх. Адыгэ пшысэжъхэм кIэлэ быныри, чылэри, 

лъэпкъыри зэфыщэсыщтыгъэ, уедэIу къэсы езэщыныр зыщыщыр умышIэу, 

узIэпищэщтыгъэ. Ащэмэз Эпосым ахъщэкIэ пкIэ фэпшIышъунэу зыгорэп. Нахь 

кIэлэ такъырыIохэр кIымэфэрэ чэщ кIахьышхохэм емызэщэу зышIэрэхэм 

къарагъаIозэ, едэIущтыгъэх. Непэ мэкъамэкIэ къаIорэ эпос дунаем тетыжь Iоу 

тшIэрэп. ЗэкIэри IурыIупчъэ къызэраIорэр. ЫджырэкIэ Ащэмэзр мэкъамэкIэ 

къаIоу видеор тIэкIэлъ. Борэжъыри нэмыкIхэри дыкIыгъоу къеIо Коблы Бирам 

Щазием апэ къыIорэр Борэжъыр, ятIонырэу къыIорэр Ащэмэзыр, ящэнырэу 

къыIорэр Гощэ Гъэгъыжьыр, аужырэр, Нысэ Тепчъэмр ары. Интэрнэт адрэсыр 

мыры:https://www.youtube.com/watch?v=xBiFJ6Qk0Fc  

Мары Ащэмэз зыфиIощтыгъэ Нарт эпосым ащыщ пшысэжъ. Видеом 2. 

рэу къыIорэр ары. Щазием къызэриIорэм фэдэкъабзэу: 

АЩЭМЭЗ34 

А сиящы ящэу, а си Ащымэзэу! 

А сикIэлэ закъоу,  

Зыкъомэ Тхьар еуагъ. 

 

«Моджэ ущысэо, шъузым уахэсына? 

ИкIый пкIэнашIэмэ ахахьэба»  

ЫIощи Ащмэзэр ригъэкIый. 

 

Ащмэзэр икIый,  

ПкIэнашIэмэ захахьэмэ; 

Зы Къуйжъый горэ ахэтытый,  

ПкIэныхэр къытырихыщый, 

Ащмэзэр къежьэжи. 

 

А сияшы ящэу, а си Ащымэзэу! 

А сикIэлэ закъоу,  

Зыкъомэ Тхьар еуагъ. 

 

“ЛIыгъэджэ охьа, хабзэджэ охьа?” 

ЫIощый Къуйжъыэр Ащмэзэм къеджый. 

“ЛIыгъэджэ сэхьы нахь 

Хабзэджэ сымхьырэ.” зеIомы, 

                                                
34 Ащэмэз: Епосэр Адыгэ хэкум къызэрикIыгъэм фэдэ къабзэу непэ тэ къытлъызгъэсыгъэр Кобл Бирам 
Щазиер ары. СинэкIубгъо Адрэс.МэкъамэкIэ уедэIущт: https://www.youtube.com/watch?v=xBiFJ6Qk0Fc 

“А фэдэу уи лIыгъэхэр шIумэ, 

УиятэхэрзыукIыгъэхэр кIэмыукIыжгъэ да?” къыриIощый,  

Ащмэзэм Къуйжъыер къылъычъый. 

 

КIэныхэрэ къыритэкъуй, 

Ащмэзэ гъызэ къежьэжьый. 

КъэкIожы гущэзэ, 

Зы шыу горэ къакIоу къыфэзый. 

 

А сиящы ящэу, а си Ащымэзэу! 

А сикIэлэ закъоу,  

Зыкъомэ Тхьар еуагъ. 

 

Хэт мыгъор къыуауй,  

Хэт мыгъом укъигъэгъый?'' 

‘Зы гущый къысэмуагъый, 

Синыбэр мэузы нахь.'' ыIуй. 

Ащмэзэр гъызэ къэкIожыый. 

 

''Ащи иIэзэгъор, уянэ шъузышIумэ, 

Тхъупсыджэ утагъэу, мамрысэр егъэшIый,  

Ар пшхым ухъужын.'' къыриIуй. 

Ащмэзэр гъызэ янэм къыфэкIожьый. 

''Тхьа гушэмэ сигъэунэхъуй, 

УзэрисэгъэкI гущэу,  

Хэт мыгъо къыуауй 

Хэт мыгъом укъигъэгъый.'' 

''Зы гущый къысэмуагъый, 

Синыбэр мэузы нахъ.'' ыIомэ. 

Янэ шъузышIу гущэмэ къичъахьэу ежьый. 

‘Ащи иIэзэгъор зы шыу горэм сэ къысиIуагъ:  

Уянэ шъузышIумэ, тхъупсыджэ утагъэу, 

Мамрысэр егъэшIый ар пшхым ухъужын.'' къысиIуй 

 

''Ар гущэ Iофа'' иIуй, 

Сыхьатрэ пимгъэтэу, 

Янэ шъузышIомэ  

Тхъупсыджэ утагъэуэ, 

Мамрысэр ригъэшIый 

Ащмэзымэ къыфихьый, 

Къигъэуцуй. 

 

''Укъыздэмышхэо сымышхэнджэ 

Мыуашхъор тикъан иIуй.'' 

Ащмэзымэ янэ ригъэзый. 

''Тхьа пущэмэ сигъэунэхъуй, 

Шъуи цухэмэ чэм дашхэ яIэеп, 

Шъуи лIыхэмэ шъуз дашхэ яIэеп. 

Шъыд мыгъо гущэджэ сыбдэшхэна?'' 

ИIощый; пчъэ лъэныкъо ригъасый, 

Пчъэ лъэныкъорэ къыIуихый, 

Ащмэзымэ дэшхэнэо,  

Янэ гущэ къэIыстый. 

Зэ гущэ хэIэгъэо, 

И тIэнырэ хэIэгъоми, 

ЕIэ гущый, иIапшъэрэ  

Тхъу плъырэмэ хиIуй. 

 

''Тхьа гущэмэ сигъэунэхъуй, 

Шъыд мыгъо гущэмэ сытебгъэстахьыра, 

Шъыд мыгъо гущэрэ къызэхэпхыя?'' иIуй. 

 

''Ащ нахьэуи узгъэстыпэныба, 

Тиятэхэрзыучыгъэрэ къысэмыIомэ.'' иIошъый, 

Ащмэзыми янэ ригъэзый. 

''Тхьа гущэмэ сигъэунэхъуй, 

Зэщыблы хъутый, 

Iэтиблы гущэо  

Иныжымэ зэтрилъхьагъый, 

О закъо гущэрэ 

Шыд мыгъоджэ укъелына.'' иIуй. 

 

Ащмэзэ къэтэджый, 

Ятэм ищэмрэ ищабзэмрэ зэIуилъхьый 

Еогущый кIощый, 

Иныжъым ихашъомэ лIыгъэ ридзый. 

''Ащмэзэр къакIуй. 

ЛIыгъэр къыуидзыгъый.'' яIошъый, 

Иныжъым мэкъэгъIухэр факIохый. 

 

‘Кушъэм укъхэкIыу,  

ЦIынкIым укъелый 

Лыехэрэ къысэпхынэо 

Тэ укъикIыгъа Ащмэз?'' иIощы, 

Мыгэгу напцэрэ иIыгъэо, 

Иныжъэрэ къакIощый 

Ащмэзэм къыпэгъокIый. 

 

Ащмэзэр еощый  

Иныжъым ышъхьэ къышIуиупкIый, 

ШыкIэмэ къыпилъхьыщый, 

Ащмэзэ къэкIожьый. 

 

‘Ащмэзэ къэкIожьыгъ'' яIуй, 

Янэ гущэмэ зыфIохьэхэмэ, 

 ''Тхьа гущэмэ сигъэунэхъуй,  

Зэщиблы гущэрэ зэтезылъхьагъэмэ, 

Ащмэзэр къигъэкIожына.'' иIощый 

Янэ гущэ гъогэу къихъушъутый. 

Ащмэзымэ Иныжым ышъхьэ риIыгъэо 

КъыIохьажыщый янэм къыфихьый. 

иIуй ыухыгъ. 

Адыгэ ХьакIэщхэм, унэ пыщ фэдэ къодые тэплъэ фэпшIымэ джэгъошхо 

хъун. Ар култырэ зыщатхырэ факултет, зыщаIожырэ хьамэщышъу, 

зыщэхьаджырэ шъхьал, зыщагъэлъагъорэ театр, зыщаджырэ цыяпхъ, 

зыщыусэрэхэ пшыналъ, зыщызаорэхэ зэуапI. Ар цIыфэр Адыгэ зыщыхъурэ 

чIып. Арышъы, лъэпкъ пэпчъ хьакIэщ зиIэ лъэпкъэр бэ мэхъу, ау Адыгэм иер 

хьакIэщ къодыеп, ар Адыгэ ХьакIэщ, ежь иунаеу.  

Мы фэдэ пшысэхэм ядэIухэ зыхъурэм зэщыныр ашIэщтыгъэп. КIалэхэр 

пшысэ къэIотэным зэрэхэныщтыхэм пае, зыгорэм пIофтэными буукIымэ 

нахьышIу, зыфаIорэм фэдэщтыгъэ. Ащэмэз илIыгъэ ухэныныр лIыгъэ 

зэхэзымыхыгъэ фэдэу къащыхъущтыгъэ. 

Борэжъым уедэIункIэ Ащэмэзым ыкIэ къинэнэу щытыгъэп. Щазием, зы 

пчъыхьэм Ащэмэзыр ыпэ къыIомэ ятIонырэ пчъыхьэм Борэжъыр ыпэ 

къедгъаIощтыгъэ.  

Тикъоджэгъоу Аслъанбэдж Кацыукъо Бахьри къыIощтыгъэ Къамбэртай 

пшысэм нахьыбэрэ IорыIуатэу щытыщтыгъэ. Ау пшъашъэмрэ кIалэмрэ 

язэдэгущэIэн усэхэр пчыхьэрэ зэфадзэу хъущтыгъэ. КIалэр усэкIэ пшъашъэм 

дэгущаIэмэ, пшъашъэри кIалэм усэкIэ джэуап къыритыжьыщтыгъэ. Ау ыджы 

мы пшысэхэр къэзIорэ Бахьри щыIэжьэп. Сятэш Лалыхъу щыгъупшэжьыгъэу 

еIошъ, къытфиIожырэп. (Ари мыгъэ гъэмафэм дунаем ехыжьыгъ.) 

Мары Борэжъэ зыфатIорэ эпосэр. Щазием къызэриIорэм фэдэкъабзэу 

щыт. 

БОРЭЖЪЭР35 

«О борэжъэр, яIощый чэщэ къэсы къаджэ гущэхэтый, 

Мы хьамэщы чIыбымэ ращэхый. 

-ЗекIо укIотымэ къежьэ Борэжъ, къыраIощый, 

Арэдэмэ кеджэхый. 

 

Шъуз нахьыжъымэ икъэкIожьыгъо чэщы гущэтый, 

ДэнапIэмы ишъхьагъы рытэу щытыт. 

-Нычэпэ къаджэрэмэ шъыыд къыуаIорэр, риIощый, 

Шъуз нахьыжъэрэ Борэжъым еупчІый. 

 

-ЗекIо укIотымэ къежьэ Борэжъ, къысаIощый, 

Арадэмэ къысаджэхый.  

-Къо закъо гущэо уиIэрый, 

ХьацIэ пIацIэуу губгъо гущэмэ итый. 

Зэгущэмэ уизекIо кIоныхэр быгъэIылъыжыныба, иIощый; 

Борэжъэр игъэгъолъыжьый. 

 

Шъуз нахьыкIэмэ икъэкIожьыгъо чэщы гущэтый, 

ДэнапIэмы ишъхьагъырытэу щытыт. 

-ЗекIо укIотымэ къежьэ Борэжъ, къыраIощый, 

Арэдэмэ къеджэхый. 

-Чэщэ къэсымэ тыкъыплъыкIонадэ, 

Зэгущэ укъежьэба Борэжъ, къыраIуй. 

 

Шъуз нахьыкIэрэ Борэжъым еупчIый: 

-Нычэпэ къаджээрэмэ шъыыд къыуаIорэр, 

РиIощый Борэжъымэ еупчIый. 

 

                                                
35 Езбэрэу къэзыIоу перэ къытлъынэзгъэсыгъэр: сятэшыпхъоу Бирам Хьамди ипхъу Щазиэ ары.  
СинэкIубгъо интернет адрэс имэкъамэкIэ уедэIушъущт: https://www.youtube.com/watch?v=xBiFJ6Qk0Fc 
Зыгъэнафэу зытхыжыгъэр: Бирам Щыкури икъо Алаудин ары. Коблых 

-ЗекIо укIотымэ къежьэ Борэжъ, къысаIощый 

ЧэщитIу мэхъущый къыслъэкIохый. 

-Нычэпэ къаджэрэмэ уафимыкIэу, 

ЗекIо кIорэмэ уадэмыкIомэ, 

Шъаохэмэ садэкIожыныджэрэ, 

Мыуашъухъор тикъан, иIуй.  

 

Борэжъэр лIы пхъащэ гущэтый, 

Ищэмрэ ищабзэмрэ зэIуилъхьый, 

Еогущый ежьый Борэжъэр. 

 

КIо гущэзэ Мысэбырэ Ioшъхьэмэ зынэсымэ, 

КIэсы гущэрэ дахэу диIыгъэу, 

Шахъогъорэ къифэу, 

Зы шыу цIыкIу къакIоу къыфэзый. 

 

-Къао шыу цIыкIу, иIуй, 

 Борэжъэр зэджэ гущэхэмэ: 

-Сиатэхэмэ пэрыор ахабзэп, 

О къао тхьаматэ имаф, иIуй 

 Арэдэмэ къеджэжьый. 

 

Борэжъэры ео гущэщый, 

Сэмэгор рабгъоо,  

Щэпэмэ пылъэу рирыгъахьыхый. 

Ышъхьэ гущэрэ шъуихынэу зышъхьарылъадэмэ, 

Нэбэ набэо къыдэплъыый, 

Еплъыхы гущэмэ къо закъор иукIыжьый. 

Борэжъэрэ Тхьа еукIый. 

 

-Тхьа гущэмэ сигъэунэхъуй, 

Шъыд мыгъо гущэджэ удэсхьажына, иIуй 

КIэкIуакIэмэ къыкIоцIыщахьый, 

ШыкIэмэ къыриукIэпхый, 

Къо закъо гущэрэ хьадэо къыдихьажыщый, 

Борэжъэ къыдэхъажьый. 

 

Унэшхом ипшъашъэ гущэхэр, Iае пIоу къэмгъан. 

Унэжъыем ипшъашъэ гущэхэр, дахэ пIоу къэмыщый. 

Унэжъыем ипшъашъэхэр ар дэбжъыкъу лалэт. 

Унэшхом ипшъашъэхэр ар Iакъыл закIый. 

ИIошъый ыухыгъый.’’  

 
Тикъуаджэу Мэлаки къыпэIус Чэрчэнай зицIэ Хьатыкъое къуаджэми 

Ахьмэд Къарэмкъо Ариф дэсыгъ. СыкIалэзэ иадыгэ орэдыхэм сядэIугъагъ. 

Ымакъи дэхагъэ, дахэуи къыIощтыгъэ. Теипхэм атырагъэщагъэу щыIагъ, ау бэрэ 

сылъыхъугъ, сфэгъотыгъэп. ГъыбзэмкIэ лъэпкъэр зэфищэсын, заом ыщэн, 

къыгъэзэон, къанырэ нэбгырэхэр ихапIэ къыдищэжьыщтыгъэ.  

2.3. АДЫГЭ УНАГЪОХЭМ 

2.3.1.  Адыгэ Зэчылэгъухэм ЯздэзекIуакIэ, Яменталитет 

Адыгэхэм, Тыркуем къызэкІокІэ лъэхьаным унэм, унэгъом, чылэм, 

зэфщытыкІэм апэхьыгъэу сыд ашІагъэми, сыд агъэфедагъэми зэкІэри хэкум 

къыдрахыгъэу зы плъакІэ. Ахэр зэрэзэтефэрэхэр Нэгор Фэтхьи Гунгор Доктора 

итхыгъэ SSCB Sonrası Dönemde Bati Kafkasya’da Sosyal Yapı ve Değişme -Adıge 

Toplumu Örneği- зыкІэ тезым хэт ‘Eğitim Kurumu’ ГъэсэкІэ псыгъ зыцІэ 

шъхьаІымрэ ‘Aile Kurumu’ Унэгъо Псыгъ зыцІэ шъхьаІым къыщегъэшъыпкъэ.36 

Унагъохэм ащызэдэпсэурэ зэошххэм яIофхэр, ялэжьыэ зэхэлъэу 

зэдалэжэщтыгъэх. Зэошххэр зэхэкIэу унэгъо къопэ зырызы охъуфэ зы лэгъупэ 

                                                
36 Güngör, F. SSCB Sonrası Dönemde Batı Kafkasya’da Sosyal Yapı ve Değişme, -Adıge Toplumu Örneği- 

İstanbul Üniversitesi, Yayımlanmamış Doktora Tezi, s.63-74, İstanbul, 2004 

щышхэщтыгъэх. Зэошххэм зэкIэмэ къащэу унагъо ехьэхэфэ яIахь зэхэлъэу 

зэдэпсэущтыгъэх. Ау къэзыщагъэ ошхым иунэгъо шъхьафы хъунэу фаемэ, 

модрэхэрзэхэсэу фаер шъхьафэу тIысыщтыгъэ.  

Унагъом апэрэ гущыIэри аужырэ гущыIэри зиер унагъом анахьыжъэу 

исыр арыщтыгъэ. Унэгъом унашъо зэдашIын хъумэ, анахьыжъым гущэIапэ 

ыдзыщтыгъ, гущыIэ кIэухри ащ ышIыщтыгъэ.  

ЗэIахьылыгъохэр е тэтэжъым е ошх анахьыжъым епхыгъэу 

зэдэлэжэщтыгъэх. IофшIэгъухэм пчыхьэрэ мыгъолъыжьхэзэ ыпэ, ятIонырэ мафэ 

Iофыр унашъо зэдашIыщтыгъэ. Шъхьафэу зыгорэм зы Iоф зишIэкIэ, пчыхьэм а 

Iофым ирапор ятIонырэ пчыхьэм, унашъом къащаIотэжьыщтыгъэ. 

Хъулъфыгъэхэр губгъо, хьамэ, хьамэщ, Iэшъ, Iэхъо Iофхэм е щэн-щэфэн 

Iофхэм апылъыщтыгъэх. Бзылъфыгъэхэм унэ хъызмэтыр, бзэн-дэн Iофхэр, Iэпэ-

Iэсэ Iофхэр, сабый пIуныр, пщэрахьыныр гыкIэн-лъэкIэн, къэбзэн… нэмыкIхэри 

зэрахьэщтыгъэ.  

Къуаджэм джэназэ дэтымэ, нысащэ дэтымэ, къоджэ Iофэу кIэлэ еджапIэ, 

мэщыт, къоджэ псынэ ашIыщтымэ, е къэрэгъулэ е муIезинэ мэзапкIэкIэ 

аубытыщтымэ, ери-шIури язэфэдагъ. Зэхьамэщыгъоу, зэхьасэгъоу 

зэбгъІодэтхэу ыIоф зышIэрэм ащыщ горэм пасэу Iофыр ыухыгъэу IукIыжынхэ 

хъумэ, езыхэр нэмыкI Iоф фэмыгузажъохэмэ, пчыхьэ нэс гъунэгъум 

деIэщтыгъэх; ау игъо имыфэхэмэ, язынэбгырэ къагъэнэни, хъохъу зэфашIызэ, 

IукIыжьыщтыгъэх.  

НэкIмазэ къызихьэкIэ ини-цIыкIуи нэкI аубытыщгъэ. Къоджэ хэйIэтым37 

чэщрэ сэрашэм фигъэтэджыным пае бэрэбан теонэу нэбгырэ аубытыщтыгъэ. 

Унэгъо пэпчъ аIухьэмэ, даул афытеозэ чэщыр тIум къыкIухьащтыгъэ. Даул 

зымгъотырэр тенэчэжъым теощтыгъэ. Къоджэ инхэм хьаблэ пэпчъ зы нэбгырэ 

аубытыщтыгъэ. Къоджэ хэйIэтым ахъщэу ратырэм фэшъхьафэу, унагъохэми 

афэлъэкIырэм фэдиз зыгорэхэр ратыщтыгъэ: шхын, джанэ, лъэпэд, IэплъэкI, чэщ 

                                                
37 ХэйIэт: Къуаджэр зэригъэкIонэу хадзырэ нэбгырэ купыр ары. 

джанэ… нэмыкІхэри. 

ХэIэжьыгъо къэс зэрэчыли ригъэблагъэхэу зы унагъо бысым яIэщтыгъэ. 

Унагъо пэпчъ зы хъулъфыгъэ нэк1мэзэ хэ1эжьыгъом еблэгъэнэу кIощтыгъэ. Зы 

унагъом щыщэу нахьыбэ кIоныр ашIохьайнапэщтыгъэ. Нахьыбэми 

гъунэгъухэмэ шхын Iахьхэр афахьыщтыгъэ. Щаибжъэ ешъоныр заухырэм 

нэужы тырауихь нэмазыр зышIыщтхэр зэхэтыхэу, лэкус нэфэр аIыгъэу нэмазыр 

зэдашIынэу мэщытым зэдакIощтыгъэх. Тэрауихь нэмазэр ашIын пае мэщытым 

хъуй-бзи, ини-цIыкIуи кIонхешъ, мэщытым чIэзэрэмгъафэхэу зыхъущтыгъэ 

лъэхъанхэри щыIагъ… 

ХэIэжьыгъо нэуж, тырауихь нэмазыр къэсыфэ кIэлэцIыкIухэми 

сэттару38 къакIуахьыщтыгъэ, ау мы къэкІуахьыныр зашІырэр инахьбэрэм 

аужырэ пчыхьищыр арытыгъэ.  

“Я Сэттару, я Алахь 

Фэгъфирланэ я Рахьим 

Пшъащъэ исмэ, Iанэ къэт, 

Нысэ исмэ, щэламэ къэт, 

Ныо исмэ санэ къэт.” 

-аIони зыфаехэм ацIэ мэкъамэкIэ зэдежъыухэзэ къызэдаIощтыгъэх. 

Тыркумэнхэр къуаджэм къыдахьэу, Адыгэмэ язэхэтыкIэ залъэгъукIэ, “диныр 

Адыгэхэм къафэнагъ” аIозэ къяхъуапсэщтыгъэх. Мыр язгъаIорэр нэкIмэзэ 

къодыер арыгъэп. Адыгэхэр лэжьэкIуагъэх, къэбзагъэх, зэгурыIощтыгъэх, 

намысым фэсакъыщтыгъэх, шэн яIагъ, гущэIакIэ, хэхьэкIэ-хэкIыкIэ 

ашIэщтыгъэ. КIэкIэу къэпIожьыщтымэ, хабзэ ахэлъыгъ. НэмыкIырэ лъэпкъым 

афэдэу, дунэе Iоф, ахъырэт Iоф зэхэдзын хабзэ ахэлъыгъэп. ЗэкIэми цIыфым 

игъашIэ зэрэщытэу зэдаушыхьатыщтыгъэ. Мыри зы философия хэлъэу 

гупшысакIэ.  

Къоджэ псынэхэм, мэщытым, еджапIэм, къоджэ унэу дэтхэм, е ыгъэстын 

е нэмыкI ищыкIагъэ Iоф горэ зэшIогъэкIын зыхъукIэ, бэрэскэшхо мафэм 

                                                
38 Сэттару: Тхьам иплъышъоцIэ гущыI. КъаIорэ тхьаорэдым хэт. ЦIэри ащ къыхэхыгъ. 

нэмазым ыпэ мэщыт нэIум къоджэ лIыхэр щызэфэсы, нэужым къоджэ хэйIэт 

тхьаматэм гущыIэр къафыригъэжьэн унашъохэр зэдашIыщтыгъэ. Хэт сыд фэдэ 

гущыIэ къыIонэу гухэлъ иIэми Іизын аIихызэ, къэгущэIэным фитыщтыгъэ. А 

тIэкIум унашъо щырахъуахьыныешъ, е нэбгырэ, е унагъо пэпчъ сыд Iоф 

зэшIуагъэкIынэу пшъэ илъэу атефагъэмэ, ар агъэунэфыщтыгъэ. Ызыныкъорэр 

нэбгырэкIэ, ызыныкъорэр ахъщэкIэ, ызыныкъорэр тракторкIэ 

зэдеIэжьыщтыхэми, Iофыр сыдигъо рагъэжьэн, сыдигъо аухынэу зэрэщытэр 

унашъом хэтэу хагъэунэфыкIыщтыгъэ. Унашъоу ашIыгъэхэри къоджэ 

дэфтэрым ратхэн хэйIэт (хэдзыгъэу къоджэ Iофэ зэIэзыхырэ купыр ары) Iапэ 

кIадзэжьыщтыгъэ. Къоджэ щыкIагъэхэ мыщ фэдэу рагъэкIыщтыгъэ. Нахь 

Iофышхоу къоджэдэсхэм аIэ къимыхьашъущтхэр къэралыгъом фызэшIокIымэ, 

къафишIэщтыгъэ. 

Адыгэ унэгъошхохэм Iэшъышхо апылъыщтыгъэ. Ащ пае къадэлэжьэнэу 

нэбгырэ щыкIагъэхэр яIэщтыгъэ. Мыщ фэгъэхьыгъэу илъэс реным 

къадэлажьэрэ чыракIохэмэ39 илъэсыпкIэхэр аратыщтыгъэ. Ахэр нахьыбэрэмкIэ 

хымэ къуаджэм къарикIырэхэм апае хэдзыгъэу зы унэ горэ 

фагъахьазырыщтыгъэ. ЧыракIохэм, зыфэлажьэрэ унагъохэм яIофэу, былым 

хъызмэтыр, лэжьыгъэ Iофхэр, хьамэщ Iофхэр, нэмыкIыхэри… агъэцэкIэщтыгъэ. 

НэмыкIэу Тырку Iахъохэр, IофшIакIохэр, лэжьакIохэр Адыгэ къуаджэмэ 

къэкIони, мэзэ пчъагъэрэ, ащылажьэу дэсыщтыгъэх. Зы мэлахъом, мэзиблым, 

мышIу дэдэу, мыдэи дэдэу илъэс шъынэм щыщэу шъынэ шъэныкъо 

аратыщтыгъэ. Адыгэ къуаджэхэмэ адэс чыракIохэри Іахъохэм афэшъхьафэу 

лэжьэщтыгъэх. Ахэр илъэс лэжьапк1эк1э чыракІоу Адыгэ унагъошхохэм 

къадэлэжьэщтыгъэх.  

                                                
39 ЧыракIо: ИлэсыпкIэкIэ унагъом ахэсэу афэлажьэрэ IофшIакIор ары. 

Тракторхэр къуаджэхэм къадэмыхьазэ ыпэрэ илъэсхэм гъэбэжъур 

зэралэжьыщтыгъэр нэбгырэ кIуачIэкIэ арыгъэ. Е пхъэIашэм, е гъучI пхъэIашэм 

шыхэр, цухэр кIашIэзэ, рылажьэщтыгъэх. Шы зыхъукIэ, шыкуш зэрэкIашIэрэм 

фэдэу пхъэIашъэми зэгъусэхэу шитIу зэдыкIашIэщтыгъэ. Ау гъучIы пхъэIашэм 

зэдыкIашIэхэмэ, цу тIурытIоу япхъэIэшъэ бжъэ зэпышIагъэу цуих 

зэдыкIашIэщтыгъэ. А фэдэу зыфыщытыгъэр гъучI пхъэIашэм цуабзитIу пылъ, 

фэшъхьафэуи урыжъо зыхъукIэ нахь чIыгубэ дехьы. Тыркуер пштэмэ цуихы 

зэдыкIэшIэныр Адыгэмэ апэмыкI нэмыкIрэ лъэпкъыхэм шIэгъо дэдэу 

ашIэщтыгъэп. (сурэт 8) 

1960 илъэсхэмэ щегъэжьагъэу къуаджэхэмэ япсэукIэхэр зэблихъоу 

фежьагъ. Къуаджэхэм тракторхэр а лъэхъаныр ары зашIагъэр. Ащ ыпэкIэ 

къэралыгъом иколхоз нэмыкIырэ зы пакIэджэ щыплъэгъумэ, гъэшIэгъон дэдэу 

щытыгъ.  

Къоджэдэсхэм тэдыкIи илъэс гъэбэжъор, илъэс гъэщыр, унэгъом 

зэрафэрэ Iэшъхэр зыщэрэм трактор къыщэфэу фежьагъэх. Зыфэмыщэфырэми 

яхьасэхэр ахъщэкIэ хырагъэлъхьэу, ямэщхэр машинэкIэ алэжьэу кIадзагъ. 

ЯIофхэр нахь псынкIэ аухы къэс, Iофым нэбгырэ къыдидзэу хъугъэ. Ащи кIэлэ 

егъэджэныр ыгъэпсынкIагъ, ыджыри ыгъэбэгъуагъ. Къуаджэхэм адэкIэу 

къалэхэм щеджагъэ нэужы, кIалэм ащыщэу зыгъэзэжьыэхэр бо мэкIэ дэд. Хэти 

зэхэдз ямыIэу еджагъи – емыджагъи ашъхьэ зэрэхахыжьыныр ары 

зэгупшысагъэхэр.  

СУРЭТ  8- ЦУИХЫ ЗЭДКIАШIЩТЫГЪЭ ГЪУКI ПХЪЭIЭБЖАН. ИНТЭРНЭТЫМ 

Къуаджэ пэпчъ пэсэрэ еджапIэ адэтыщтыгъэ. КIалэхэм аныбжь блым 

къызысыкIэ, еджэнэу кIадзэщтыгъэ. ЕджапIэм мыкIорэхэри, къыласищ нэуж 

емыджэхэри хъущтыгъэ. Къыласым къыхэнагъэу зыныбжь хэкIотагъэри 

хъущтыгъэ. Апэрэ къыласым щегъэжьагъэу ятфэнырэм нэс ущеджэшъунэу 

щытыгъ. ЕджапIэм къылас унэу иIэр щым къыщымыкIэу щытыгъ. Нахь бэ 

къылас унэ зиIагъэ еджапIэхэри щыIагъ. Iузуняйла пштэмэ, Къайнар, Балыкесыр 

къалэм Ени кой, нэмыкIхэри. ЕджапIэм кIалэхэр хъу-бзы зэхэдзын амышIэу 

щызэдеджагъэх. Къылас унэхэр, еджапIэр зыгъэкъабзэщтыгъэхэр, машIор 

кIэзгъанэу зыгъэфэбэщтыгъэхэр, ежь еджакIохэр арыгъ. (сурэт 9) ШIомыкI, газ, 

мазот… афэдэхэр мэкIагъэ, нахьыбэмкIи щыIэщтыгъэп. ЕджапIэхэр тезэчкIэ 

агъэфабэщтыгъэ.  

Аужырэ илъэс шъэныкъом уеплъымэ Адыгэхэри нэмыкIрэ Кавказ 

лъэпкъыхэри, фэшъхьафхэри шIу дэдэу еджагъэх, Iоф шIагъохэр зэрафэу, 

тетыгъо шIухэр яIэу хъугъэ. Президент, министр, парламентер, дзэпщ, 

бизнесмен, нэмыкI хъугъэхэр къахэкIыгъ. ПсэукIэ тынчыныгъэм фэгъэхьыгъэу 

зыми ыкIэ къинагъэхэп, ыпшъэ мыкIуагъэхэмэ. Къэралыгъом мыфэдэхэм 

афэгъэхьыгъэу зи лъэпкъ зэхэдз ымышIэу зэкIэмэ зэфэдэу, къафыщытыгъ. Ау 

нэмыкIы бзэ зэрагъашIэ къэсы, ежь яныдэлъфыбзэ зэраIэкIэзырэмкIэ, бзэ 

хъожьыным лъэшэу илые къекIыгъ. Фэшъхьафэу еджапIэхэм тыркубзэм 

нэмыкIыбзэ щызэрахьагъэп, кIэлэ еджакIохэр къоджэ кIоцIыми ныдэлъфыбзэ 

СУРЭТ  9- КЪАЙНАР АПЭРЭУ КIАЛЭХЭРЗЫЩЕДЖЭЩТЫГЪЭ ЕДЖАПIЭП ИСУРЭТ. СИАРХИВ 

рамгъэгущаэIэным ыужы итыгъэх егъэджакIохэр.  Ар илъэс 1930 лъэхъаным 

“Йурттащ Туркче конущ:” Зы хэку зэдисхэ, Тыркубзэ шъукъэгущаI, зыцIэ 

хьукумэт прожьэктым къыщежьагъэ ассимилациер псэукIэр модернитем факIо 

къэс, бзэм ыкIуачIэ ыухыным фэкIуагъ. Нымрэ тымрэ абзэ кIалэхэм аIузэу 

фежьагъ. Телевидение апэ итэу модернитэм, унэгъо кIоцIым бзэ 

зэфэшъхьафыхэр щагъэфедэныр къябэкIэу кIадзагъ, джыри гуцафи фамышIэу.  

Адыгэхэми нэмыкI лъэпкъ макIэхэми ассимилацием апэрэ гуаоу джыри 

куоу зэрэхэфагъэхэм гуцаф фашIэу зыщырагъэжьагъэ Берлин Дэпкъыр 

(Берлинская Стена) зыраутыжьы нэуж ары. ТыркуемкIэ къэралыгъо хабзэхэр 

нахь демокрацие лъагэм факIоу зыригъэжьагъэр аужырэ илъэс пшIыкIутфыр 

ары. Культур лэжьыныр, хабзэ зехьаныр, бзэ еджэныр, тхыдэ 

зэгъэшIэныр…аIэтыжьэу зыщыкIидзэжьыгъэри мы лъэхъаныр ары. Адыгэхэм 

ящыкIагъэм фэдизэу акIуачIэ яIофы халъхьашъурэп. (сурэт 10) 

Османие Къэралыгъо лъэхъаным Зэрэ Тыркуе пштэмэ Адыгэу ис пстэуми 

абзи, яхабзи щынагъо ямыIэу зэфэдэу задаухъумагъэ. Республикэ нэужым бзэри 

хабзэри аIэкIэмызынэу, фаем зэрэфаеу зэрихьан, иныдэлъфыбзэ рытхэн, реджэн, 

ыгъэфедэным пае къанун къызыщыдагъэкIыгъэ илъэсыр 2002-р ары. Ащ нэсыфэ 

СУРЭТ  10- ИЛЪЭС 1930 ЛЪЭХЪАНЫМ “ЙУРТТАЩ ТУРКЧЕ КОНУЩ: ЗЫ ХЭКУ 

ЗЭДИСХЭ, ТЫРКУБЗЭ ШЪУКЪЭГУЩАI.’’ НЭГЪУЧ ХЬИКМЕТ ИАРХИВ. ДУЗДЖЭ. 



 

 

54 

Тыркуем щыпсэурэ лъэпкъыхэм абзэ щыщэу Тыркубзэм нэмыкI бзэкIэ 

еджапIэм, университетхэм, къэралыгъо унэхэм уащыгущэIэнэу, уащытхэнэу 

щагъэфедэу щытыгъэп. Мыщ фэдэхэмкIэ зэфэшъхьаф лъэпкъыхэр абзэкІэ, 

якултуркІэ фиты зыхъугъэхэр илъэс 2002-м, бэдзэогъум и 2-нырэ мафэм, 

къэралыгъо хасэм щызаблахъугъэ кануным нэужым ары. Мыщ, Адыги нэмыкI 

лъэпкъыхэри къыдиIэтэежьыгъэх. Лъэпкъ пэпчъ ыбзэ зэригъэшIэным, 

рыгущэIэным, рытхэнымкIэ фиты хъужьыгъэх. Иунаеу школ зэIуихымэ, дэрсхэр 

зэрэщытэу зыфаерэ бзэкIэ ригъэджэшъунэу фитыныгъэ яІэ хъугъэ. 2002-м 

Дузджэ университетыми Адыгабзэм щеджэхэу щычІадзагъ, бзэхэм фитыныгъэ 

яIэ гъугъэ. Гурыт еджапІэхэми къылас 5-6-7-8-м тхьамафэм сыхьатитІоу 

акІалъхьагъ. 

Къуаджэм адэс унагъо пэпчъ хьасэ имыIэу мэкъу-мэщ зымлэжьырэ, Iэшъ 

зезымфэрэ унагъо адэмысы фэдагъ. Мэлы, шъынэ, шкIэ, чэмы, чэмыбгъэ, шы 

хъушъэхэр къуаджэ пэпчъ адэкIыщтыгъэ. Мэлаки шапхъэу пштэмэ, мэлхъушъэ: 

18, шъынэ хъушъэ: 18, чэм, чэмыбгъэ, шкIэ хъушъэхэ: 3, шы хъушъэ:1, 

зэхаплъхьэмэ къуаджэм щыпсэурэ 1ахъохэр нэбгырэ тIокIитIу (40) хъущтыгъэх. 

Фэшъхьафэу губгъэр къагъэгъунэнэу къэрэгъул нэбгыриплI (4) яIэщтыгъэ. Мы 

тIокIитIурэ плIы (44) фэдиз хъурэм тIу горэ хэпхымэ, модрэхэр зэкIэри Тырку 

къуаджэхэм къарыкIызэ тикъуаджэ щылажьэщтыгъэх. 

НэмыкIырэ Адыгэ къуаджэхэри ащ фэдэкъэбзагъ. Iахъо нэбгырэ пэпчъ, 

анахь мышIоу, анахь мыдэеу шъынэ шъэныкъо (50) фэдизыр лэжьапкIэу 

аратыщтыгъэ. Зы мафэрэ мэл хъущэм ищэ, Iахъор зэшъощт тутыныри, зэ 

фэпэгъу щыгъыныри телъхьэу кIыгъущтыгъэ. Зы мазэм зэ, зы мафэ икъуаджэ 

кIожынэуи фитыщтыгъэ. Мы заулэр зыфатыщтыгъэр мэзих, мэзибл пае арыгъэ. 

Гъэмафэрэ мэл хъушъэхэр чэщрэ губгъэм къитыщтыгъэх. Мэл 

хъушъэхэр ечэндыгъом хъупIэ кIонхэу къуаджэм дэкIыщтыгъэх. Ау шъынэ, 

шкIэ, чэм хъушъэхэр тыгъэ къохьажьымэ къуаджэхэм къадэхьажьын унагъохэм 

арафылIэжьыщтыгъэх.  

Чэмыбгъэхэр гъэмэфэ реным губгъэм чэщи мафи чъэпогъу мазэр 

къэсыфэ къэтыщтыгъэх. Шыхэмрэ цухэмрэ унаеу агъэхъущтыгъэх, 

зэрагъэлажьэрэхэм папкIэ. Ызныкъорэ къуаджэхэмэ шыхэр щагъашхэу таулэ 

зыцIэ шэщхэр адэтыщтыгъэ. А шыхэр къэралыгъом ращэщтыгъэ. Къэралыгъом 

а шыхэр дзэм фищэфыщтыгъэ. Мы таулэхэр, 1960 илъэсым нэсы Адыгэмэ 

агъэфедагъ. (сурэт 11.) 

Адыгэ шыхэр районым ащэныешъ, пуан (нот) аратызэ, анахь шы дахэр 

хадзыщтыгъэ. АтекIорэ шым илъэсым ыщхыщт шыIус аратыщтыгъэ.  Адыгэ 

шым фэгъэхыгъ культурэр зэрэорижиналэр зэрэдунаекIи зэдашIэ. Адыгэхэм, 

Адыгэ уанэм фэшъхьафэу Инджылыз уанэхэри зэрахьагъэми шыкультурым 

щыщ зи хагъэзыгъэп. Узэрэшэсыщтыр, узэрепсыхыщтыр, кIакIо, шъхьарыхъон, 

паIо, къамэ, къамыщ, шазымэ… сыд щыкIагъэ яIэми зэгъэпэшыгъэу ТуркиемкIэ 

щагъэфедагъ. (сурэт 12.) 

СУРЭТ  11-. "УМАР ЗАДЭ ЩОГЭН ИХЬСАН ЕФЭНДЫ" ПЫНАРБАШЫ БЕЛЕДИЕМ И АРХИВ 

Адыгэ къамэхэр хэкум къызэрэрахыгъэм фэдэу унагъо пэпчъ 

арылъыщтыгъэ ыкIи шыухэм зэрахьэщтыгъэ. 1980 илъэсым дзэм къэралыгъор 

зещтэм зэрэщытэу лIыгъэкIэ, цIыфхэр агъэщынэхэзэ, зэк1эри зэкIаугъоягъ. 

 Османие лъэхъаным джума нэмазэр зыщашIыщт мэщытхэм диплом 

яIэщтыгъэ. Сикъуаджэу сыкъызщыхъугъэ Мэлаки диплом зиIэ мэщытыр ащ 

фэдагъ. А диплом зэриIэр езыр еджагъэу, ылъэгъугъэу къеIожьы Коблэу Бирам 

Исмэт. Тхьапэ кIыбым Арап хьарыфкIэ “Мэлаки” тхыгъэу пэщтахьым имыхъур 

телъэу зэрэщытыгъэри къеІщжьы. Арышъы, Чэчэнэй къуаджэмрэ ЛIыпыи 

Хьаблэрэ Мэлаки джума (Брэскэшхо мафэ) нэмазхэмрэ бирам нэмазхэмрэ 

щашIынэу хъулфыгъэхэр къакIощтыгъэх. Зэмзэри Тыркумэнхэри къакIоуи 

хъущтыгъэ. Илэс шъэныкъо ыпэкIэ, ызныкъорэ Тыркумэн40 къуаджэхэмэ мэщыт 

адэмытэуи хъущтыгъэ. Илъэс щэкI ыпэ фэдиз узэкIэIабэмэ, афэдэ къуаджэ бэ 

щыIагъ. Адыгэхэр къалэм адэт мэщытым анэмыкI тыркумэн къуаджэхэм адэт 

мэщытым шIагъо екIуалIэщтыгъэхэп, гъогурыкIоу фэмзыгъэхэмэ.  

Къоджэ къэхалъэхэри унагъохэр зэрэщысым фэдэу лъэпкъ-лъэпкъэу 

зэпэIулъхэу хэгъэунэфыкIыгъэу щытыщтыгъэх. Къэхалъэхэр мыжъо дэпкъыкIэ 

къэшIахьыгъэхэу пчъэ дэхьапIэхэр фыхэхыгъэу, дэхьапIэм дэжь къэунэжъые 

                                                
40 Тыркумэн: Алэвиим Тыркум араIорэ цIэ. 

СУРЭТ  12- ПЫНАРБАШЫ (АЗИЗИЕ) РАЙОНЫМ АНАХЬ ШЫ ДЭХЭ ХЭДЗЫН. АДРЕС: 

WWW.KAYSERİ.GOV.TR/PİNARBASİ-12-12 



 

 

57 

цIыкIу горэ иIэу щытыщтыгъэ. Джэназэр унэм къызрахырэм нэуж, пчъэIупэм 

Iуамыхызэ, ефэндыр зэрэчылэ къяупчIы; 

- “Шъуихьакъ хьалэл къыфэшъошIа?”- еIошъ. 

- Зэрэ куп зэIогъоу: “Хьалэл фэрэхъу”- аIони джэуап ратыщтыгъэ. Мыр щэ 

къэIогъэу къаIощтыгъэ 

Джэнэзэ нэмазэр, къэ дэхьапIэм дэжь анэIухэр къыблэмкIэ гъэзагъэу 

чэзыу-чэзыоу уцуныехэшъ тырашIыкIыштыгъэ. Джэназэр псынкIэ дэдэу къэм 

кIалъхьаныр амыухызэ, ефэндэр джэназэм теджэ41 фишIыщтыгъэ. Къэ мыжъо 

натIэхэм унэгъо тамыгъэхэр атырадзэу хъущтыгъэ. (сурэт 13) 

Хатыкъуайхэмрэ Къэбэртайхэмрэ якъуаджэхэр зэIушъогъух. Зэхэс горэм 

зызэфэсыхэу, хабзэм фэгъэхьыгъэу гущаIэ къегъэжьагъэ зыхъурэм, бэрэ 

зэнэкъокъухэу хъущтыгъэ. Хэбзэ зехьэным пкIэшхо фашIыщтыгъэ. Ау мы къэ 

мыжъом унэгъо тамыгъэ тедзэныр Кэбэртайхэм нахь агъэфэдагъ пIоми хъущт. 

Мы къэ мыжъо тамыгъэхэм афэгъэхьыгъэу зы нэмыц бзылъфыгъэ горэм тхылъ 

къыдигъэкIыжьыгъагъэми тыфэшыхьатыгъ.  

                                                
41 Теджэ: Ар. Телкын зыфиIорэ джэназэ дууахь къэхьыныр ары.  

СУРЭТ  13- ЩЭЩЭНАЙ ДЭСЫГЪЭ ХЬАТКЪОЕ ПЩЫУ АСЛЪАНБИ ИКХЪЭ IЭНАТIЭ 

МЫЖЪОР. ЫКЪО ХЪЭЙРИ АФЭДЭ КАБЗЭУ КЪЫБГЪІОДЭЛЪ. АЛЪЭКЪУАЦЭР 

УКIЫГЪУАЙ. 

Зы къуаджэ горэм джэназэ дэлъы зыхъукIэ, къуаджэ пэпчъ 

къэбаргъэIухэр, шыу зэгъэпэшыгъэхэр агъакIощтыгъэх. Джэнэзэ унэм 

къекIуалIэрэхэр, унапчъэм анэIу фэгъэзагъэу чэзыу-чэзыоу уцущтыгъэх. Апшъэ 

дэдэ ефэндэр, адрэхэр зэпстэури ижьабгъукIэ зэготэу уцущтыгъэх. Зэпстэуми 

аIэхэр тхьалъэIум фащэигъэу, ефэндым дыуахь къаригъахьыщтыгъэ. Нэужым 

унэм ихьанхэшъ, зытIэкIу щысыгъэ-щымысыгъэхэу ефэндэр KъурІан 

къеджэщтыгъэ. Ащ нэужыми афэтхьаусхэщтыгъэх. Мы хабзэхэр джырэ нэсы 

Тыркуем ис зэрэ Адыгэу агъэфедэ. 

Джэназэм узыкIокIэ, шъхьапцIэу, зыгъэкIэрэкIагъэу, фыжь пщыгъэу 

укIоныр, джаназэм узыщыкІокІэ, унагъом исхэм уакIэупчIэныр, мэкъэ 

IэтыгъэкIэ угущэIэныр, гущэIэ зэпео пшIыныр, уадэхьашхыныр хьайнэпэшхоу 

алъытэщтыгъэ. Купыр тэджыжьын хъумэ, Іизын аIахын, бысым гуащэм дэжь 

укIоу уфэтхьаусхэныр хабзэмкIэ зыфасэкъыхэрэм апэ итыщтыгъэ. 

Джэназэм ухъулъфыгъэу ущыгъыныр ашIохьайнапэу щытыщтыгъэ. 

Бзылъфыгъэми зиукIыжьэу, зицунтхъэжэу гъыныри ащ фэдагъ. Ау бзылъфыгъэ 

мыгъырэри “ынэпси къэкIуагъэп” аIони агъэмысэщтыгъэ. Бзылъфыгъэр чэум 

дэкIэу, джэназэм лъыкIоныр ашIохьайнэпэщтыгъэ.  

СУРЭТ  14 IУЗУНЯЙЛА КОДЖЭ ДЖЭНАЗЭ. ЛЕВЕНТ КАПЛАН ИАРХИВ 

Джэназэм уфэшъыгъоныр илъэсым нэсэуи, мэзихым къыщыкIэуи 

хъущтыгъэ. Джэгун, куп зэхахьэ укIон, радио уедэIун, тв уеплъын, жакIэ тыращ 

ухъуныр (жакIэ упсыныр), зыбгъэкIэрэкIагъэу ухэтыныр, удэхьащхызэ 

угущэIэныр емыкIушхуагъ. Хъулфыгъэм ижакIэ зырагъэупсыжьыкIэ 

шъыгъоныр зэраухыгъэр пшIэщтыгъэ. Ари нэмыкIым ялъэIукIэ хъущтыгъэ. 

Гъунэгъу унэгъо горэм хъяр Iоф горэ яIэн хъумэ, джэнэзэм изын Iамыхэу, а 

Iофым фежьэщтыгъэхэп. Мыщи шъыгъорэ гъунэгъом игуузхэр зэралъытэрэр, 

гъунэгъухэр шIоу зэрэзэфыщытхэр къыуегъашIэ. (сурэт 14) 

2.3.2.  Сабыйхэр  

Адыгэ хабзэм епхыгъэу узекIон хъумэ, сабыир шъхьафэу зы дунай. 

цIыфым шэн-хабзэ зыщигъотырэр, цIыфым цIыфыгъэ зыщигъотырэр апэрэ 

илъэсиплIэр арэу къатхы хэлэжьагъэ зэпстэуми. Арэу зыхъукIэ, кIалэр ау 

къызэрэкIоу, шъхьарытупщэу, зекIоныр хэбзэнчъ адыгагъэмкIэ. 

 Сабыир къэхъун зыхъукIэ сымэджэщым бзылъфыгъэр ащэн амал 

агъотыщтыгъэп. Кури амыгъотэу, гъогури кIахьэу, кIымафэрэ гъогури дэи 

зыхъукIэ, цIыфыр сымэджэщым кIонымкIэ амалынчъэу къанэ. Арыми, 

къуаджэхэм, хьаблэхэм бзылъфыгъэ Iазэу мамук42 зыфаIорэу, сабыир дунэем 

тещэным фэIазэхэр щыIэщтыгъэ.  

КIалэр къызыхъу нэужыкIэ сыд ашIэщтыгъэр? Сабыир хъэдэным 

кIоцIалъхьэтIи, ыныбыджы кIапсэкIэ апхыти, нэужым бжьызрэ ныкъорэ 

къыпагъанэти, лэныстэкIэ паупкIыщтыгъэ. Ар тхьэмафэрэ ныкъорэкIэ 

пыгъукIыжьыщтыгъэ, зыпызыжькIэ чIыгум чIатIэщтыгъэ. (Бжьызрэ ныкъорэ 

фэдиз ешы, пепхыкIы ыкIи пеупкIы.) Ащ фэдэу зыфашIыщтыгъэр микробэ 

сабыим емыон пае арыгъэ. Адрэ кIэлэдакIор43 хъэдэным кIуацIалъхьани, ятIэм 

чIатэщтыгъэ. НэмыкI зыми аIэкIэмгъахьэным пае лъэшэу фэсакъыщтыгъэх.  

КIалэр тхьэмафэ горэ зыдэкIыкIэ кIэлэ хъэдэным хапхэу фежьэщтыгъэх. 

Къэбэртайхэм кушъэхапхэ програм ашIыщтыгъэ. Зыгорэхэр къащэныешъ, 

шхынхэр ашIынышъ, унаеу, фыхадыкIызэ фагъэхьазырыгъэ чыхIэн, джанэ, паIо, 

                                                
42 Мамук: ЦIыфыр къалъфы зыгъурэм дунаем ным дэIэпыкъурэ бзылъфыгъэр ары. Тр. Ieбэ 
43 КIэлэ дакIор: Сабыир зэрылъыгъэу къыдакIорэр ары. Шъалъэ зыфаIорэр ары.  

цуакъэ фэдэу кушъэ IапIэхэр арагъэлъэгъун, нэужым кIалэр къахьын кушъэм 

хапхэщтыгъэ. Тхьэ фелъэIущтыгъэх, хъохъу фашIыщтыгъэ. Ахэр ышIэн пае 

лIакъом щыщ бзылъфыгъэ нахьыжъ горэ къащэщтыгъэ.  

Наныум лъэтегъэуцо фашIын зыхъукIэ, унагъоу, благъэу къуаджэм дэсхэ 

бзылъфыгъэхэр къырагъэблэгъэщтыгъэх, агъашхэщтыгъэх. Нэнаур кIонэу 

зэтеуцоу, лъэтегъэуцо ашIын зыхъукIэ, IэплъэкI аубгъути, ащ лэныстэ, Kъур1ан, 

тхылъ, къамэ, къамыщыр, нэмыкIхэри тыралъхьащтыгъэ. Ащ нэнаур 

тырагъэуцоныешъ, зылъыIабэрэм еплъыщтыгъэх: КъурIаныр къыштэмэ, 

еджагъэ хъущт аIощтыгъэ, къамыщыр къыштэмэ, шыузекIолI хъущт, лэныстэ 

къыхихымэ, дакIо хъущт аIозэ, мэхьанэхэр фагъотыщтыгъэ. КIалэ пшъашъэ 

зэхэдз ашIыщтыгъэп. Орэдхэр къыфаIощтыгъэ:  

 “Тай-тай-тай  

 Ылъакъо панэ хау  

 Итатэ къыхехыжь  

 Инанэ цуакъэ фешI44.” нэмыкIхэри дыхэтэу орэдхэр 

къыфаIоныешъ, Iагу теожьыщтыгъэх.  

Сабыир хъулъфыгъэ кIалэмэ апэрэ илъэсым е ятIонырэр ымыухызэ, сунэт 

арагъэшIыщтыгъэ. ЦIыкIузэ сунэт зыфашIырэр иакъыл темыфэзэ 

щыгъупшэжьыным пае ары. Зи цIыкIузэ ягъэр шIэхэу зэрэхъужырэм пае 

арыщтыгъэ. Загъорэ унагъохэми еджэным зыфежьэщтым нэс 

агъэукIахьыщтыгъэ. Сунэт шIыныр унагъом имафэм ащыщэу алъытэ. КIалэм 

шIухьафытхэр, цэлдауэхэр, щыгъынхэр фэпхьыныр хабзэу зэрахьэщтыгъэ.  

Кушъэу сабыир зыхапхэрэр е пхъэм, е къамылым хашIыкIыщтыгъэ. 

ЫшъхьэкIэ пхъэ рыгъэчъагъэу, ащ аргъой, бадзэ, сапэ фэдэ мыхъо-мышIэхэ 

нэмысын пае. Сабыир кушъэм хапхэн зыхъукIэ, кIэлэятIэр кIалъхьэщтыгъэ. 

ЯтIэр шъабэу ашIыщтыгъэ. Губгъэм пшахъом фэдэ ятIэ, етIалъэм къытрахыти, 

щыбзэкIэ аутхындзын, шъэбабзэу пшахъом фэдэу жъхъэеу ашIыщтыгъэ. ЕтIанэ 

а ятIэр табэм илъэу собэ дэлъыпIэм щагъэфабэщтыгъэ. Ар сабыим ичIэгъы, 

                                                
44 Сянэу Лъэпшъау Фэмихьан къиIожьыгъ. 



 

 

61 

шашыфым кIоцIылъэу чIалъхьэщтыгъэ. Сабыйхэр зы илъэс мэхъуфэ нэс ащ 

фэдэу етIэ фабэм хагъэлъыщтыгъэ. КIалэр зигъэуцIыныкIэ, псыр ятIэм 

зыхищэщтыгъэ ыкIи сабыим къегуаощтыгъэп. НахьыбэрэмкIэ сабыир 

илъэситIурэ ныкъорэ быдзым рагъашъощтыгъэ.  

Унагъо пэпчъ зэфэдэп. Унэгъошхохэри, унэгъо нэбгырэ макIэ зэрысхэри 

мэхъу. Унагъом гуащэ, тышыпхъу, нысэгъу нахьыжъ исымэ, сабыим иунашъо 

ахэр хэIэзахьыщтыгъэх. КIалэм янэ сабыир быдзы ригъэшъоным нэмыкI шIагъо 

Iоф лъынэсыщтыгъэп. Кушъэ гъэхъыеныр унагъом ис пшъэшъэ цIыкIухэмрэ, 

ныохэмрэ апшъэ илъыщтыгъэ. Хьатрамкъо Хьамди ышъхьэгъусэ сянэжъ Сырмэ 

кушъэ ыгъэхъыеу кIалэхэм апэсы зыхъукIэ, кушъэ орэдхэр къафиIощтыгъэ. 

Къуаджэм дэсэу бэрэ зэхэзыхыгъэхэм, “мыхэм дэу бэрэ Лау яIэра? Тыкъихьэ 

къэсы Лау къагъэуджы!”- аIозэ, зэсэмэркъэущтыгъэх.  

 ЛАУ ЛАУ45 

 
“Лау… лау… лау…  

Лау, лау еIошъ, мэчъые  

СикIэлэжъые чъыежьын 

 

Лау… лау… лау…  

Лау, лау еIошъ, мэчъые  

Чъыежьымэ, ины хъун. 

 

Лау… лау… лау… 

Лау, лау еIошъ, мэчъые 

Чъыежымэ, дахэ хъун. 

 

Лау… лау… лау… 

Лау, лау еIошъ, мэчъые 

Чъыежьымэ, ыны хъун. 

Лау… лау… лау… 

                                                
45 Къайнар Темджан Илмаз къиIожьи стхыгъэ. Сиархив. 

Лау, лау еIошъ, мэчъые 

Чъыежьымэ, лIышхо хъун 

Ины хъумэ, Iушы хъун.” 

 
Мощтэу шIуагъэу, дэхагъэу щыIэ зэкIэ рагъэкIумэ, къаIозэ, е кушъэм е 

хъэреным хэпхагъэ сабыир зэрагъачъыещтым ыуж итыщтыгъэх. 

ЕтIанэ кIалэр къызыущыжьы нэужым агъэшхэн, ичэф рагъэкъун фэягъэ, 

нэжъ-Iужъхэм къафагъанэщтыгъэ. Ащыгъуми кIалэм, кIэлэгъэудж орэдхэмкIэ 

агъэджэгоу хъущтыгъ. Ар къеIожьы Кайнар щыщэу Темджан я Илмаз.  

Мэуджы, мэуджы!  

“Мэуджы нынэ мэуджы, 

Уджырыерый Лъэпшъау (кIалэм ыцIэ къыщеIо) 

Яунагъуй пэкIэф, 

Лъэдэкъэнэ лъэкIэкI. 

ЧIыбрыкIуй Хьалыу, 

Лыу зыIорэ Чъэндэ, 

Оры, нынэ, оры! 

Оры дахэ къэзыщэтэр, 

Оры гуащэ къэзыщэтэр!” 

 

СикIэлэежъые мэуджы  

Инышхо хъунэу мэуджы,  

ЛIышхо хъунэу къэуджы.  

КъеуджэкIырэр (кIалэм ыцIэ къэпIощт.)  

Мэуджы, нынэ мэуджы!  

 

Къауджахьырэр оры, 

ЕуджэкIырэр оры,  

Къэуджырэр оры,  

СикIэлэжъыер мэуджы!  

СикIэлэжъыер къэуджы,  

СикIэлэжъый ины хъун,  

Ины хъурэр лIышхо хъун.”  

2.3.3.  КIэлэцIыкIу ДжэгукIэхэр  

Сабыир зыпкъ иуцоу, къыкIуахьэу, ежь-ежьырэу, урамым 

тыратIупщыхьэ хъумэ, шъхьафит дэдэу атIупщыщтыгъэп. Лъыплъэнэу унагъом 

щыщ горэ иIэщтыгъэ. Ар ятэжъ е янэжъ, е ятэшыпхъу, янэ инысэгъу. КIалэхэмрэ 

пшъашъэхэмрэ яджэгукIэ зэуи хъущтыгъэ, зэтекIэуи хъущтыгъэ. КIэлэжъые 

джэгукIэхэр мыщ фэдагъэх.  

2.3.4. Курэжъи  

КIалэхэр урамым щыджэгухэ зыхъукIэ пхъэм хэшIыкIыгъэ джэгуалъэхэр 

афашIыщтыгъэ. Щэрэхъэу зы, е тIу, е плIы кIэтэу курэжъыехэр афашIыщтыгъэ. 

Къуаджэхэм пхъэ упсэным фэIазэу нэбгырэхэр адэсыщтыгъэ. Гъэ къэс 

гъэтхапэхэм мэзым кIонхэешъ, чъыгаеу къахьырэхэм, дунэе Iэмэ-пысымэхэр 

хашIыкIыщтыгъэ. Лэжьэным фэгъэхьыгъэу кубжъэ, пэгъу, тэмапкъэ, 

пхъэIэбжъан, пхъэIэбжъэнакIэ, пхъэIэбжъэнацэ, пхъэ куахъо, кохъокІэ, 

пшъэрылъ, щэмэджыкIэ, къазмакIэ, шIуэнэжьыкIэ, чыпхъэнкIыпхъэхэр, 

нэмыкIыхэри. Мы заулэм кIэлэцIыкIухэм япае пхъэм хэшIыкIыгъэу 

джэгуалъэхэр афашIыщтыгъэ. 

2.3.5. Къэмэ хас 

Нэбгырэ пэпчъ бэщ занкIэ заулэ зэригъэгъотыни, апэхэр 

аупэпцIыщтыгъэ. Пхъэмпэ хэщыныр къызтенырэм, апэрэу ибэщ чIыгум 

ыдзынышъ хисэщтыгъэ. НэмыкI горэ ащ кIоныешъ, ипэрэ бэщыр хиутэу, ежь 

ибэщ зыхисэкIэ, а бэщэр къыхьыгъэу хъущтыгъэ. Амырымэ нэмыкI гори 

къэкIони, зыфаем пеощтыгъ. Бэщэу яIэр аухыфэ ащтэу джэгущтыгъэх. 

2.3.6. Нысхъап  

Пшъэшъэ цIыкIухэми нысхъапхэр, афашIыщтыгъэ. Ахэр цIыфыпкъым 

яхьыщырхэу гъэкIэрэкIагъэу афэпэныехэшъ, хьакIапIэ кIохэ фэдэу Унэжъи 

Джэгу ешIэщтыгъэх. Хъулъфыгъэ бзылъфыгъэ зэфэшъхьафхэр 

агъэфэдэщтыгъэ. Зэр шъао, зэр нысэ ашIыни ежьхэри зэхэхьан джэгухэр 

аублэщтыгъэ. 

2.3.7. ТIапI. 

ДэхэцIыкIу – хъураехэу мыжъожъитф зэрагъэгъотыти ТIапI 

ешIэщтыгъэх. Мыжъуитфыр чIыгум агъэтIылъыти, зыр къештэшъ дадзые, ар 

къефэхыжьыгъо имыфэзэ, джыри мыжъуитIу къаштэти дадзыещтыгъэ, ахэр 

къемыфэхыжьзэ, адрэ къэнагъэхэр дэбдзыенэу щытыгъ. Нэужым, 

Iэхъомбэшхомрэ, Iэхъомбэ пэрыомрэ лъэмыджым фэдэу агъэуцуни модрэ IэмкIэ 

зэпыритэкъугъэ мыжъохэр зэр дидзые къэс зы мыжъо Iэлъэмыджым кIифызэ, 

чэзыу-чэзыоу джэгущтыгъэх. Мыжъор зыIэкIэзырэм джэгун чэзыур мыдрэ 

игъусэм ритыщтыгъэ. 

2.3.8.  Хьанцэгуащэ 

Джащ фэдэу уаер макIэ зыхъукIэ, сабыйхэр аугъоити, Хьанцэ гуащэр 

къырахьакIыщтыгъэ, унэхэм аIухьэщтыгъэх. Сабыйхэм гонахь яIэпышъ, ахэмэ 

ядыуахьхэр нахь къабылэу хъущтых аIощтыгъэ. Тхьэ орэдхэр къыдаIощтыгъэ: 

“Я Алахь къегъэгогох, я Алахь къегъэбзэбзэха, игъокIэ къегъажьи, игъокIэ 

зэпыгъэужь,” – аIозэ къакIуахьыщтыгъэ.  

2.3.9. Сэтару 

НэкIмазэм хэIэжьыгъом ыуж, илъэси 10-12 зыныбжь кIэлэ-гъуалэхэр 

купэу зэхэтхэу унагъохэр къакIухьэщтыгъэх. КъаIощтыгъэ мэкъамэхэр кIэтэу 

дин орэдхэр. 

Я сэтарыу 

‘Я сэтэру я Алахь 

Фэгъфирланэ я рахьим. 

Я рахьману я рахьиму 

Я кериму я Алахь. 

     (тIо къаIо) 

Нысэ исымэ чысэ чIахь46, 

                                                
46 ЧысэчIахь: данэ къутын шэкIым хэшIыкIыгъэу, IукIахьэу щыт. ИшхьаIу дышъэпс IуданкIэ уагъэ 
кIапсэ кIэугъэу щытыщтыгъэ. 



 

 

65 

Пшъашъэ исмымэ, гъончэндж шъхьапс.47’ 

Сэтару къэзыкIуахьырэ кIалэхэр унагъохэм заIухьэхэкIэ, щэлэмэ 

гъэжъагъэхэр, санэ гъугъэхэр, губатэ фэдэу унагъом хьазырэу сыд илъыми 

къаратыщтыгъэ. КIэлэжъыехэм шъоущыгъу, щапIэм зыгорэхэр щащэфыным 

пае пылгъур фэдэхэр аратыщтыгъэх. Нахь кIэлаIохэр пшъашъэ зэрыс унэм 

зыIухьэхэкIэ, пшъашъэм ригъэблэгъэнэу фаемэ, пшъашъэр икIыщтыгъэ, 

амырымэ нэмыкIым пчъэ Iуихыгъэ арыми, ушъхьагъукIэ IуигъэкIыжьыщтыгъэ. 

Унагъом Iухьэ-IукIэр бэ хъоу рагъэзэщыгъэмэ, кIэлэцIыкIухэм псы къатракIэуи 

хъущтыгъэ. КъэкIуахьыныр заухырэм пчъыхьэм уахътэр кIасэ хъуфэ, гущаIэхэу, 

сэмэркъэухэр зэдашIэу, зэдашхэхэу зэхэсыжьыщтыгъэх. 

2.3.10. Іанцо (Чын) Къэгъэшъоныр 

КIэлэ-гъуалэхэм, нахь инхэм кIымафэрэ Iанцор къагъашъощтыгъэ. 

Іанцор псыцухэм, цушхохэм, былымышхохэм ябжъэ хэшIыкIыгъэу щытыгъ. 

Іанцор, зы метрэ фэдиз мыхъурэ бэщым зы бжиз фэдиз хъурэ кIапсэхэр пашIэни, 

цункIэпщхэр ашIыщтыгъэ. ЦункIэпщымкIэ Iанцом епкъышъуаохэ къэс, Іанцор 

гырзызэ нахь лъэшы къечэрэзыкIыщтыгъэ. Аужым ахэр зы чIыпIэ 

щызэрэугъоиныехэшъ, хэт иIанцо нахыбэрэ къечэрэзыкIыщтымэ 

кIэлъыплъэщтыгъэх. Анахь IанцошIур псыцубжъэм хашIыкIыгъэр арэу 

зэдашIэщтыгъэ. А зы чIыпIэм Iанцо заулэ къыщагъэшъон алъэкIыщтыгъэ. 

Мощтэу кIымафэрэ зы чIыпIэхэр мылы зыхъукIэ, е ос убагъэ шъоф загъотыкIэ 

ащ тетыщтыгъэх мэфэ ренэм Iанцор къагъашъоу. 

2.3.11. ПкIэнашIэ (КIэнашIэ) 

Джащ фэдэу зэхэтыхэу пкIэни ешIэщтыгъэх кIэлэгъуалэхэр. ПкIэн 

ешIэныр зэфэшъхьафэу щытыгъ. Зым ‘енэпцI' раIощтыгъэ. ПкIэнхэр сатыр-

сатырэу агъэтIысыщтыгъэх, ахэм апэкIэ мыжъо сын фэдэу зы горэ утыгум 

рагъэуцощтыгъэ, ащ Iенэк зыфаIорэхэр радзылIэщтыгъэ. Нахь благъэу 

екIуалIэрэм пэрыоныгъэр къыхьыщыгъэ. ЕтIанэ пкIэнхэм къахэожьыщтыгъэх, 

Iенэкымрэ зэуагъэ пкIэнымрэ зэфэдэ зыхъукIэ, пкIэныр къыхьыгъэ хъущтыгъ. 

                                                
47 Гъончэндж шъхьапс: Iуданэ уагъэ кIапсэ. Гъончэндж шъхьаIум акIащы. 

ЯтIонырэ пкIэн джэгукIэр дохъу зыфатIорэр ары. ПкIэнхэр зэуж, зэуж 

итэу агъэтIысти, пкIэным ахаоу Iенекимрэ пкIэнымрэ зэфэдэ зыхъурэм пкIэныр 

къыхьыгъэ хъущтыгъэ. ЕнэпцIымрэ дохъумрэ зэрзэтекIрэр, енэпцIым пкIэнхэр 

зэбгурысэу огъэтIысы, дохъум зэпытэу огъэтIысы. Модрэхэр зэкIэ зэтефэх. 

Ящэнырэр мыхэм афэшъхьафэу джыз ешIэщтыгъэх. Хъураеу зы чIыпIэ 

къабзэ горэм чIыгур къагъэтхъынышъ, ащи пкIэнхэр щагъэтIылъыти, мыжъо 

сыным Iенекыр нахь благъэ благъэу ездзылIэрэм пэрыор ыштэщтыгъэ. Джыз 

хъураем ит пкIэнхэм ящэрыощтыгъэх, атрагъэфэу джызым рафыным пае. 

ПкIэнхэм уящэрыо къодыекIэ икъущтыгъэп, а хъураеу къыхагъэтхъыкIыгъэм 

пкIэныр рафыщтыгъэ. Ащ изыфырэр ары пкIэныр къэзыхьыщтыгъэр.  

ПкIэным ыкIыIу къытепшырэ лъэныкъом шъоф раIощтыгъэ, адрэ нэкI 

лъэныкъом курб раIощтыгъэ. ДэушхункIыгъэ фэдэ лъэныкъор Iалыч, ащ 

ипарелел лъэныкъори тау цIэкIэ еджэщтыгъэх. ПкIэным иIалыч лъэныкъор 

Iэхъомбэшхом фэзымэ жабгъу, амырымэ сэмэгу алъытэщтыгъэ. 

ПкIэнашIэхэм нэмыкI кIэлэгъуалэхэр пкIэнхэр атрыхызэ ахьын пае 

къатебанэхэуи хъущтыгъэ, зэдэджэгухэзэ пкIэныр зэтрахыжьэуи хъущтыгъэ. 

Мы пкIэн ехьыжьэныр нарт эпосым хэт, Ащэмэзым фэгъэхыгъ къэбархэм 

къахафэ. Ащэмэзыр пкIэнашIэ зэрэкIогъагъэр хэт, пкIэныр ащ къатрехышъ, ащ 

Къуйжъыер егъэгубжы, ипкIэнхэр зэрэрихьыжьагъэм пае, ыкIи къыреIо: «Ащ 

фэдизэу укIэлэ дэгъумэ, уятэ зэраукIыгъэр сыда зыкIэмышIэрэр?»-еIош. 

Ащэмэзым ятэ зэраукIыгъэр шIуаушъэфыщтыгъэ. Янэ ыдэжь къакIошъ, еупчIы 

къэбарым изытет шъыпкъэ. Нэужым Иныжъым ыдэжь макIошъ, ышхъэ 

шIуеупкIы. Арышъ, АдыгэхэмкIэ пкIэн ешIэныр илъэс минитф хъугъэу ахэлъ 

тIоми тыхэукъонэп. СэзгъаIорэр, дунаем тет эпос пшIыкIутIум Сумерым яеу, 

Гылгамыщ эпосум къыкIэлъыкIорэр Нарт епосыр ары. Гылгамыщ эпосыми 

илъэс 5.300 фэдизэр фагъэшъуашэ. 

ПкIэн ешIэхэ хъумэ зыщыгугъужьрэ зыгорэхэм ошIэ-дэмышIэу пкIэнхэр 

апхъонтэни, рахьыжьэуи хъущтыгъэ. Ар къэзгъэшъыпкъэрэр, Нарт Пшысэжъым 

хэтэу АЩЭМЭЗ ары. Джэгурэ кIалэхэм япкIэнъэр Ащэмэзы ашIурехьыжьэ, 

Къуйжъыери ащ кIэлъежьэ. 

2.3.12.  ПIай ЕшIэн 

ДжэгукIэу «пIай» зыфаIорэм рыджэгущтыгъэх. ПIаир Америкэм 

зыщыджэгурэхэ бейсболым яхьщырэу щытыгъ. Iэхъомбэшхом нахь иныIоу, бэщ 

пытэ горэ “пIаеу” агъэнафэщтыгъэ. Купыр тIо агощыщтыгъэ. Зыхэр унапIэм 

Iутэу, пIаим еонхэшъ, чыжьэу афыщтыгъэ, адрэхэм а пIаир къаубытынэу 

щытыгъ. Ахэмэ утын атемыфэным пае, заухъумэщтыгъэ, щыгъын Iужъухэр 

зытрапхэщтыгъэх, анапэхэр аухъумэщтыгъэх. ПIаир къаубытызэ, 

къызэкIадзэжьыщтыгъэ. Ау унапIэм Iутхэм ар чыжэу Iуафыжьыщтыгъэ.  

2.3.13.  Гъонэжъи 

Ащ фэшъхьафэу былымышхохэм къатекIыгъэ цым цыпIырапIэхэр 

хашIыкIыщтыгъэх. Цыр агъэуцIынызэ Iэгу кIоцIым къыщырафэкIызэ, 

хъурэябзэу, пытабзэу аубэзэ цыпIырапIэхэр ашIыщтыгъэ. ЕтIанэ чIыгум 

гъонэжъыехэр фашIынхэшъ, зэхамгъэкIуакIэу, ЦыпIырапIэхэр агъачъэхэзэ, а 

гъонэжъыехэм арагъафэщтыгъэ. Изгъэфэн зымылъэкIыгъэм ипсыпIырапIэ 

къапхъотэнышъ, къадзыжьыныр джэгукIэм ишапхъэу щытыгъ. ПсыпIырапIэр 

зием ар къыубытыжьынэу щытыгъ, къызымыубытыжькIэ джэгум хэкIыщтыгъэ. 

ПсыпIырапIэ дзыгъэр зыми темыфагъэ зыхъукIэ, къаштэжьыти, икIэрыкIэу 

гъуанэм рагъэлъадэщтыгъэ. Аущтэузэ, зы нэбгырэ къэнафэ джэгущтыгъэх.  

2.3.14. Джыз хъурай 

Мыщи цыпрапIэкIэ джэгущтыгъэх. КупIитIу зыхэлажьэу джыри зы 

джэгукIэ яIагъ. Хъураеу агъэлэнтхъырэм зы купыр ыкIоцI иуцощтыгъэ, зы 

купэри кIыбым дэуцощыгъэ. Хэт зыдэщытыщт чIыпIэр пхъэдзыкIэ 

къыхахыщтыгъэ. КIыбым къыданырэм топыр ыIыгъыщтыгъэ ыкIи ар зыIыгъыр 

кIоцIым итхэм пIырапIэр зыштэу зыIыгъэр арамгъэлъэгъуным пае акIыбхэр 

къагъазэщтыгъэ. ОшIэ-дэмышIэу цыпIырапIэмкIэ кIоцIым итхэм 

къахаощтыгъэх, топыр зытефи, къэзымыубытырэр джэгум хэкIыщтыгъэ. Топыр 

зыми темыфэу зычъэкIэ, кIыбым щыIэхэм ар къапхъотэжьыти, зэфадзымэ 

къызэфадзыжьызэ, етIани зэ купым ахэожьыщтыгъэх. Топыр зытефэрэр кIоцIым 

итыр арыми, кIыбым итыр арыми джэгум хэкIыщтыгъэ. Мы джэгукIэм охътэ 

дэхэкIае ыхьыщтыгъэ. Пшъашъи кIали зэдэджэгущытыгъэх. Мы зэдэджэгуныр 

гъатхэм е бжыхьэм нахьи агъэфедэштыгъэ. 

2.3.15. КIэт Убыт 

Къакъырхэм, цощ, мэлэщ фэдэхэм кIэсэнхэр акIэтэу ашIыщтыгъэх. 

Былымхэр хъупIэм зыдэкIыхэкIэ, кIэлэгъуалэхэр Iэщым, мэлэщым илъадэхэти 

кIэтхэр зырызэу аубытыщтыгъэх. КIэтыр зымыубытышъурэр къэрэгъулэу 

хъущтыгъэ, адрэхэр кIэтым Iучъыфэхэ яжэщтыгъэ, зы чIыпIэм ичъыхэу 

нэмыкIым чъафэхэ, къэрэгъулэм зыгорэ къубытын фэягъ, IапэкIэ нэсыгъэми 

икъущтыгъэ. Къыубытыгъэр къэрэгъулэ хъути, ежьыр джэгум хахьэщтыгъэ. Зы 

кIэтым зы нэбгырэ нахь Iутыщтыгъэп. Зэр зы кIэтым зыIулъадэкIэ, ащ Iутыр 

нэмыкI кIэсэным кIощтыгъэ. Мощтэу джэгор зэпымыоу рекIокIыщтыгъ. Зи 

къэрэгъулэ мыхъугъэхэр джэгум атекIуагъэ хъущтыгъэ. 

2.3.16. Щыд КIыхь (Шъхьэ кIыф) 

Щыд кIахь аIозэ, купитIу гощыгъэхэу джэгущытыгъэх. Зы купым зы 

нэбгырэ ыкIыбы дэпкъым регъэкъушъ мэуцу. Модрэ игъусэхэр зым ышъхьэ зым 

ыбэкъу дэлъэу зэпэуцох. Адрэ купэр чъэрычъэзэ, щыдым зэрэтетIысхьэрэхэм 

фэдэу атхыцIэ тетIысхьэх. ЗытхыцIэ зытетІысхьэрэхэм IурыIупчъэу шъэныкъо 

нэс къапчъэу фежьэх. Купыр зэхэмыфэу пчъагъэр аухымэ, зызэблахъу. 

ШъхьэкIаф зышIыгъэ купэр зэхафэмэ, кIэрыкIэу зэ къатетIысхьажьых. 

2.3.17. КIымэфэ ДжэгукIэу Зыгъэджэен 

КIымэфэ джэгухэмэ ащыщэу “зыгъэджэен” джэгукIэхэр щыIагъэх. 

IажэхэмкIэ бгыхэм къячъэхыщтыгъэх. Цокъэ лъэгучIэгъ чIэгъэлыдыкIыгъэхэр 

зыщалъэти, лъэрычъэм фэдэу, мылым къечъэхыщтыгъэх. Шъхьафэу пхъэм 

хэшIыкIгъэ Iэжэ цIыкIухэр ашIыныешъ, ыгучыIу тесыхэу загъэджэещтыгъэ. 

Iажэхэр е зэхэIулIагъэу щытыщтыгъэ, е парчэ зырызым лъакъокIэ тетыхэу, IэкIэ 

аIыгъэу загъэцIэнлъэщтыгъэ. Ос IашкIэхэ ашIым зэщэрыохэм, зэдэджэгухэу 

хъущтыгъэх. 

2.3.18. Сакъ  

Сакъ аIоу джэгукIэ яIагъ. Къуаджэм пшъэшъэ хьакIэхэр къызыкIохэкIэ, 

къоджэ кIали, пшъашъи зэхэтыхэу губгъэм дэзэрэщыныехэшъ къэкIуахьыныр 

заухырэ нэужым сакъ зэдешIэхэу фежьэщтыгъэх.  

Апэ мыжъо хъурае горэм кIэтхэр фашIыныешъэ, адыгэ Iанэ хъураем 

илъэгагъэ фэдизэу аIэтынышъ, ащ зы Iэбжынтыку фэдиз хъурэ мыжъо хъурае 

тырагъэтIысхьэщтыгъэ. Мыщ пIышкIэ цIэкIэ еджэщтыгъэх. Мыжъо IашкIэхэр 

пIуакIэу хъущтыгъэ. Мыжъо пIышкIэу мыжъо сыным тесыр, мыжъо IашкIэкIэ 

зэрэтырафэу, ыпэкIэ пIышкIэм ещэрыуагъэр чъэзэ кIоныехэшъ яаIшкIэ 

лъакъокIэ тэучожьыщтыгъэх. Зытеуцуагъэ IашкIэ мыжъохэр унэ Iупэм нэс 

лъакъокIэ къафыщтыгъэ.  IэкIэ уеIэныр сакъыгъ. (Фаулым фэдэу). Ау 

къэрэгъулыр къызэмгъауэу IашкIэр IэкIэ къапштэу къышIопхьыжыным 

уфитыщтыгъэ. ПIышкIэ мыжъор зэрэтырафэу къэрэгъулым псынкIэу 

тырилъхьажьыным ыуж итыщтыгъэ. IашкIэр IэкIэ къэпштэныр хъущтыгъэхэп. 

IэкIэ мыжъо IашкIэр къэпштагъэу, къэрэгъулэр къыбнэсымэ, зынэсырэр 

къэрэгъул хъущтыгъэ. Мы джэгукIэми охътэ дэхэкIае ыхьыщтыгъэ. Сакъ 

джэгуныр гъатхэ лъэхъаным нахь агъэфэдэщтыгъэ. 

2.4. АДЫГЭ ОЛИМПИАДЭХЭР  

Модерн Олимпиадэ зэпеонхэр апэдэдэ 1893-рэ илъэсым, Атина щашIыгъ. 

Тыркуер, Олимпиадэм 1924 илъэсыр ары зыхэхьагъэр. А илъэсхэм апэрэ дунэе 

заор аухыгъагъ. Османие къэралыгъори щыIэжьыгъэп. Туркие Джумхьуриетыр 

загъпрсыгъэ зы илъэс фэдиз горэ хъугъагъэ ныIэп. А лъэхъанхэм къуаджэхэм 

радио, гъэзет фэдэ къэбэрэгъэIухэр щыIагъэп. КъызэрэтэIугъэмкIэ мыкIэлэ 

джэгукIэхэр Адыгэ Хэкум къызекIыхэм къыдахьыгъэхэу тэшIэ. Ылъапсэ 

къызщежьэрэр зы шъхьаф шIэнылэжь.  

Адыгэ Олимпиадэ цIэр а лъэхъанхэм агъэфэдагъэ зыгорэп. Адыгэ 

матнталитетыр уушэтыным пае цIэр сэ фэзгъэшъошъагъ. Ау ыджи мы 

къэстхыщтхэр сэ къыслъысыгъэу щыт. 

Фэшъхьафэу Iузуняйлэ пштэмэ Олимпиядэм фэдэ зэнэкъокъухэм япае 

кIэлэ-гъуалэхэр е хьамэщышъохэм е ебзышъхьэ гъушъэ чыIухэм джэгуакIохэр 

ащызэхащэщтыгъэ. КIалэхэр зытефэкIэ, тыркъо горэ атемыфэным пае. КIалэхэм 

лIыгъэ ахэлъэу, Iэпкъ-лъэпкъ гъэIорышIэным фэгъэсагъэ хъуныр 

янэшанэщтыгъэ. Мары яджэкIукIагъэхэр. 

2.4.1. Зэдэчъэн 

Зэныбджэгъу кIалэхэм зы куп зашIыныешъ, чIыгум хагъэлэнтхъыгъэ 

чъыпIэм сырэу щызэгоуцощтыгъэх. Нэужым, тапэ агъаомэ зыкIапхъощтыгъэ. 

Атечъырэр хэтми ар атекIуагъэ хъущтыгъэ. Зэ чъэгъум иметрэ нахь кIэкIы 

хъущтыгъэ. Ыужрэ зэдэчъэгъум нахь чъыжьэ къыщежьэн, къызэдачэщтыгэх. 

Зэдачъэрэхэр зэныбджэгъу хъущтыгъэх.  

2.4.2. ЗэпкIэгъу 

Чъэрычъэу укъэчъэнышъ хэгъэлэнтыгъэ чIыпIэм укъызысыкIэ, 

зэрэфэлъэкIэу зыбдзын, зэ пкIэгъоу упкIэщт. Анахь чыжьэу пкIэрэр атекIуагъэ 

мэхъу. Лэнтхъым ублэкIэу узыпкIэкIэ теогъэзэжы. ятIонырэми зыпшIыкIэ осты, 

уисырэ блэкIыщтыгъэ.  

2.4.3. Лъэбэкъу Щэ ПкIэгъу 

ЗэпкIэгъум лъэбэкъуищ пкIэн ашIыщтыгъэ. Чъэзэ зэрилъэкIэу, кIахьэу 

лъэбэкъуитIурэ нэуж зэпымыгъаоу ящэнырэм хьампIэIу фэдэу зыбдзыжьыщт. 

Анахь чыжьэ пкIэрэр атекIуагъэ мэхъу.  

2.4.4. КIапсэ Зэпэкъудыин 

КIапсэ е чы кIахь горэ аубытынышъ, апакIэхэмкIэ акъудыизэ, нахь 

чыжьэу зылъэшъун зылъэкIырэр къыхахыщтыгъэ. Мыр нэбгыгэ зырызэу 

зэрэнэкъуакъорэхэм фэдэу купитIу хъухэуи зэпеощтыгъэх. Хэт зыпеорэ азыфагу 

илъ лэнтхъыгъэм къызблищыкІэ, а къыблищырэр атекIуагъэ хъущтыгъэ. 

2.4.5. Тэмэ Мыжъо Дзын 

Мыжъо дзынхэр зэфэшъхьафэу зэтекIыщтыгъэ. А лъэхъаным диск фэдэ 

атлетизм спорт джэгуалъэхэр яIэщтыгъэп. Спорт джэгуалъэхэр зэрямыIэм пае 

спорт зэфэшъхьафым фыхэхыгъэ мыжъо зэфэшъхьафхэр агъэфедэщтыгъэ. 

Спорт зэфэшъхьафым елъытагъэу мыжъом ышIыкІи зэфэшхьафы хъущтыгъэ. 

Мыжъо хъурае горэ зы нашэ фэдиз хъоу зэрагъгэъотыщтыгъэ. А мыжъор 

Iэгум исэу, тэмэ гучыIум щыубытыгъэу, лэнтхъыгъэм ублэмыкIэу зэрэплъэкIэу 

бдзыщт. Анахь чыжьэ зыдзырэр атекIощтыгъэ.  

2.4.6. Блыпкъ Мыжъо Дзын 

Мыжъо тэмэрыдзхэр фэшъхьафэу Iэнэ гучыIу фэдиз хъурэ мыжъо 

пIокIэшхор IитIукIэ аубытыни, акIэлъэныкъо зыдадзыщтымкIэ гъэзагъэу 

мыжъор агъэсысыни, зэралъэкIэу адзыщтыгъэ. Анахь чыжьэ зыдзырэр 

атекIуагъэ хъущтыгъэ.  

2.4.7.  Бэкъу Мыжъо Дзын 

Бэкъу мыжъоу адзыщтэ А хьарыфым ыхьащырэу пэкIэ лъэныкъор нахь 

псыгъоу мыжъо пIокIэ джадэ горэ зэдадзыщтыгъэ. Абэкъухэр зэгохыгъэу, 

мыжъор зыIэкIэ аIыгъэу зэ-тIо ыдзыщт фэдэу ыгъэсысын, нэужым зэрилъэкIэу 

ыдзыщтыгъэ. АкIуачIэхэр нахь зэрагъэнэкъокъу хъухэмэ, нахь мыжъо ин 

агъотыни, IитIукIэ аубытыни, ыпэрэр зэрадзыгъэм фэдэу адзыщтыгъэ. 

2.4.8. Мыжъодз 

Паралел кIэпситIум ипакIэхэр, азфагу зы дэшхо фэдиз хъурэ мыжъо 

иплъхьашъунэу сэгътыяным пашIэщтыгъэ. Зы кIапсэм гурыт Iэхъуамбэр ифэнэу 

гъуанэ иIэщтыгъэ. Модрэ пакIэр узыщфаем птIупщышъунэу аубытыщтыгъэ. 

СУРЭТ  15- МЫЖЪОДЗ. АДРЭСЭР: 

HTTPS://UPLOAD.WİKİMEDİA.ORG/WİKİPEDİA/COMMONS/THUMB/D/DB/WEAPON_SLİNG_2.

JPG/416PX-WEAPON_SLİNG_2.JPG 



 

 

72 

Мыжъоу адзыщтыр зыралъхьэ нэужым бэрэ IэблыкъукIэ агъэчэрэзыни зы пакIэр 

зэратIупщыгъэм тетэу, мыжъор чыжьэу адзыгъэ хъущтыгъэ. Джафэдэуи 

ошъогумкIэ мыжъор дафыезэ зэнэкъокъущтыгъэх. Мыжъор анахь чъыжьэ 

зыдзырэр атекІуагъэ хъущтыгъэ. (сурэт  15) 

2.4.9. Бракъ Ехьыжьэн 

КIалэхэм купитIоу загощыщтыгъэ. Зэпэчыжьэхэу цыпэ зырызым сырэу 

щызэгоуцощтыгъэх. Азыфагу илъ метрэм икIахьыгъэ зэфэдэу гузэгум зы 

нэбгырэ уцуныешъ, ащи быракъыр дэхьыягъэу ыубытыщтыгъэ. Тапэр48 

зэрагъэуагъэм фэдэу купитIум ащыщ нэбгырэ зырыз къачъэу фежьэщтыгъэ. Ыпэ 

къэсырэм быракъыр ыпхъотэн, иунапIэ ыхьыщтыгъэ. Модрэр ыужкIэ лъысэу 

зеокIэ, текIуагъэ хъущтыгъэ. къылъыкIэмыхьэу, быракъэр зыхьыкІэ, зыхьырэр 

текIуагъэ хъущтыгъэ. Мыр нэбгырэ купыр зэрызэу зэпеофэ рекIокIыщтыгъ. 

2.4.10.  Iэблыпкъ Бан 

Хъулфыгъэхэм яIэблыпкъхэмкIэ Iэблыпкъ банэ ашIызэ, 

зэнэкъокъущтыгъэх, Iанэм кIэлъырысхэу. Хэт модрэм иIэблыпкъ къыуфэмэ, ар 

текIуагъэ хъущтыгъэ. Зыщыгугъужьырэ пстэури Iэблыпкъ бэнэным хэхьаным 

фитыщтыгъэ. 

2.4.11. Бэнэн 

Тыркуем зэбэныныр бэрэ агъэфедагъ. Адыгэхэр къоджэ тэкIухэр арэп, 

дунэе спортхэм ахэтыщтыгъэх, бэнэныр апэ зэритэу. Туркием лисанс зиIэ 

спортменым апэрэ цIэрыIохэм ащыщыхэу Адыгэ бэ ахэтыщтыгъэ: ГъукIэ Ящар 

Догъу (Самсун). Нагъо Махмуд Аталай (Чорум), Хамид Къаплан, Джелал 

Догъан Атик, Биданыкъо Тевфик Iучел, Адил Джандемир нэмыкIыхэри… мыхэр 

зэрэ дунаекIи зэдашIэу бэнэкIошхуагъэх.49 

2.4.12. Iэлъын Гъэбылъын 

Мы джэгуныр инахьбэрэм кIымафэу, Iофыхэр макIэу, чэщыхэр кIыхьэу 

                                                
48 Тапэ: ЫкIоцI барут илъэу кIэрахъо фэдэу агъаозэ, мэкъэшхо зыгъэIурэ джгуалъэ. 
49 Circassian Web Sitesi 
[http://web.archive.org/web/20140530051250/http://www.circassian.narod.ru/circass/spmen.htm] (2017) 
Çeviri: ZERAŞATI Janset Apaydın 

зыхъурэ лъэхъаныхэм, кIалэхэмрэ пшъашъхэмрэ хьакIэщ зэхэс ашIы зыхъурэм, 

зэрэджэгущтыгъэхэм ащыщ.  

Зы нэбгырэ Iэшъхьэтет хъуни купым къахэкIыщтыгъэ. Модрэхэм зы 

Iэлъын зым зым IэкIалъхьэ фэдэу зэфащэизэ, зы нэбгырэм ратыщтыгъэ. Ау хэт 

ратыти-рамытыми, сырэ аухы фэ яIэхэ зэфащэищтыгъэ. Iэшхьэтетыр Iэлынэ 

зыIыгъэу шIошIырэм дэжь Iухьани ыIэ зэкIригъэхыщтыгъэ. Iэлыныр ыIыгъэу 

къычIэмыкIымэ, пшъэдэлъ зэкъодзагъэмкIэ ыIэ еощтыгъэх. Ау Iэлъыныр 

ыIыгъэу къычIэкIымэ, емыоу пшъэдэлэр Iэлъынэ зыIыгъым ритын, ар 

Iэшъхьэтет хъущтыгъ. Мыщ фэдэу езэщыфэхэкIэ джэгущтыгъэх.  

2.5. КIАЛЭМРЭ- ПШЪАШЪЭМРЭ (КIЭЛЭ – ГЪУАЛЭХЭР) 

2.5.1. КIалэм Игъэсэн 

КIалэм зыкъыIэтэу, Iэпкъ-лъэпкъым еуцоным нэсыфэкIэ ищык1агъэхэр, 

янэ регъэкъу. ИпIун, игъэшхэн, ифэпэн янэ ыпшъэ илъ. Игъэсэн, шэн-хабзэ 

зекIуакIэхэр хэзылъхьэрэр янэжъ апэрэу, нахьыжъхэр арыщтыгъэ. ЯтэкIэ янэжъ, 

тыш, тышыпхъу, унэгъо нысэ, унэошхъхэр пIуныгъэ-гъэсэныгъэм 

хэгущыIэщтыгъэх, хэлажьэщтыгъэх. 

КIалэм ишэн, игущыIэн, ыпкъ зэкIужьын, изыфэпэн лъэшэу анаIэ 

тырагъэтыщтыгъэ. Шэн-хабзэр нымкIэ, нэнэжъымкIэ, тышыпхъумкIэ 

къырыкIощтыгъэ, ахэмэ зэрахьэрэ зекIокIэ-шIыкIэхэр кIалэм рагъашIэщтыгъэ.  

КIалэм тIэкIу зыкъызиIэтыкIэ, лIыгъэр диIыгъэу, шэн-хабзэр диIыгъэу, 

лэжьакIэр, Iоф шIакIэр ышIэу, унэгъолI фэдэу, тышым нахь факIоу хъущтыгъэ. 

Унагъо лъэкъолъэшхэр зэдэIэпыкъухэу, унагъом ис хъулъфыгъэ пэпчъ якъэщэн 

аухыфэ зэхэкIыщтыгъэхэп. Сэ сиунагъоу сыкъзэрыхъухьагъэ унагъор пштэмэ, 

сятэ-сятэшхэр зызэхэкIыхэ лъэхъаным унагъом ис нэбгырэхэр 27-рэ 

хъущтыгъэх. СятэшитIум сятэ янахьыжъэу кIэлэбынхэр яIэу, унэгъо 

хьазырищэу зэхэсыгъэх. Сятэжъхэм зы шыпхъу яІэу, зэшитфы хъущтыгъэх, 

ахэри гужъуагъэу зэхэкIыгъагъэх, зызэхэкIхэм ыужи зы унагъо фэдэу 



 

 

74 

зэдэпсэущтыгъэх. Арышъ, кIалэм зыкъызэриIэтыгъэм фэдэу шапхъэ фэхъущт 

нэбгырэ тэдыкIэ зигъазэми ыгъотыщтыгъэ, ылъэгъущтыгъэ.  

КIалэм зэриIоу шхэу, гущыIэу, зифапэу, зэриIоу псэуным 

хэмIэзахьынхэм пае зыхэс унагъом, лъэпкъым, зыдэс къуаджэм ынапэ 

тыримыхэу; адыгагъэр зэщимгъэоу, Адыгэ шъаоу псэуныр сыдигъокIи 

ищыкIагъэщтыгъэ. Хабзэ укъуагъэ горэ нахьыжъымэ къяIужьыгъэмэ, апэ, 

кIалэм ымышIэзэ ышIагъэу алъытэни, нахь шъабэу, ау нафэу дэгущыIэщтыгъэх. 

ЯтIонырэм, ящэнырэм пхэнджыхэр ышIэмэ, нахь пхъашэ гушыIэхэр 

рагъэIущтыгъэ.  

КIэлэ гъэсэным цIыф зэхэтыкIэ закъор арыщтыгъэп шэным хэлъынэу 

ищыкIэгъэщтыгъэр. Былымым уазэрэзэдекIощтэр, Iэдэ-уадэм, Iэмэ-псымэм 

IэпэIасэу уазэрафыщытын фаер, Iэпкъ-лъэпкъыр Iофым зэребгъэкIун фаер 

зэIогъу-зэшIэгъоу щымытэу, кIалэм рагъэшIэщтыгъэ. 

Адыгэхэм “шэр ошхым фэд” аIо. IУзыняйлэ къуаджэ пэпчъ шы хъушъэхэ 

адэкIыщтыгъэ. Шы культырэр Адыгэ Хабзэм шъхьафэу зы юнитэу хэт. Шым 

итымар шIын щегъэжьагъэу, ысэку блэн, ыкIэсэку блэн, гъэшхэн, псыегъэшъон, 

налкIэлъхьан, онэ телъхьан, шхомлэкIэ убытын, шэсыныр, шы гъэчъэныр… 

хэмгъэзэу кIалэм ебгъэшIэныр насыпышхоу алъытэщтыгъэ. 

Iэшъым (шъынэ-мэлы) зэрахъощтэ, мэлыр зэрагъэшхэщтыр, 

зэраупхъощтыр, шIуабзымэ ил зэрэбгъэкъэбзэщтыр, Iэпкъ-лъэпкъэу хэлъхэр 

зэкIэ зыфэдэхэр, ар зэрзэхэпхыщтыр Iоф ашIэ къэс зыдрагъаIэу фаIуатэзэ 

агъасэщтыгъэ. 

 Хьасэм е хатэм хахьэхэ зыхъукIэ, унагъом илъ хабзэхэр даIыгъхэу, 

Iофым ипсынкIагъэ, кIалэхэм арагъашIэщтыгъэ. Мэкъу-мэщ аупкIэ хъумэ, 

щэмэдж зэхэлъыр къабзэу дахэу зэрихьашъунэу фагъасэщтыгъэ. Ежь 

ищэмэджыцэ ыуIужьзэ, ыгъэчаныжьзэ кIалэм ар фызэшIокIынэу щэрыо 

фашIыным ыуж итыщтыгъэх.  

Щэмэдж еохэ зыхъурэхэм, кIэлэ нахьыкIэр апэкIэ итэу, ащ 

къыкIэлъыкIорэ нахьыжъыр ащ ыуж итэу, анахьыжъ дэдэр ауж итыжьэу, чэзыу 

– чэзыоу кIохэзэ, мэкъу-мэщыр щэмэджыхэмкIэ аупкIэщтыгъэ. НахьыкIэр апэ 

зыкIырагъэуцорэ, ащ ыкIуачIэ кIэрыплъхэу, ащ фэукIочIырэм нахьыбэу 

ашIэщтыгъэп. Сыда пIомэ, кIэлэ нахьыкIэр ауж къинэмэ, укIытэн 

ылъэкIыщтыгъэ. Апэ рагъэуцомэ, ежьыри чъанэу лэжьэным нахь егугъущтыгъэ, 

илIыгъэ нахьыжъхэм къаригъэлъэгъуныр, кIуачIэ зэриIэр къыушыхьатыщтыгъэ.  

КузэкIэтхэр адыгэхэм зэрафэщтыгъэ. Тракторхэр къаIэкIыхьэфэ, цур 

шъхьафэу, шыр шъхьафэу зэдкIашIэщтыгъэ.  Ахэм ягъэIорышIэни кIалэр 

фагъасэщтыгъэ. Мэкъу-мэщыр къащэжьын хъумэ, кум ателъырэ пхъэмбгъухэр 

тырахыжьти цутецIапIэхэм кушъоIэдихэр рагъэчъагъэу тыралъхьащтыгъэ. 

АщкIэ лэжьыгъэр губгъом къыращыжьы зыхъукIэ, кIалэр акIыгъоу а Iофхэр 

зэдашIэщтыгъэ.  

Нахьыбэрэм губгъор къуаджэм азэрэпэчыжьэм пае, шэджэгъуашхэр 

хьасэм щашIыщтыгъэ. Мафэм ренэу тIо хэкIыгъо хьасэм хэкIыхэзэ, 

зэдашхэщтыгъэх. Пчыхьэ охъуфэ, губгъом къэтыщтыгъэх, ащ пае хьасэм кIонхэ 

зыхъухэкIэ, мэщ Iусхэр зыдахьыщтыгъэх. КIалэр къыхэкIыти, мэщIусыр 

къыгъэхьазырыщтыгъэ, етIанэ нахьыжъхэм къяджэщтыгъэ. НэмыкI блэгъэ 

хьасэхэм ащылажьэрэ унагъохэри къырагъэблагъэхэзэ, зэхэсхэу яшхынхэр 

зэдашхэщтыгъэх.  

Къуаджэм дэсхэ зыхъукIэ, къоджэ щыIакIэми кIалэхэр, унэгъо IофхэмкIэ 

адэлэжьэщтыгъэх. Ащи хэтэрыкI лэжьыным, чъыг къэгъэкIыным 

хэлажьэщтыгъэх. Мэкъу-мэщхэр хьамэщышъохэм къазырахьылIэжьыкIэ, ахэр 

чэщырэ къагъэгъунэщтыгъэх. А пшъэрылъыр зыгъэцакIэщтыгъэр нахь Iэпкъ-

лэпкъым иуцуагъэ ныбжьыкIэхэр арыщтыгъэ. Унагъом кIалэ имысмэ, тыш 

нахьыкIэм ар ыгъэцакIэщтыгъэ.  

Коц укъэбзыгъэм чылапхъэхэр хахыщтыгъэ. Ахэм ягъэтIылъыкIэ хабзэ 

хэлъыгъ. Хьаджыгъэ ашIыщт коцыр зыкIэ хахыщтыгъэ, нахь егугъухэзэ ар 

аукъэбзыщтыгъэ, ар нэужым агъэгъущтыгъэ, етIанэ шъхьалым ахьыщтыгъэ 

ыкІи кIымафэ ренэм ашхыщт хьажьыгъэр къыхахыщтыгъэ. А Iофхэр ашIэн 

зыхъукIэ, нахьыбэрэр бзылъфыгъэхэр ары зэшIозыхыщтыгъэхэр. 

Пшъэшъэжъые цIыкIухэри ягъусэхэу е псы къафахьыщтыми, е нэмыкI пкъыгъо 

горэ ящыкIагъэу рагъкъущтымэ, яIэпыIэгъухэу ахэтыщтыгъэх. Нахь хэкIотагъэ 

пшъашъэхэм, нысэхэм коц утхыдзын Iофхэр зэшIуахыщтыгъэ, к1алэхэри 

мыфэдэ ІофхэмкІи адэІэпыкъущтыгъэх.  

КIалэхэр мыщ фэдэ зэдэлэжьэн Iофхэми ахэлажьэхэу хъущтыгъэ. КIуачIэ 

иIэу зыхъукIэ кIэлэ Iэтахъор былым зефэным фагъасэщтыгъэ. Агъэшхэщтхэми, 

псы аратыщтыми, къакъырэр агъэкъэбзэщтыми- кIалэхэм Iофыбэ 

зэшIуахыщтыгъэ.  

Коцыр хьамэщышъом къызахьыжьырэ нэужым, коц щыник50 горэ 

щэфапIэм ахьымэ IэшIу-IушIухэр къащэфымэ зэдащхэу хьамэхэр, коцхэр 

къагъэгъунэу чэщыбгы нэсы кIалэхэри пшъашъэхэри хьамэщым 

щызэдэлажьэщтыгъэх. Мыщ фэдэ зэхэсынхэм пстэури Адыгэ закIэ зыхъукIэ 

пшъашъэхэр нахь фиты щытыщтыгъэх. Ау хымэ горэ ахэты хъумэ, 

бзылъфыгъэхэр къыIухьащтыгъэп. Ащ зэщыгугъужьын махьаныр нафэу 

къыуегъашIэ. 

Зы унэгъо горэм иIоф ыуж къинагъэмэ, ащ IэпыIэгъу фэхъущтыгъэх. 

Хьасэхэм ащылажьэхэми зэдэIэпыIэныр ахэлъыгъ. Ащ фэдэ хабзэхэр кIалэхэр 

алъэгъущтыгъэ, гъэсэпэ тхыдэ афэхъущтыгъэх.  

КIалэхэр псэлъыхъо щыIэхэу хъущтыгъэ, ащ фэдэ зыхъукIэ, кIэлэ 

ныбжьыкIэхэр ащ фэдиз дэдэу рагъэзыщтыгъэхэп. Тыхэм е тышхэм IофшIэнхэр 

зэшIуахыщтыгъэ.  

КIэлэ гъэсэным джыри зы лъэныкъоу хэмызынэу хэлъыгъэр, кIэрахъор 

зэрагъэзекIощтым зэрэфагъасэщтыгъэхэр арыгъэ. Е шакIо кIощтми, е псагъэ 

тегъэфэнымкІэ зэнэкъокъущтхэми, кIалэр дэгъоу щэрыоным фэIазэу щытын 

фэягъэ. Арышъ, псагъэхэр агъэуцухэти, кIэрахъохэр кIалэхэм аратынхэшъ, 

щэрыоным фагъасэщтыгъэх. Джэгу ашIы зыхъукIи, Iашэр гомылъэу 

хъущтыгъэп. Къашъо пэпчъ кIэрахъо фагъаощтыгъэ. Iэгур чъыIэу, кIоцIым 

джэгур щашIы зыхъукIэ, кIэрахъор агъао зыхъукIэ, щэр къызэкIрыожьзэ, ар 

                                                
50 Щиник: Килоуих урупих зэрыфэрэ къупэ. Урыпэри зы кило коц зыштэрэ къупэр ары. Зыщыниким 
урыпих коц ефэ. 

зыгорэм тефэжьэуи хъущтыгъэ. Ащ бырсыр къырагъэкIыщтыгъэп, гузэжъогъу 

къыпыкIыщтыгъэ, ау ащ унагъохэм азфагу губжыгъэ къыдафэщтыгъэп, зэпыи 

зэрэгъэхъущтыгъэхэп.  

КIалэр къуаджэм дэтэу, урамым тетэу мыхъун горэ ышIагъэу нахьыжъ 

горэм ылъэгъумэ, кIалэр къызэрищэлIэныешъ, ышIагъэр зэремыкIугъэр 

фиIуатэщтыгъэ. Ятэ папкIэу, ятэш фэдэу нахь тэрэзыр фиIуатэщтыгъэ. Арышъ, 

кIалэм ипIуныгъэ унэошхъ закъохэр арэп хэлажьэщтыгъэхэр, гъунэгъухэми, 

благъэхэми ащ яIахь хэлъыгъ. 

Нахьыжъхэм азфагу зэмызэгъыныгъэ къыдафэми, ащ илъэужхэр 

нахьыкIэхэм зэхамышIэным фэсакъыщтыгъэх. Пыиныгъэр нахьыкэIэхэм 

къафамгъэнэным пылъыгъэх. КIалэр нахь хэкIотагъэ зыхъукIэ, нахьыжъхэми 

къадхэсэу, къахэгущыIэ фэдэу хъущтыгъэ. Ау нахь ныбжьыкIаIохэр 

зэныбджэгъухэу зэдыхэтыщтыгъэх. Ежь унэгъо кIоцI шъыпкъэм нахь 

зэлэгъухэр нахь зэдэгущыIэщтыгъэх, нахь зэгъусэщтыгъэх. КIэлэ ныбжьыкIэр 

нахьыжъ дэдэхэм къахахьэщтыгъэхэп. Нахьыжъхэм апашъхьэ хьайнапэ 

щымыхъунхэу, ежь нахьыжъхэри нахь гупсэфэу зэрэгъэгущыIэнхэм пае.  

2.5.2. Пшъашъэм Игъэсэн  

Нахь зызІэтыгъэ пшъашъэхэм, зиIэпкъ-лэпкъ иуцуагъэхэм Iоф 

онтэгъухэр, Iофышхохэр арагъашIэщтыгъэп. ЦІыфым ыIэгу кIиутынэу, кIуачIэ 

хаплъхьэзэ пшIэрэ Iофхэр пшъэшъэ Iофэу алъытэщтыгъэп. Iэпэ-Iэсэныгъэ 

зыхэлъыр, пщынэ еоныр, унэ зэIэхыжьыныр, Iэнэ гъэхьазырыныр, пIэ 

гъэIылъын-Iухыжьынхэр, дэныр, бзэныр, хъэр шIыныр, кIэлэцIыкIу 

кIэлъыплэнхэр пшъашъэхэм иIофым ящыщыщтыгъэ. Амал иIэу пшъашъэ 

ныбжь зиIэм Iоф къин, Iоф онтэгъу рагъэшIэщтыгъэп. Ымакъэ Iэтыгъэу, 

дэхьащхэу, гущаIэу, Iор-жъорэу щыты зэрэмыхъущтыр рагъэшІэщтыгъэ. Iaнэм 

узэрэдезэкIощтыр рамгъэшIэнэу амал иIагъэп. Апэдэдэ шъхьахынэ 

мыхъунымрэ къэбзэныгъэмрэ фэсакъыщтыгъэх. 

Пшъашъэ Iэпкъ-лъэпкъым изэфахъэ, изэкIужьын, изыфэпэн, ишъуашэ 

лъэшэу фэсакъыщтыгъэх. Чэщ джанэкIэ, къызэрэкIоу фэпагъэу нэмыкIымэ 

зябгъэлъэгъуныр, ащтэу пчъэIупэхэм уаIутыныр емыкIушхуагъ. Адыгэ 

пшъашъэр марка фэдэу щытыгъ. ФэпакIэр цIыфыгъэм къызэрэдэкIуагъэм 

фэгъэсагъэхэу щытыгъэх. ИцIыфыгъи иадыгагъэ къыхэкIы. ЦIыфыгъэ 

зыхэмылъ адыгагъи щыIэп. Адыгэ пшъашъэри а адыгагъэм фэупэпцIыгъ. 

Утыгум къихьагъэ пшъашъэр, чылэхэм ахахьэхэу зы чIыпIэ горэм тIысын 

хъумэ, ыпкъ Iэтыгъэу щысыщтыгъэ. Пшъашъэм ыпкъ дахэу хъуным пае 

зытелъыщтыр, зэрэщылъыщтым фэсакъыщтыгъэх. Пытэм хэлъыщтыгъэ. 

Бзылъфыгъэм ытх къипсэу мыхъуным, ыбг нахь псыгъоу къэнэным пае 

фэсакъыщтыгъэх, корсеткIэ ыпкъ апхыщтыгъэ. Корсэ кІэгъым тхьацуф 

кIагъэуцоу хъущтыгъэ. Пшъашъэм зимIонтIэным пае а тхьацуфыр нэIумкIэ 

чIагъэлъыщтыгъэ.  

Пшъашъэм фитыныгъэхэр иIагъ, ау ащ ифитыныгъэхэм емыкIуныгъэр 

ахэты хъущтыгъэп. Пшъашъэр дэкIонэу игъо зихьэкIэ кIалэхэр псэлъыхъуакIо 

къыфакIощтыгъэх. Ипсэлъыхъохэр унэгъо хьакIэщым щыригъэблэгъэнэу 

егъашIэми фитэу щытыщтыгъэх. Щаер хьазыры зэпытыщтыгъэ. Пшъашъэхэр 

зыкIи тутын, чиколата, колання е Iэнэ къэштэн фаемэ, зыфаерэм щыкIагъэ 

фыримыIэу, хьакIэ ныбджэгъухэм къафищтэнкIэ фитэу щытыщтыгъэ. Ау 

пшъашъэхэр тутын ешъоныр пхъуатэу алъытэщтыгъэп. Мощтэу зэриIоу 

хэтыным пае нахьыжъхэм Iизын аIихыныр ищыкIагъэщтыгъэп. Ау нэмыкI 

зыгорэм кIон хъумэ янэ-ятэм амыщIэу унэм лъэбэкъу ридзыныр мыгъэсэныгъэм 

фахьыщтыгъэ. Ащтэу зыфщытыр нахьыжъхэм уаблэпкIэу IэкIыб Iоф пшIэныр 

зэремыкIурэр арыщтыгъэ. Ащ фэдэ IэкIыб Iоф хъун зыхъукIэ, пшъэшъэ къодыем 

имызакъоу унагъом зэдис пстэуми къэбар зэратыщтыгъэ. 

Бирам мафэ зыхъукIэ унэм къезгъэблагъэрэхэр пшъашъэр арыщтыгъэ. 

Унэм хэт къихьэми ыныбжьым епхыгъэу шIушIэ фэзышIэщтыр пшъашъэр 

арыгъэ, щай, IэшIу, кофе, джыгарэ сыдми.  

 Пшъашъэм псэлъыхъо къыфэкIонэу зыригъажьэкIэ, янэ-ятэхэм кIалэр 

зыщыщыр ашIэщтыгъэ, ау пшъашъэр ахэмэ яупчIыжьэу, ыIощтым ахэр 

къыхэIэзыхьанхэу хабзэ Адыгэхэм яIагъэми,  

КIалэм икъэщэн Iэуж зэрэритырэм фэдэу пшъашъэми ипсэлъыхъо Iэуж 

ритынэум фитыщтыгъэ. Ау ар, нэмыкIхэмэ яIоф зэпамгъэоным пае, шъэфэу 

ахэлъыгъ. Анахь бэмэ кIалэм ишъэогъумрэ пшъашъэм ипшъэшъэгъумрэ 

нэмыкIхэм арагъэшIэщтыгъэп.  

Пшъашъэхэмрэ кIалэхэмрэ зэхэсхэ зыхъукIэ, лIэшIэгъу фэдиз 

узэкIэIэбэжьымэ, хабзэри зытIэкIу зэтекIэу зэрэщытыгъэхэр къеIожы Хъусен 

ыпхъу Фэмихьан. “ХьакIэщ зэхэсым кIалэхэр псэлъыхъо зыкIохэкIэ, щэнтэу 

зытесхэм къатекIыныешъ, зы лъакъом лъэгонджэмышъхьэкIэ къэтIысыти 

пшъашъэм псэлъыхъо фишIыщтыгъэ. Ащ фэдэу кIалэхэр пчыхьэ ренэм чIыгум 

хэумыубгъуагъэхэу, зэмзэрэ ялакъоу зытесыхэр зэблахъуми зы лъакъом 

джащтэу тесэу, псэлъыгъощтыгъэх. ЗыпIуантIэу, бэкъухэр 

зэIэгъэзэкIыжьыгъэу ущысыныр мыгъэсагъэ цІыфэу алъытэщтыгъэ.” Адыгэ 

гущыIэжъми, “Унэ зыщыгъаси хасэ кIо,”- еIошъ къеIо.  

Пшъашъэм шъхьэгъусэ фэхъущт кIалэр къыхихыным ежь фитыгъ. 

Бзылъфыгъэм шъхьэгъусэ зыфишIынэу зыфаем шэн-хабзэу хэлъыщтыхэр 

къетхы Зекерия Зихьни, Черкесиам Гъэсэнымрэ Цивилизацие ПсэукIэмрэ, ыцIэу 

итхылъ нэкIубгъо 40-м яужъырэ параграфым: “Пшъашъэм шъхъэгъусэу 

хихыщтым хэбзэ дахэхэр хэлъыным лъэхъу. ЛъэкъуацIэм, баиныгъэм пчIэ 

зэриIэрэр ашIэ, ау мыхэр зы пшъашъэм хихыщт хъулъфыгъэм хэлъын 

шIуагъэмкIэ ырикъурэп. Шэн-хабзэ лъагэхэр хэлъын фай: Шыпкъэныгъэ, 

зэнкIэныгъэ, мыщынэныгъэ зыхэмылъэр ыгу рихьырэп. ТыгъуакIохэм, 

шэнычъэхэм, яфреплъэкIыжырэп.Черкесым анахь ылъэгъу мыхъурэр, анахь 

ланэт зыфишIырэр, цIыф зыукIыгъэр арышъы, пшъашъи иратырэп.51” 

Пшъашъэм зыфаер, зыдэкIощтыр къыхихыныр ежь ыIэ илъыгъ. Ау мы 

хабзэр зыкъутэрэхэри щыIагъэх. Пшъашъэр фэмые дэдэми кIалэм ратэу, ежь 

пшъашъэри янэ-ятэхэм зыфаеу къаIорэм темыкIыным пае нахьыжъ гущаIэхэм 

адэIущтыгъэх. Зэмызэрэ мыщ фэдэ гум римыхьхэри къахэхъуахьэуи 

хъущытыгъэ. Ау ащ фэдэхэр хэбзэнчъэу алытэщтыгъэ, джыри инахьбэрэм 

гугкъао къащыхъущтыъэ.  

                                                
51 Zihni, Z. (Jebağı Baj) Çerkesya’da Terbiye ve Sosyal Yaşam. Ankara: KAFDAV Yayınlar, 2007 

Загъорэ пшъашъэхэр рахьыжьэзэ агъэкIуасэу хъущтыгъэ, аущтэу 

зыхъукIэ, тещэ ашIэщтыгъэ. КIалэм гъусэ иIэн фэягъ. КIалэр изакъоу егъашIэми 

пшъашъэм иунэ ихьагъэп. Зэблэгъэ – зэунэошхъэу зэхэхьэ – зэхэкIыхэ 

фэщхьафы. Тещэу зыгорэ ращагъэми, нысэу унагъом къыращэжьыфэ, 

пшъашъэр къэзгъэгъунэн иIэщтыгъэ. Пшъашъэм инамыс амыукъоным, зыгорэ 

памыIуахьыжьыным пае, нэчахьэ атхыфэ, ежь пшъашъэм фитэу зэрэкIуагъэр 

къеIофэ кIалэр ащ иунэ рагъахьэщтыгъэп. Ахэр зэкIэ зэшIокIэу, нэчахьыр 

затхыкIэ, нэчахь шхыныр ашIыщтыгъэ. Нэчахьытх Iанэм нэужы, кIэкIэу зы 

джэгу ащIыщтыгъэ. Хъяар зыхъэл Iофыр зэшIуэкIы нэужым джэгу пшIыныр 

хабзэм щыщыгъ.  

Пшъашъэр фэмыеуи рахьыжьэуи хъущтыгъэ. Ау пшъашъэм хъун 

къеIофэ елъэIущтыгъэх. Ар къымыIоу унагъоу зэдихьан амал хъущтыгъэп. А 

джэуапэр къитыным тхьамафэ горэ ыхьэуи хъущтыгъэ. 

 Пшъашъэр Iэпкъ-лъэпкъ ихьагъэу, зызиIэтыкIэ, унэ пыщ шъхьаф 

фыхахыщтыгъэ. ИIэмэ-пысымэхэм тыр ахэIэзахыныр хабзэкIэ емыкIушхуагъ. 

Пшъашъэм иунэ хъулъфыгъэ закъо ихьаныри емыкIум ащыщыгъ. Бзылъфыгъэ 

нэжъ-Iужъхэри, нэмыкI нахьыжъхэри, пшъэшъэ унэм ихьаныр шIэгъІодэдэу 

алъытэщтыгъэп. 

Зэпшъэшъэгъу зэфэхъурэхэр зы унагъо мэфэ пчъагъэкIэ 

зэдщыIэщтыгъэх. Пшъэшъэ хьакIэ зэрыс унагъоми кIэлэ ихьэ-икIым 

щыкIэщтыгъэп. Пшъэшъэ унэм зы кIэлэ куп ихьагъэмэ ахэр къимыкIыжьэу 

исым агучыIу утехьаныр хьайнапэу алъытэщтыгъэ. Зэмызэрэ нахьыжъ зыгорэ 

пшъэшъэ унэм атехьэу хъумэ, унэм ис кIалэхэр къэтэджыни, 

къикIыжьыщтыгъэх. 

Iофыр бэ зыхъоу, нэбгырэ щыкIагъэ яIэу, амалынчъэу къызынэхэкIэ, 

унэгъо хьамэщышъо IофхэмкIэ пшъашъэхэр зыдрагъэIэщтыгъэх. Ау 

пшъашъэхэр губгъо IофхэмкIэ Тыркуем, IУзуняйлэ лъэныкъор пштэмэ, губгъо 

Iофхэм ащылэжьэщтыгъэхэп. Бзылъфыгъэхэр хьамэхэм IэпыIэгъу 

щафэхъущтыгъэх, мэл къэщыным, е чэм къэщыным яшIуагъэ къагъакIощтыгъэ. 

Ау губгъом ихьэщтыгъэхэп. Пшъэшъэ цIыкIуми, е нахьыжъыIоми губгъохэм 

агъакIощтыгъэхэп. Коцэу хьамэщым телъхэр агъэкъэбзэжьын зыхъукIэ, щыбзэр 

зэрахьэу, аутхындзыщтым елъытыгъэу, гъунэгъухэри ягъусэу, бзылъфыгъэхэм 

коцыр агъэкъэбзэжьыщтыгъэ. Мыжъохэр, ятIэхэр, фыркъо шIоихэр коцым 

къыхахыщтыгъэ. Коц укъэбзыгъэр дзыохэм аратакъощтыгъэ. ЕтIанэ хьамбарым 

ратакъощтыгъэх. Пшъашъэхэр мыщ фэдэ къоджэ Iофыми анахь Iоф шIэгъошIум 

щылэжьэщтыгъэх.  

Адыгэ унагъхэм, егъашIэми пшъашъэхэр пшъэшъэ гъэшIонэу яIэщтыгъэ. 

2.6. НЫСАЩЭР- УНЭГЪУАКIЭР  

Нысащэр…УнакIэр…Лъэпэмаф. Зигъо къэсырэр умышIэмэ, игъонэмысы 

охъу. КIэлэмрэ пшъашъэмрэ унагъо зэдихьан гухэлъ зызэдашIыкIэ, кIалэр 

зэрэшъыпкъэр нафэу, гъусэ иIэу пшъашъэм псэлъыхъо факIощтыгъэ. Мыщ, 

кIалэр зэрэшъыпкъэр лъэныкъуитIуми яунагъохэм зэдашIагъэ хъущтыгъэ. 

Пшъашъэм а дакъикъэм джэуапыр аримытэу къыгъанэщтыгъэ. Пшъашъэм 

“сиджэуап укълъыхъужьмэ, тинахьыжъхэм зыгорэ къышъуаIожьын…” фэдэу 

зыгорэхэр зыриIокIэ, пшъашъэм, дэкІонэу гоон зэриIэр пшIэщтыгъэ. Ау къин 

ухэхьагъ, джырэкIэ гухэлъ зэримыIэр чIэгъыбзэкIэ зыриIокIэ, “усфаеп” махьанэ 

иIэщтыгъэ.  

КІэлэ лъэныкъом джэуапыр арамьыжьын ипэ, пшъэшъэ лъэныкъом 

зэпыхъо-пыщэхэр зэрэугъоин, нахьыжъ унашъо ашIыщтыгъэ. Апэдэдэ 

пшъашъэр фэе-фэмыем кIэупчIэщтыгъэх. Пшъашъэр зэрэфаер зызэрэгъашIэ 

нэужым, Iофыр зэрэхъущтыр зэпыхъо-пыщэхэм унашъо амышIэу, кIэлэ 

лъэныкъор джэуапым къылъыкIожьыным ежэщтыгъэх. КIэлэ лъэныкъор джэуап 

ыхьыным пае къэбарыхьэхэр къакIохэу, джэуапыр хъунэу зэраты нэужым, 

пшъашъэр зэратыгъэр, благъэ пстэуми арагъэшIэжьыщтыгъэ. Ащ нэсыфэ Iофыр 

зытетыр зышIэщтыгъэхэр тыш-нышхэр арыгъэ.  

КIэлэ унагъор пшъэшъэ лъэныкъом тэрэзэу амышIэрэмэ, ыныбжь 

икъугъэу хъулъфыгъэ нэбгыритIу унаплъэ52 агъакIощтыгъэ. Унаплъэ кIоныр 

шъэфэуи, къэбар агъэIузэ нафэуи хъущтыгъэ. Шъхъафэу унаплъэ 

амыгъакIохэми, кIэлэ унагъор зышIэрэхэм акIэупчIахьыхэзэ зэрагъэшIэщтыгъэ. 

Ыджырэ лъэхъанхэм Iофыр мыщ фэдизэу кIагъэкIыжырэп. Нахь псынкIэу 

зэрэгъущтым еплъых.  

КIэлэ лъэныкъом, пшъашъэм иджэуап лIыкIо фагъэкIощтыгъэ. 

Джэуапыр хьазырмэ, “хъяр хэлъэу блэгъэ кIахьэу Тхьам ерэшI, Тхьам 

ерэгъэтэмам,”- фэдэу хъохъухэкIэ джэуапыр араIощтыгъэ. Пшъэшъэ 

лъэныкъор мыхьазырмэ, е загъэлъэпIэжьыным фаехэмэ ятIонырэ- ящэнырэу 

къызкIэлъагъэкIожьыщтыгъэх.  

 КIэлэ лъэныкъом джэуапыр тэмамэу захьырэ нэужым, япыхъо-пыщэхэм 

къэбар аратын, Iофым зыфагъахьазырыщтыгъэ. КIэлэ лъэныкъор блэгъэ кIэпсы 

хъущтым адыж лIыкIохэр агъэкIони нысэщэ пIалъэхэм епхыгъэу зыфаехэр 

сыдми къызэрагъэшIэн къэкIожьыщтыгъэх. Ащ нэужым нэчахьытх пIалъэм 

кIэлэ лъэныкъор лъыкIощтыгъэ. Нычахьытхым зыкIохэкIэ, ыпэ уасэр 

хагъэунэфыкIыщтыгъэ.  

ЛъэныкъуитІур пшъашъэм иуасэ пае зэгурыIоным зылънэсыхэкІэ, 

пшъашъэм янэ-ятэ Іофым хэIэзахьыщтыгъэп. Атэш-анэшхэр, тхьаматэ купым 

унашъохэр ашIыщтыгъэх. Уасэ хагъэунэфыкIы зыхъурэм, пшъэшъэ лъэныкъом 

зэриIорэр мыхъудэдэми, ыпэ ытыщтыгъэ. Илъэс шъэныкъо горэ 

узэкIэIэбэжьымэ, осэшхо зиIэхэри къахэкIыщтыгъэ. Ау мары нахь 

агъэфэдэщтыгъэ уасэр. Къетхыжы, Ялчын Кая, Черкэсхэ-1 зицIэ тхылъым, 

нэкIубгъо:145м “ОсэIых-Уасэ” шъхьаIым: “Уасэр нычахьытхыгъом 

хагъэунэфыкIы. Ыпэрэм уасэр былымышхом ащыщрэ шыпэрыт зицIэ зыш 

лъэпкъырэ хъущтыгъэ, унагъоми апхыгъэу хъущтыгъэ. Псалъэм пае уасэр, 

Iузыняйлам, 1950 илъэсхэм, шитIу, цуитIу, Лира 500 арыгъэ,53”- еIо къетхыжьы. 

Ащ уасэр зэрэлъапIэу зэрэщытыгъэри, мыщ имэхьани пшъашъэр плъытэнэу 

зэрэщытэри, пшъашъэр тышым ащэу, ятэ зилъэгъужьрэм уасэу къаIахыгъэм 

                                                
52 Унаплъэ: Пшъашъэ зыфае зыгорэ унагъэм амышIэрэу щытмэ ар зэрагъэшIэн пае унагъор зытетыр 
зэбгъэшIэныр ары. 
53 Kaya, Y. Çerkesler I-II-II, Tarih – Mitoloji – Gelenek, İstanbul: Dahi yayıncılık, 2015  

къыщымыкIэу пкIи фешIыжьы, шIухьафтыни ретыжьэу къыпетхэжьы. 

Мыфэдэу пшIэным имахьанэ, пшъашъэр былымым фэдэу къыбгурымыIоныр 

ары. Мыр къегъэшыпкъэжьы Зекерия Зихьни, ащ къетхыжьы: “Уасэ 

къызэратыгъэ тым, уэсахьэ кIуагъэхэм шIухьафытын зырыз ареты. 

Пшъашъэм ятэш нахьыжъым, ишыпхъу нахьыжъ иIэмэ, малъхъэ иIэмэ, пIур 

иІэмэ зэкІэми Iахь аратыщтыгъэ. Уасэу къатыгъэ Iашэр тым зэрихьаныр, шым 

тетIысхьаныр ашIохьайнэпэшхуагъ. ЫшнахьыкIэхэри а шым атетІысхьаныр, 

пшъашъэр амылъытэ фэдэу къагурыIощтыгъэ…54”  

Нычахьым нэуж мазэ горэ дэкIыгъэу нысэщэ мафэм ипIалъэ 

зэратыщтыгъэ. ПIалэм ренэу кIэлэ лъэныкъо лъыхъущтыгъэ, пшъэшъэ 

лъэныкъом джэуапыр атыщтыгъэ. Пшъэшъэ уныр пIалъэу къаIахыгъэм 

лъыкIэхьан пае, чэщы-мафэ имыIэу унэкIэ IапIэхэр агъэхьазырыщтыгъэ. 

Нысэм иIапIэхэр агъэхьазырыным пае уахътэ ящыкIэгъагъ. Пшъашъэм 

иIапIэхэм, ихьап-щыпхэм ягъэхьазырын цIыфыбэ хэлажьэщтыгъэ. 

Пшъэшъэгъухэр, шыпхъухэр, нанэхэр, тышыпхъухэр ыкIи ежь пшъашъэр. 

ПIэтехъохэр, техъо-кIэлъынхэр, чыхIанхэр, ошэкурхэр, шъхьантэхэр, джэхэшъо 

тедзэхэр ашIыщтыгъэх. ЧыхIэнхэм, ошэкурхэм аупIэIузэ аралъхьащт цыхэр, 

аупІэпІын, цыпхынкIэ апхыщтыгъэ, цы утынкIэ аутыныщтыгъэ, яIэхэмкIэ 

аупIэпIыщтыгъэх, агыкIыщтыгъэх, адытэщтыгъэх. Анахь макIэм, пIэ зэчIэлъэу 

зытIузыщ агъэхьазыщтыгъэ. Ахэм данэм хэшIыкIыгъэу, шъхьантэ тебзэхэр, пIэ 

техъохэр, чыхIэн тебзэхэр, ошэкур техъохэр хэдыкIыжьыгъэу акIыгъущтыгъэ. 

Анахь Iофы онтэгъухэр нысэхэм, ныхэм, унэгъу шъузыхэм ашIэщтыгъэ. Нахь 

псынкIэ Iофхэр пшъашъэхэм афагъэшъуашэщтыгъэ. Пшъашъэм иIахьылэу, 

иблагъэу иIэ пшъэшъэгъухэр къэкIони мэфэ пчагъэкIэ щыIэщтыгъэх, Iахъчи 

хэмылъэу.  

Адыгэхэр нысащэ кIонхэ зыхъукIэ, ыпэдэдэ анахь нэжъ-Iужъхэр, 

тхьэматэхэр зэрэугъоин, зэхэгущыIэщтыгъэх. Нысэ къащэн зыхъукIэ, ащ пае 

ищыкIэгъэ пстэури зэдеусэхэзэ, рахъухьэщтыгъэ. АпэрэмкIэ, мафэу нысащэр 

зытефэщтыр загъэунафэ нэужым, етIанэ хьакIэу къырагъэблэгъэщтхэм 

                                                
54Zekeriya, Z. a.g.e, s.53. 

къэбарыр арагъэIущтыгъэ. Къуаджэм дэсхэм анахьжъхэм, тхьаматэхэр 

нэбгыритф-хы фэдиз упчIэжьэгъу ашIыщтыгъэ. Нахь Iофыр зэшIозгъэкIыщтхэм 

зыр тхьаматэу, зыр гуадзэу, модрэхэр куп мафэу унашъохэр афашIыщтыгъэх. 

Ащ фэшъхьафэу хьакIэщ зэфэсхэр зэхащэхэти, ашIэщтыр зэкIэ 

зэдагъэнафэщтыгъэ.  

Нысащэр ежьэным ыпэкIэ нысащэм кIорэ тхьаматэр агъэнафэщтыгъэ. 

Ащ Iофэу зэрахьащтхэр зэкIэ унашъо къышIыщтыгъэх. Тхьэмэтэ гуадзэри ащ 

игъусэщтыгъэ. Тхьэмэтэ пщэрыхьакIуи хадзыщтыгъэ. Пщэрахьэр нэмыкI Iоф 

имыIэу тхьамэтэм епхыгъэщтыгъэ. Ар егъэгъолъыжьыфэ шъхьарытыщтыгъэ. 

Къэмтэджызэ ыпэ, тэджыни тхьаматэм икъэтэджын паплъэщтыгъэ.  

Пшъашъэ къэшъокIо ыкIи кIэлэ къэшъокIо купхэми тхьаматэхэр джащ 

фэдэу афагъэнафэщтыгъэ. ХьатиякIори пэшIорыгъэшIэу хадзыщтыгъэ. 

ЩыкIагъэу щыIэхэр зэкIэ рагъэкъужьыным нысэщэ тхьэматэхэр 

алъыплъэщтыгъэх.  

Нысащэм кIоныхэу гъогу техьаныхэ зыхъухэкIэ, тхьаматэ зэрысырэ кум 

пшъэшъэ тхьаматэр, тхьаматэ гуадзэр, ныбжь зиIэ нахь хъулъфыгъэхэр, зыку 

зэдитIысхьащтыгъэх. ЗыдэкIощт къуаджэм зеблагъэхэкIэ, нысэщэ купыр зы 

чIыпIэ уцунхэшъ, чылэм дэхьанхэм ыпэкIэ, къуаджэм къызэрэсыгъэхэр, 

нэбгырэ тхьапш зэрэхъурэхэр афаIопщынэу, мэкъэгъэIу агъакIощтыгъэ. Нысэщэ 

купыр къуаджэм къыдагъэхьанэу зэрэфаехэм иIизын аIихыщтыгъэ. Кум 

къикIынхэм ыпэкIэ, нысэунэм щыщ ныбжь зиIэ нэбгырэ горэ нысащэхэм 

апэгъокIыти, къыригъэблагъэщтыгъэх. Нысэщэунэм мэкъэгъэIоу кIорэр 

пщырахь кIалъэм фэшъхьафыщтыгъэ. 

КIэлакIэхэр нэмыкI ку исыщтыгъэх, ахэми нахь ныбжьыкIэ горэ 

апэгъокIыщтыгъэ ыкIи къыригъэпсыхьыщтыгъэх. Нысэщэ гупыр 

ригъэблэгъэнэу, бзылъфыгъэрэ хъулъфыгъэрэ кухэм адэжь къуIумыхэу, кум 

укъикIыныр хабзэм щыщэу алъытэщтыгъэп.  

Шыкуш зэкIэткIэ е трактор реморкум исхэу нысащэ кIохэ зыщэты 

лъэхъаным кушъхьэр шэтырхэр афашIыщтыгъэ, кIоцIым нысэ тIысыпIэри иIэу. 

Кухэр заIатыжьхьэм, автобус, машинэхэр къызежьэхэм, нысащэ кIорэхэри нахь 

бэ хъухэу рагъэжьагъ, зекIонхэри нахь тынчы хъугъэ.  

Нысащэ зыкIохэкIэ, зы нэбгырэ е тIу агъэнафэти, пшъашъэм иIапIэу 

агъэхьазырыгъэхэр апчъыщтыгъэ. IапIэ пэпчъ тхыгъэ псэуми зы уасэ 

фалъытэщтыгъэ. Нысэм кIэлэ унэм ыхьырэ IапIэхэр ащ фэдэу апчъыныешъ, 

листэу тхьаматэхэм арагъашIэщтыгъэ ахэр зыфэдизхэр.  

Нысащэхэр къежьэжьыным ыпэкIэ унэгъухэмэ атрагощагъэ нысэщэ 

купыр Iэнэ шIыгъэхэм ащахьакIэщтыгъэх, былымхэр афаукIын, шхын 

зэфэшъхьафхэкIэ нысэщэ хьакIэхэр къагъэтхъэжьыщтыгъэх. Афэдиз хьакIэр зы 

унагъо щышхэщтыгъэхэп. Нысащэ кIорэхэри унагъо пэпчъ хьакIэ тхьапш 

фэхьакIэшъущтми пчъагъэу атрагуащэхэти, ахьакIэщтыгъэх. Шхыным 

инахьыбэр зыдэщыIэрэр нысэщэ уныр арыщтыгъэ. Ащ паекIэ, хьакIэ зиIэрэ 

бысымхэм нысэщэ унэми шхын рахэу хьакIэмэ афахьэу хъущтыгъэ.  

ЗылъэнкъокIи нысэ IапIэр кухэм къарашIахьыщтыгъэ. IэпIэ къихын сырэ 

нысэм ипхъуантэ къызысыкIэ, унэм ар къырамыщызэ, пхъуантэм, нысэм 

игупсэхэм ащыщ пшъашъэ горэхэр тетIысхьэхэти, пхъонтэ IэтыпкIэ 

къаIахыщтыгъэ. ГъэтэджыпкIэ къырамытэу, IапIэхэр зыдэлъ пхъуантэр 

къаратыщтыгъэп. ПчъэIупэми Iууцощтыгъэх кIэлэцIыкIу горэхэр. Нысэтын 

сыхьат е Iахъщэ тIэкIу горэ къарамытэу нысэр пшъэшъэ унэм 

къырагъэкIыщтыгъэп.  

Нэужым Iизын къаIахыти нысэр къыращыщтыгъэ. Нысэр унэм 

къизыщырэр шъаом анахь пэпблагъэ пщыкъор арыгъэ. Нысэр пчъэIупэм 

къызэрекIэу, кIэрахъор зэрызэу ыгъаозэ, н унэм къыращыщтыгъэ.  

Нысэщэ купыр къоджэ дэкIыжьыпIэм къызысыкIэ, къоджэ кIалэхэм 

гъогур зэпагъэIыкIыщтыгъэ, кур рамгъэжьэжьы ашIоигъоу. Гъогум ыпэ 

зэпызыупкIыгъэ кIэлэ купым яныбджэгъугъэр нысэм гъогу ратын пае къоджэ 

кIэлэ Iахьэу пкIэ афашIыщтыгъэ. Нэужым кум нэбгырэ зы-тIу горэ нысэщэ 

купым къахэкIыти, къоджэ кIалэм джэгу къафашIыщтыгъэ. Амырымэ гъогу 

аратыщтыгъэп. 



 

 

86 

Нысэр къэзыщэрэхэр къызэрэкIожьрэхэр кIалэм икъуаджэ дэсхэм 

къызалъэгъукIэ, гушIуапкIэ къаIахынэу аIоти, кIэлэ унэм псынкIэу къэбарыр 

нагъэсыщтыгъэ. Ащ фэшъхьафэуи, нысэр къащэу залъэгъукIэ, онджэкъэу 

унашъхьэм тетыгъэр къакъутэти къыратэкъохыщтыгъэ. Нысащэр 

зыщашIыщтыгъэ унагъом адыгэ быракъхэр унашъхьэхэм ащыпалъэщтыгъэ. Ар 

тинахьжъхэм къаIотэжьыщтыгъэ, нахь кIасэу къэтлъэгъужьыгъэр 

тызыщыпсэурэ тырку къэралыгъом ибыракъ нахь пIэтын уфимытэу 

зэрэхъугъагъэр ары.  

Нысэр къызагъэсыкIэ, шхончыкIэ, кIэрахъокIэ огум дэуаехэзэ, нысэр 

унэм ращэщтыгъэ. Нысэр пщыкъом ыIаплIэ исэу унэм къырихьащтыгъэ. Ау ар 

пэсэрэ зэманыр ары аущтэу зыщытыгъэр. Нэужым ханэжьи, нысэдакIо 

(нысэдис) иIэхэу, кум къызращырэм ыуж, унэм къыращэщтыгъэ. Пщынэ макъэр 

кIэтэу, къаIощтыгъэ зэкIэри тымышIэжьыми “уароооц, уаримооооц, уэдидаааа” 

аIом мэкъамэджэ зэдэжьыухэзэ, кIэрахъо фагъауэзэ, нысэр лъэгъунэм 

ращэщтыгъэ.  

Нысэр кум къыращэу, лэгъунэм ращэ зыхъурэм, ышъхьэ чы псыгъокIэ е 

бэщ псыгъожъыекIэ макIэу ео фэдэу зашIызэ, нысэм пхъашэу 

зырагъэлъэгъущтыгъэ. Ащ нысэр Iасэ хъуныр махьанэу фашIыщтыгъэ. Нысэр 

унэм изыщэрэхэм, нысэм ышъхьэ зи рамгъэоным пае, е щатырэ горэ е табэ фэдэу 

е алеминюм, е цІыкІоу Іэнэ сын горэ шъхьатехъо фэдэу даIыгъыщтыгъэ.  

Нысэ щэндакъым зыкIэлъыуцокIэ, ахъщэ жъгъэйхэр, коцы, 

шъоущыгъужъи, мыхэм ащыщым зэр нысэм ышъхьэ къыратэкъохыщтыгъэ. А 

къыратэкъохырэхэр кIэлэцIыкIухэм аугъоищтыгъэх.  

ХабзэмкIэ, нысэр зыдэщытыщтыр гъэхьазырыгъэу зы чыпIэ 

фыхахыщтыгъэ. КъаIотэжьы Кобл Бирамхэм япхъоу Iaгъухэ янысэ Щазие, 

Лъэпшъау Хъусен ыпхъу Фемихьан: Нысэр лэгъунэм зыращэкIэ щэндакъ55 

зэраIорэ чIыпIэм рагъэуцощтыгъэ. Ар дэнэкъаз56 зыфаIорэ щыбзэ кIадэ фэдэ 

                                                
55 Щэндакъ: Шıуцıэрэ плъыжьырэ зэхэлъ данэкIэ гъэIагъэу зыдэщытырэ кIыпIэм ицI. 
56 Дэнэкъаз: Щыбзэкıадэм фэдэу нэхъоу, упхырыплэу зы щэкI джыным ащыщ. Щэндакъым къырахъохырэ 
щэкIым ыцI. 

шэкIыр пхъэIэди57 гъэIагъэм къеупхъухыгъэу щэтыр фэдэу ашIыни, нысэр ащ 

чIэтыщтыгъэ. ЫкIыбыкIэ щэнт щытыщтыгъэ. Ихьэ-икIэ макIэ зыгъукIэ 

тетІысхьан пае.”  

Нысэ къызащэрэ мафэм, шъэІодэкIо унэм, пшъэшъэ – кIалэу нахь ныбжь 

зиIэхэр агъэкIони дае58 нысэ унэм къащэщтыгъэ. Дае нысэунэм лъэбэкъу ридзэн 

зыхъукIэ, пчъэ ихьапIэм дэжь, къулум данэ59 шэкIыр аубгъун, ащ тетэу рыкIозэ, 

гощэ унэу шъуз нахьыжъхэр зэрысым ращэщтыгъэ. А шэкIыр плъыжьырэ 

шъуцIэрэ зэхэлъэу щытыщтыгъэ. Нэужым гощэIанэ афагъэхьазырыни 

зэдэшхэщтыгъэх. А мэфэ дэдэм нысэр шъузым ахащэн, яIэкIхэр ыштэн, 

зэкIэкIон, Iэшхьэ зэтедзагъэу уцущтыгъэ.  

Нысащэм ящэнырэ (3.) мафэм хьаблэм дэс нысэхэр, нысэщэ унэм 

щызэфэсых. НысакIэм мэстэ Iудан къыфаштэ, шэкI ныкъохэдыкIыгъэ горэ 

хырагъэдыкIы, иэпэ-Iэсэныгъэм еплъых. А мэстэ Iуданыр шIэжь-мафэ60 фэхъун 

пае нысэм къыратыжьы. Шхэным нысэр адашхэрэп. Iаныр, заIэтыжьы нэуж 

шъоурэ тхъурэ, е бэчмэзрэ тхъурэ зэхэлъэу IэхъуамбэкIэ зытIэкIу нысэм 

IуацIэлыщтыгъэ. Мыр ишIэнэу шIэныгъо зиещтыр инысэгъум ащыщ хъун фай, 

ау нысэгъу имыIэмэ, анахь фэблагъэ зы нысэ горэм ышIэщтыгъэ. Ащ ыбзэрэ 

ыжэрэ IэшIугъэ зэрэхъун фаер къыугъэшIэщтыгъэ.  

Нысащэ кIонхэ зыхъукІэ е къызыкIожьыхэкIэ апэ, къуаджэм унагъом 

къеблэгъагъэ зэкIэрэ, зэхэдз ямышIэу, Iэнэ-Iанэу агъашхэх. Тхьаматэхэр 

шъхьафэу, бзылъфыгъэхэр шъхьафэу, кIэлэ-гъуалэхэр зэу зэдагъашхэх. Ащ 

фэдэу Iэнэ пчъагъэхэр къагъэуцущтыгъэ, къызэблахъущтыгъэ.  

Тхьаматэ Iанэхэр, нахьыбэрэм зезыхьэщтыгъэр кIалэхэр ары, ау Iанэм 

атетхэр зэблэзыхъущтыгъэхэр, тхьаматэм апашхьэ изыгъэуцоу-изхыжьрэхэр 

пшъашъэхэр арыщтыгъэ. А Iофхэр зышIэрэхэр нысэр къызфащэгъэ унаъом 

иIахьылхэр, игъунэгъухэр, игупсэхэр арыщтыгъ. Пшъэшъэ хьакIэхэм Iоф 

                                                
57 Пхъэ Iэди: Ыгъумагъэ Iапшъэ фэдизэ хъоу аупсызэ унаеу шIыгъэ пхъэ кIахьым ыцIэу щыт. 
58 Дае: Шэіодэкıо унэм ыс гуащэр ары. Еж мыкIоу унэгъу гуащэ бгъэкIоныр хабзэ. 
59 Кулымданэ: Данэм хэшIыкIыгъэ плъыжьы-шъукIэ зэхэлъэу, шъхьатегъо фэдиз хъурэ дэнэ щэкI.  
60 ШIэжь-маф: А мафэм фэгъэхыгъу гукъэкIыжь пшIыныр ары. 

арагъашIэщтыгъэп.  

Шхэн Iофыр аухы зыхъукIэ, чэщ джэгур аублэщтыгъэ. Унэхэр 

къаунэкIыжьыти, сэбахь зэманыр къэсыфэ, Iэзаныр къэджэфэ къашъощтыгъэх. 

Нысащэр зы мафэкIэ зэшIокIыщтыгъэп. Мэфитф-мэфихы фэдизрэ 

рекIокIыщтыгъэ, мэфипшIым блэкIырэ нысащэхэри хъущтыгъэ. 

Джэгур зырагъажьэу, чэщыр зыхэкIуатэкIэ, кIалэу къэзыщагъэр 

ишъэогъу игъусэу нысэ унэм къыщэжьыщтыгъэ. Нысэр, нысэдисыр, кIалэр, 

шъэодакIом нэмыкI нысэ унэм нэбгырэ къинэжьытыгъэп. Нысэдисым, 

кIэлэдакIом лэгъуныр къагъэгъунэщтыгъэ. Нахь нэжъ-Iужъхэр чэщ хэкIотагъэ 

нэс щысыщтыгъэх, хьакIэщхэм ащыгущыIэхэу, загъэпсэфэу.  

Нысэр къызэкIом ыуж, ащ IапIэу къыхьыгъэхэр, шIухьафтынэу 

къыхьыгъэхэр арагъэлъэгъущтыгъэ. Нысэм, унагъоу къызхэхьагъэ лъэпкъым 

щыщ зэпстэуми, анахь цIыкIум щегъэжьагъэу анахьыжъым нэсэу, шъаом анэш-

атэшхэри дыхэтэу шIухьафтынхэр къафихьыныр хабзэм щыщыгъ. Нысэщэ 

тхьаматэмрэ ыгуадзэрэ шIухьафытыным хагъэныщтыгъэхэп. ШъэодакIори 

ханыщтыгъэп шIухьафтыным. Нысэм зы бохъджэ (нэтым фэдэу шIухьафтын 

зыкIоцIылъырэ) къыфихьыщтыгъэ. Нысэм къыхьыгъэ зыгорэ зыщалъэ 

зыхъукIэ, къызэрэфахьыгъэр къаIозэрэ нысэр агъэлъэпIэщтыгъэ. Къахьыгъэмни 

къэзыхьыгъэр арыщтыгъэ цIэрыIо хъунэу зыфэещтыгъэхэр.  

Нысэщэ джэгур амыухызэ, ыпэ къуаджэм дэс гощэ шъузхэр къаугъоих. 

Iанэхэр афагъэхьазыры. Нысэр гуащэм тыращэ, гощэ тещэ ашIы. Гуащэр 

щытхъушхохэр фишIызэ, нысэ тепчъэ61 ешIэмэ, нысэм тепчъэ, ымышIэрэмэ 

зышIэрэ горэ тепчъэ. 

Мары а нысэ тепчъэр хэкум къызэрикIыгъэм фэдэу непэ къытфэнагъ. Ар 

джырэ къэс къытлъызгъэсыгъэ Кобл Бирам Щазиер ары. 

 

                                                
61 Нысэ тепчъэ: Нысэ щытхъу орэд. Нысэ къызащэкІэ ыгуащэ, мэкъамэкІэ Іурыпчъэу риІуалІэрэ 
адыгэыгабзэкІэ орэд. 

НЫСЭ ТЕПЧЪЭ62 

Щыры щыры щыпэ  

О сэ ‘синысэ осэр’63 аIоу къакIоми 

Дышъэ плъыжьэр псэтэкIуа, одида. 

Дышъэ плъыжьэ IэкIтео сырещэ, одида. 

Уишъузыщи щыр напэу мэзекIуа, одида. 

ЗекIон иIэм гощэдаер мэгушIуа, одида. 

УигушIогъой, хъарзынэгоу дышъэгуа, одида. 

Огум итым мазэхэ зипшъэбгъуа, одида. 

Хышхом хидзэрэ тыгъэ нэбзие зинашъа, одида. 

Дыжьынэ чыIушхо тыгъэ хьажъум пэджэгуа, одида. 

КъахэджэгукIырэ уипщыпхъуа, одида. 

Пщыпхъу фэшIу нысэуи Тхьа уешIа, одида. 

Мэстапэхэ огъэшыпэ, тхаркъо щыпакIэхэ синыса, одида. 

О синысэм фэдэхэ дэмыса, кIэлэ закъоу дэсыми укъища, одида. 

Укъэзыщэ кIалэми удэжъа, одида. 

Уигощэ ныожъхэ огъашIуа, одида. 

Пщы фэшIу, пщыкъо фэшIу нысэуи Тхьа уешIа, одида. 

Данэ зыIулъэлъырэ лэныстэ, дышъэ зыфауIурэ алтыса, одида. 

Зятэ иунэ дарие бэ щызыбзэу,  

Зипщ иунэ дышъэ мыбзэ къэзыхьа, одида. 

Къихьэрэм гощэ щыс ебгъэIуа, одида. 

Псы зыIорэм тыжьыныбжьэм фиокIа, одида. 

ЫкIымы кIыбгъу- ныбгъоу зэбгъуа, одида. 

Ягу итэ синысэми иуна, одида. 

Иунэшхуи щындакъ, одида. 

Чэтым фэдэу Iушъабэу,  

Мэлым фэдэу Iушъабэу Тхьа уешIа, одида. 

Уи джэнакIэхэр темлашъуа, 

                                                
62 Аужырэ сатырихэр мэкъамэкІэ къиІуагъэм хэмытэу, ыужым къиІотэжьыгъ. СинэкIубгъо адрэс, орэдым 
имэкъамэкIэ уедэIушъущт. https://www.youtube.com/watch?v=xBiFJ6Qk0Fc 
63 Нысэ уасэ: Нысэм фатыгэ уасэ ары. 

Тиунашъо пстэури имыха, одида. 

Пхъонч1ыпхъапэ умгъэлъат, 

Уигу илъ пстэури умыІуат, одида. 

Цокъэ лъэпапцІэм урыкІоу, 

ТышкІуалэ умыхъуа, одида. 

Уянэ имысымы уимыхьа, 

Уихьагъэмэ зыгъэмсэфи укъекІыжь, одида.'’  

Нысэр унэм къызихьэрэ мафэм гощэжъ64 иIэмэ, иIалъмэкъыжъи ыштэти, 

“нысакIэр арэп нысэжъэр ары сыкъизыфыгъэр,” ыIомэ, тхьаусхэзэ 

ежьэжьыщтыгъэ. КIалэхэм ныор пхъэIанэм тырагъэтIысхьани къырахьакIызэ, 

агъэджэгу фэдэу зашIыщтыгъэ. Нахьыжъэр зэрамыуджэгъурэ хабзэм зэрэхэтыр 

къыуагъэшIэн пае иблагъэ горэм къэкIони кIалэмэ ахъщэ аритын 

къыщэфыжьыщтыгъэ. Мыщ гощэгъэудж раIощтыгъэ.  

Нысащэр заухырэ нэужым нысэм ищыгъынхэр шъэодакIом иунэ 

аригъахьыныешъ, пшъашъэу исыхэм зыфаерэ щыгъыныр хахыщтыгъэ. 

Загъорэхэм зи хамгъэзэу аратыщтыгъэ. Загъорэхэми шIэжьмафэ фэхъун пае, 

пхъотэ пэмыхьы ащымыхъугъ пае, зы щыгъын горэ хахын пхъуантэр 

афагъахьыжьыщтыгъэ. ШъэодакIом ишыпхъухэмрэ нысэмрэ нысащэм 

щегъэжьагъэу егъашIэми зэгупсэу зэфыщытыщтыгъэх. Ар щыгъу-пIастэм 

къыуфэщтыгъэ, нысэм ышъхьэгъусэ шъаоу зэрагъэшъэуагъэм пае.  

Нысэщэ ухыныр зэшIокIыгъэ зышIырэ шъэощэжьэр65 ары. Шъао 

защэжьыщт пчыхьэм тым ипыхъо-пыщэ нахьыжъхэр хьакIэщым е унэшхом 

щызэфэсых. Шъаор нысэищэм фэдэу “уароооооц, уаримооооооц, одидааааа… 

аIомэ, пщынэ макъэм дежъыухэзэрэ иунэ ращэжьы. ПаIор, укIытапхэ зишIын 

пае ынэIукIэ къырикъухызэ, зэхэс купым ахащэ. Анахьыжъым щегъэжьагъэу 

зэпстэуми аIэкI ещтэ. Нэужым къызэкIакIош, зандэу пчъэблым дэжь мэуцу. 

ЫнапIэ ыIэтэу ахаплъэрэп. Унашъор афэзышIырэ анахьыжъым, унашъохэр 

къыфешIы. Унагъо зэрэыхьагъэр, ихэтыкIэ фэсакъынэу зэрэщытын фаер, ежь 

                                                
64 Гощэжъ: Гуащэм игуащэ ары. 
65 Шэощэжь: Шъаор, чэщым шэогък гуп зэхэтэу, пщынэ уеозэ, шэоунэм ипщыжьэу ятэ иунэ пщэжьыныр 
ары. Шэощэжьыр пчъыхьэм аIы. 

ышъхьэфитыгъэ закъокIэ унагъо узэрэмыхъушъущтыр, хабзэр зэрищыкIагъэр, 

нахьыжъ-нахьыкIэ зэриIэр, джырэ нэужым ипшъэрылъ Iофыр зэрэхьылъэр… 

нэмыкIхэри тхыбзэ фэдэу зэкIужьэу унашъо къыфашIы. Нэужым Іизын къыраты 

къекIыжьы.  

А пчъыхьэм кIали-пшъашъи зэныбджэгъухэр зэхэтIысхьэхэшъ зэдашхэх, 

зэдэорщэрых, зэхэкIыжьых. Шъаор нысащэр заухырэ нэужырэ мэфэм 

кIэлъыкIорэ заулэм, унэм укъимыкIэу, уиныбджэгъухэм уакъыхэмыхьэу унэм 

уисыныр ашIохьайнапэ хъущтыгъэ. Нысащэр мощтэу кIэух мэхъу. 

Нысэр унагъом къызихьэрэ мафэм щегъэжьагъэм егъашIэми илIы ыпэ 

унэм къитэджэн фай. Игуащэ, ипщыпхъу, ипщ, ипщыкъо къызытэджырэм нэуж 

укъэтэджыныр хьайнэпэшхоу алъытэщтыгъэ. Ар зэ-тIо хъугъэмэ, зы сэбэб 

иIэнкIи мэхъу, аIон заушъэфыни, ау зылаузэрэ хъоу фежьэмэ, емысэзэ 

аIоныешъ, е пшыпхъум, е гуащэм игъокIэ риIощтыгъэ. 

ЗэлI-зэшъуз зэлъэхэмыхьаныр ыджырэ къэс Адыгэ унагъохэм 

щагъэфедагъ. Зэлъэхэхьан Іизын арамытэу игъашIэ зыухыгъэ анэ-атэхэр бэу 

щыIагъ. Джырэ лъэхъаным ар бгъэфедэн амали, уахъти агъотыжьырэп. КIо 

къэсы зэблэзыхъурэ хабзэм ащыщэу мэхъу.  

2.7. АНЭ – АТЭРХЭР 

Уныр унагъо зышIырэр, лъапсэ зыдзырэ нымрэ-тымрэ ары. Нырэ тырэ 

зэрымысыгъэр унэ къоди. Адыгэ унагъор зыпшъэ илъыр нымрэ тымрэ ары. Тыр, 

аужыпкъэрэ гущыIэр къэзыIожьырэр ары. Адыгэ унагъо хабзэхэр къэралыгъо 

зекIуакIэм фэд. Унагъом ищыкIагъэ изгъэкъурэр, хьылъэ Iофыр, губгъо Iофхэр 

зышIэрэр; Iэшъыр, чIыгур, лэжьыгъэр, чылэр, хэкур къэзгъэгъунырэр, заом 

кIорэр хъулъфыгъэр арышъы, ащ епхыгъэу унагъоми ипщ тыр ары. Къетхыжьы 

Ялчын Кая, Черкеслерде Топлумсал Ящам ве Хабзэ (Черкезхэм Ялъэпкъ 

ПсэукIэрэ Яхабзэрэ), зицIэ тхылъым и 125-рэ нэкIубгъом: “Унагъом 

иIэшъхьэтет, гушыIэ зыIорэр тыр ары, ащ иIорэхэр унэшъошIыгъах…Унагъом 

ис модрэ нэбгырэхэми ащ лъытэ фашIы. Ащ ыIорэхэр зэкIэ кIэмыупчIэжьыхэу 

агъэцакIэ. ЛIым ышъхьэгъусэ ренэу зэфэдэныгъэм фэгъэхыгъу, лъытэныгъэ 

хэлъэу щэты.”- еIо.  

Тым е янэ е ятэ, фэдэу нахьыжъ иIэмэ сыд Iоф ышIэщтыи ахэм 

араIощтыгъэ. Ар зытетыр изын Iихынэу арэп, ау нахьыжъым къэбар ептызэ 

пшIэмэ, нахьыжъ лъытэныгъи хэлъы мэхъу, Iофыр къызэкIэожьымэ, зыми 

имыягъэ мэхъу.  

Iофэу ашIэщт зыгорэ, унагъэм исмэ зэдашIэнэу щытымэ пчыхэм унэгъо 

унашъо ашIыни пчэдыжь нэфшъагъом жьэу тэджыниехэшъ а Iофым 

фежьэщтыгъэх. “Ioф мыублагъэм блэгъожъ хэс,”- адыгэ гущыIэжъыр, “Мэфэ 

рыцыкъэр66 тыгъэ къыкъомыкIы ипэ агощы”  

Унагъом апэрэ жьыртэджыр ныр (гуащэр) арыщтыгъэ. Унагъом нысэ 

исымэ, ащи гуащэм ыуж къинэн амал иIэщтыгъэп. Гуащэмрэ нысэмрэ апэрэ 

унэгъо Iофыр хъулфыгъэхэр къэмытэджызэ, ипэ псыунэ щыкIагъэу яIэр 

рагъэкъуныр арыщтыгъэ. Адыгэ хабзэмкIэ, бзылъфыгъэр хъулъфыгъэм 

алъэгъоу Iэгу икIыныр хьанэпагъ. Хъулъфыгъэми афэдэ гуцаф ашIыгъэмэ, 

ежьхэр IукIыни бзылъфыгъэмэ фитыныгъэ аратыщтыгъэ. Ащ нэужым 

пчъэдыжьырэ Iанэ гъэхьазырыныр арыщтыгъэ. 

Унагъом ис нэжъ-Iужъымэ ачэф изгъэкъурэри е нысакIэ, имысымэ ныр 

(нысэр) арыщтыгъэ. Нэжъ-Iужъым яIанэ гъэхьазырын, япIэ гъэIылъыжьынымрэ 

Iухыжьынымрэ нэмыкIэуи сыд фэдэ щыкIагъэ яIэми, а щыкIагъэр изгъэкъурэр 

унэм ис бзылъфыгъэхэр арыщтыгъэ. Ау унагъом щыщ бзылъфыгъэмрэ 

хъулъфыгъэмрэ зэдэшхэн хабзэ зэрахэмылъым пае унэгъо пщым 67 иунаеу Iанэ 

фахьыщтыгъэ. Ныори, нысэжъхэри зы Iанэ щышхэщтыгъэх. Модрэ цIыкIоу 

исхэмрэ нысакIэ, пшъашъэ, кIалэ-гъолэу хэт исми бзылъфыгъэ Iанэм 

щызэдэшхэщтыгъэх.  

Нымрэ тымрэ апашъхьэ, нысэмрэ кIалэмрэ зэлъэхэхьэныр хьайнапэу 

                                                
66 Рыцыкъ: Ашхырэ зэкIэрэри. Псэ зыпытрэ хэти, сыди ишхынэу Тхьам фыхихыгъэр ары. 
67 Унэгъопщы: Ныбжь иIэу, лэжьэн Iофыр зыгъэIылъыжьыгъэ тэтэжъыр. 

зэрэщытым фэдэкъабзэу, ежьхэри нахьыжъхэр яIэмэ, ахэм апашъхьэ 

щызэлэхэхьащтыгъэхэп.  

Нымрэ-тымрэ, нэмыкІ нахьыжъымэ апашъхьэ, якIалэхэр зэращэлIэныр 

ашIохьайнапэу щтыщтыгъэ. Сыда пIомэ, хабзэмкIэ, кIэмни жъэр ыпэ еты. Ащ 

мыхъун зыгорэкIэ гуцаф ебгъэшIыщтэп, ыгу хэбгъэкIыщтэп. УнашъомкIэ тыр 

ыпэ етыми, гухэкI емгъэшIэу, хъызмэт фэпшIэнымкIэ ныр ыпэ ешъы. Ар аныбжь 

хэкIуатэ къэсы нахьи нахь нафэу мэхъу. Арышъы, хабзэми ныбжьым епхыгъэу 

зыкъзэрехъокIы. 

Илъэс тIокIырэ пшIырэ фэдиз узэкIэIэбэжьымэ, къуаджэм адэт унэхэм 

псынэхэр арытыщтыгъэп. Псы щыкIагъэхэ хьаблэм адэт псынэхэм къарахызэ 

рагъэкъущтыгъэ. Блымхэри а псынэхэм афызэ, е лэгъупэшхокIэ къахьызэ 

рагъэкъущтыгъэ. Бзылъфыгъэхэм щыгъын гыкIынымрэ кIэлэцIыкIум 

яшъхьэфыкIэнымрэ зэшIуагъэкIыщтыгъэ. Ащ фэшъхьафэу, къоджэ Iофэу, унэ 

зэIэхыжьыныр, уты тедзэныр, пчъэIупэ гъэкъэбзэныр, пщэрахьыныр, 

пIэзэкIэлъхьаныр, бзэн-дэн Iофыр, мэл къэщыныр, цы джыныр, цыджэнэ 

шIыныр, пIуаблэ, хъэр, хъэрмэстэ Iофхэр, тхъу оныр, къоеихыныр, 

щэгъэпцIэныр, къундысыу шIыныр, пыт Iофхэр- зэужьэри… нэмыкIхэри 

бзылъфыгъэхэр ары зышIэщтыгъэхэр.  

Нахь чыжьаIоу уIэбэжьымэ, цыепхъэ шъагъэхэр ашIыщтыгъэх. Ащ 

Iофышхо пылъыщтыгъэ. КъеIотэжьы Лъэпшъау Хъусен ыпхъу Фэмихьан: 

“Пшъашъэхэркъаугъоишъ, цыр ыпэрапшIэ рапхышъ, бзэутэкIэ 

аутыжьыщтыгъэ. ЗэрашIыщт цыр янэIуасэхэм афагъахьыщтыгъэ, цыр 

аджын пае. ЕтIанэ ахъужьы. Пкъэухэр бгъу зырызэу хасэхэшъ, ащ аджыгъэ 

цыр кIапсэм фэдэу къыращэкIыжьы, ахъу. ЕтIанэ агъэуцIынызэ, 

агъэучэрэзыжьы. ЕтIаны, дахэу къыпахыжьышъ, хъураеу ашIыжьы, бзэутэм 

– псэукум рахъуахьы, пIуаблэм палъэшъ, цыяпхъэр ашъэ, ащ мажьэ пылъэу, 

пхъэнтIэкIум тесхэу, шъагъэр ашIы. Ащ ыуж чыйкIэ аожьы, нэбгырищ-плIэу 

мэтIысыхэшъ, агъэуцIынызэ, сабын щафэзэ, бгъуитIумкIи еохэзэ, Iужъу 

мэхъуфэ ашъэ. ЕтIани агыкIыжьы, ащ ыуж цыяпхъэр зыгъушъыжькIэ, 

агъэфедэ, щыгъынхэр хашIыкIы.”-еIошъ. Мыфэдэ Iоф къинхэм анэ-атэ, хъуй-

бзи зэкIэ ащылажьэщтыгъэ. 

Хъулъфыгъэм IэкIыб Iофхэр, былымым, хьасэм, губгъом, чъыгым, щэн-

щэфэным фэгъэхыгъу сыд фэдиз Iоф щыIэми тыр, хъулъфыгъэр арыщтыгъэ 

Iофхэр зышIэщтыр. Тыр е хъулъфыгъэр унэгъо кIоцI Iофым шIэгъо дэдэ 

ахэIэзахьыщтыгъэп. Унагъом ищыкIагъэр, гуащэм тым риIощтыгъэ. Унагъор 

зыфаехэр зэзгъэпэшыщтыр тыр, хъулъфыгъэр арыщтыгъэ. Нахьыбэрэм, илъэс 

тIокищырэ пшIырэ фэдиз узэкIэIэбэжьымэ, унэгъо щыкIагъэшхохэр илъэсым зэ 

къалэм кIохэзэ, щафэщтыгъэхэу къеIотэжьы Коблы Бирамкъо Лалыхъу. 

ЩыкIагъэ яIэ, афзэшIокIырэм фэдизэ ежь унагъохэм щалэжьыщтыгъэ.  

Iоф ныкъуахь зэдэшIэнымкIэ зэблагъэхэмни зэIахьылэхэми aпэ 

итыщтыгъэ. Ау благъэм Iахъщэ хэмылъэу Iоф фэпшIэным лъытэ иIэщтыгъэ. Ау 

блэгъэ Iофыр къыбдэзышIэщтыр е пщыкъор, е пхъурэлъфыр арыщтыгъэ. 

Малъхъэм шIупщым Iоф афишIэныр хьайнапэу алъытэщтыгъэ. ШIупщым 

щыкIагъэ яIэу, малъхъэми ныбжь хэкIотагъэ иIэмэ Iофыр зэрэхъоу ашIэщтыгъэ. 

Нымрэ тымрэ азыфагу зэгурымыIоныгъэ къахахьэмэ, ар нафэу нэмыкIым 

апашхьэ ущыгущэIэныр, мэкъэ IэтыгъэкIэ бзылъфыгъэм удэгущэIэныр, 

гуримыхьрэ зыгорэ зэраIощтымэ, кIалэм е нахьыкIэм апашхьэ бзылъфыгъэм 

зыгорэ епIоныр емыкIу дэдэу щытыщтыгъэ. Ным хэти а къъызэрэкIоу 

удэгущэIэныр апэрэ емыкIушхоу алъытэщтыгъэ. Аужыпкъэм Iофыр зэшIуанэ 

хъумэ, анахь благъэу анахьыжъым шъэфэу зырызэу адэгущэIэщтыгъэх. 

Хъулъфыгъэр сыд фэдиз нахь занкIэу щытыми, бзылъфыгъэ шIурышIукIэ 

изакъоу къагъанэу лые трагъафэщтыгъэп. Тумэ Рахьми: “Нысащэм анэ-атэр 

кIыхэмыхьэрэр, зэблагъэ хъурэхэ нэбгыритIоп, унэгъуитIоп; къоджитIу, 

лъэныкъуитIу, пшъашъэр зы лъэныкъом мыдрэм Iэманэтэу къыреты. Афэдэ 

зыхъукIэ, хъулъфыгъэр зэриIоу бзылъфыгъэм дызэкIошъущтэп. Мыхъун зыгорэ 

щыIэмэ, а бзылъфыгъэ зэрэкъуаджи къаухъумэнэу хьакъ яI,”- еIошъ 

къыщетхыжьы, Хабзэ зицIэ тхылъым.  

Iузуняйлэ пщтэми, Туркиер пщтэми мыщ щыпсэугъэ лъэпкъ пстэуми 

инахьбэрэр къуаджэхэм адэсыщтыгъэх. Адыгэхэри афэдагъ. TUİK68 къитырэ 

истатистикэр пштэмэ, Туркием щыпсэурэ нэбгырэхэр, 1927-рэ илъэсым 

                                                
68 TUİK: Türkiye İstatistik kurumu / Туркие Итатистик Къутамэр.  

миллион 13.648.270 хъущтыгъэ. Нэбгырэу щыпсэурэ 3.305.879 нэбгырэ къалэм 

адэсыщтыгъэх. Къуаджэм адэсхэри милюни 10.342.391 нэбгырэ хъущтыгъэ. 

Илъэс 1980-м щыпсэурэ 44.736.957 нэбгырэм, 25.091.950 цIыфы къуаджэхэм, 

19.645.007 цIыфи къалэхэм ащыпсэущтыгъэх.69 Хэгъэгу псэукIэр мощтэу 

зэрэщытым фэдэу Адыгэхэми инахьбэрэ къуаджэхэм адэсыщтыгъэх, а Iофхэри 

къоджэ Iофэу щытыщтыгъэ. Къуаджэхэми ащыпшIэщт Iофхэр Iэшъ зефэныр, 

былымышхо ахъуныр, чэт-тхьачэт псэушъхьэхэр, мэкъу-мэщ лэжьыныр 

арыщтыгъэ. ХэтэрыкIэр, шъоу блэжьыныр, щэн-щэфэным ауж уитыным 

итIонырэ сырэ аштэщтыгъэ. Мармара, Егье лъэныкъохэм укъакIомэ, былыми, 

чIыгулэжыныри нахь щызэдихыщтыгъэ. 

2.8. АНЭЖЪ – АТЭЖЪХЭР 

“Жъы зимыIэм кIэ иIэп,”- еIо адыгэ гущэIэжъым. ЯгъашIэми тэтэжъыр 

унагъом ипащэу щытыщтыгъэ. Нэжъ-Iужъэр унэгъо шъхьафэу къигъанэу къор 

хэкIыныр хабзэмкIэ рагъэкIущтыгъэп. Къо имыIэми тэтэжыр махълъэм дэжь 

кIоу щыпсэуныр пхъуатэ дэдэу алъытэщтыгъэп. Нэнэжъыр изакъоу къанэмэ, ар 

е иІахьыл, е ималъхъэ дэжь кIоным емыкIу фалъэгъущтыгъэп, ау лIыжъыр 

изакъоу къызынэкIэ, нахь бэрэм унэошхъхэр кIэлъыплъэщтыгъэ. Амалынчъэ 

дэдэу къанэмэ, имахълъэ дэжь кIощтыгъэ.  

Тэтэжъэр, унагъом хьакIэщ иIэмэ, хьакIэщым исыщтыгъэ. Амырыми 

унэшхом шъхьафэу исыщтыгъэ. Ныор нахь бэмкIэ унагъом бзылъфыгъэхэр, 

сабыйхэр, кIалэхэр зэригъакIоу, зэригъафэу ахэтыщтыгъэ. КIалэм яшэн-хабзэ 

фэгъэхыгъу, нысэм изекIуакIэ тетэу апэрэ гущэIэгъор зиер гуaщэр, ныор 

арыщтыгъэ.  

Унагъом инэжъ-Iужъым ихъызмэт апэрэмкIэ - нысэм, нэужырэм - 

пшъашъэм е кIалэм филъэгъущтыгъэ. Пчэдыжьым къызэрэтэджыхэу унагъом 

нысэ исмэ, пIэхэр аIэтыжьын, унэу зэрылъыгъэхэр афзэIуахыжьын, яIанэ 

афэгъэхьазырыщтыгъэ. Пчыхьэ зыхъоу япIэхэр загъэIылъыжьы нэужырэм, 

къубгъуан-лэджэныр Iагъоу къафагъэуцущтыгъэ. А лъэхъанхэм унэхэм псы 

аритэу щытыгъэп. Арэу зыхъукIэ, хъызмэт шIэнхэри къины хъущтыгъэ. 

Хъулфыгъэхэми чэщым сыхьатыр 10:00 фэдэу былымхэм Iус аратыщтыгъэ. А 

уахътэм бзылъфыгъэ унэ Iофыри, хъулъфыгъэм ябылым Iофыри зэтефэщтыгъэ. 

Бзылфыгъэхэр чэщ шIункIым мыщынэу зекIоныр махьанэу дыхэлъыщтыгъэ. 

Унагъом ис къорылъф-пхъорэлъфхэр лIыжъым еджэнхэ хъумэ, тэтэ 

(дэдэ), ныом еджэнхэ хъумэ нанэ; ныо дэдэу щытмэ нэнэжъ, тэтэжъ, аIозэ 

дэгущэIэщтыгъэх. Унагъом имызакъоу лъэпкъым анахьыжъ дэдэу унагъом 

къыхэнагъэу щытымэ, аний аIозэ еджэрэхэри хъущтыгъэ. Псалъэм пае сянэжъ 

торынэу70 иIэхэ зэкIэрэкIи “аний” тIозэрэ теджэщтыгъэ. Хьаттит къэралыгъо 

лъэпкъыхэми афэдэу агъэфэдэщтыгъэ.  

Торынхэм зытIэкIу заIатэу, ашъхьэ зэрахьашъу зыхъурэм, чэщрэ анэжъ-

атэжьым адилъыщтыгъэх. Ащ мэхьанищ иIэу щыт: Апэрэ, хабзэм нахьыжъыхэр 

нахь фэIэрыгъу. КIалэр хабзэм нахь тэрэзэу фигъэзэщт. ЯтIонырэр анэ-атэр 

кIалэ агъотыным фэтынчэу хъущтых. Ящанырэр, мэфэ ренэм лэжьагъэ анэ-атэм 

загъэпсэфышъуныр ары.  

Нэжъ-Іжъхэр, Iоф шIэныр агъэIылъыжьыгъэр арыми унагъом 

ихъуахьырэ-ишIахьырэмкIэ къэбэрынчъэу къагъэнэщтыгъэп. Iоф 

зэблэдзыгъэшхо хъущтымэ, е Iэшъ, е нэмыкIы горэм щэн-щэфэн ащIыщтымэ, 

нахьыжъыр амгъэразэу а Iофыр аублэщтыгъэп.      

Нахьыжъэу джыри хэхьакIэ – хэкIыжьыкIэ зышIэрэ лIыжъ Iуш чанхэр, 

унагъом изакъоу, къодием, инахьыжъэу щытыщтыгъэп. Ахэр зэрэкъуаджи 

итэтэжъыгъ, итхьамэтагъ. Еки-шIукIи чылэ Iоф зэхэфын горэ щыIэмэ, ащ 

тхьэмэтэ купэу хащыщтыр шIэныгъэ иIэным, зэшIогъэкIыныгъэ иIэным, 

хьарамыгъэ химгъэхьаным, къэрабгъэу щымытыным, мыхъо-мышIэкIэ ыцIэ 

мыIугъэным, фэшьхьафэуи, ныбжь иIэным еплъыщтыгъэх. Ащ фэдэ цIыфхэм, 

“хьакIэщылI, адыгъэлI, хабзэ зыхэлъ, лIы Iуш, лIы губзыгъ, шIэныгъэшхо зиIэ, 

жабзэ Iулъ” фэдэу гущыIэ лъапIэхэ афагъэшъуашэщтыгъэ. Зэхэсхэм 

ащыгущаIэхэ зыхъухэкIэ, мыгузажъохэу, Адыгэ гущыIэжъхэр псалъэм пае 

                                                
70 Торын: Къорылъф-пхъурылъф зэдиIыгъэу. 

къыдаIохэзэ, гущэIэщтыгъэх. Зым игущаIэ ымыухэу нэмыкIэр 

къэгущэIэныягъэп. ХьакIэщ гущаIэхэ ашIы зыхъурэм, зафэу гущаIэрэм цIыфхэр 

кIэхъопсыщтыгъэх. Коблы Бирамкъо Хьамди ихьакIэщышхо хэсэшхо 

парламент унэм фэдэщтыгъэ. А лIыжъ унэшъошIы купхэм бэрэ сащфэзыгъ. 

Якъэбарэу сымлэхъугъэ яIофшIагъэхэм ащыщхэри бэрэ къысэIугъ. 

3. КIЭУХ  

Адыгэ лъэпкъыр, ихэку къырафыгъ, ихапIэ зэIэкIахьыгъ, къалэхэр, 

чылэхэр, хьаблэхэр аулъэгугъ. Хым хэфагъ, чIым тепхъахьыгъ. Хымэ губгъэм 

аритэкъуагъ, хымэ лъэпкъым ахэтэкъуагъ. Уз хьашхъурэIу зепхъор, гъаблэр, 

уаер къеблыгъ. Имыкъоу, къуим ыгучыIу корэшъу71 зэраIоу, зы зао машIо бзыим 

хэкIи, зы зао мэшIокум хэфагъ.  

Чъыгым ылъапсэ куоу, пытэу дзыгъэу, ыкIоцI уз имылъэу, ихапIэ шIу 

ылъэгъугъэ зыхъукIэ, фыртынэ тэдыкIи, тэфэдэуи къерэпщ шIурышIукIэ 

ичIыпIэ ричышъущтэп. Е икъутамэ, е ытхьапэмэ ащыщхэр пиутыгъэми 

къызэтенэщт. Адыгэ лъэпкъыр хэкур шIокIодыгъ, хапIэр шIокIодыгъ, нэбгырэр 

шIокIодыгъ; чылапхъэм фэдэу дунаем тепхъыхьагъэ хъугъэ. Илъэс шъитIу 

мэхъушъ къэрэгъулэнчъ ыкIи къэралыгъончъ пэтызэ, непэ къэсы мыкIодэу 

къэзгъэсыгъэр, чъыг лъэпсэ пытэм фэдэу, хэбзэ пытэ зэряIэр, узынчъэ чыг 

къутэмэ пытэм фэдэу кIуачIэ зыхэлъ бзэ зэряIэр ары. Анахьэуи унагъор 

зэриухъумагъэр ары. 

Адыгэм, лые къырадзи, якIуачIэ аIэкIэухи, яхэкужъ къаухъумэным 

пэмылъэшыжьэу, яхапIэхэ зыхаужынахьыгъэ лъэхъаным ыпэкIи, ыужыкIи, зы 

чIыпэ зэхэсхэу, яхабзэ зэдаIыгъэу зыщэтыхэм, зыми фыреплъэкIыгъэхэп, зыми 

кIэхъопсыгъэхэп, зыми зырагъахьащырыным ыуж итыгъэхэп. Зыхэс лъэпкъым 

цIыфыгъэ хилъхьаным ыуж итыгъ, зэрыс хэгъэгум ишIуагъэ лъыплъагъ, пащэ 

афэгъугъ ау ычІыб ыунагъо къыфигъэзагъэп. 

КIэлэ-гъуалэхэм ащыщ зыми хымэ лъэпкъ джэгу горэхэм кIонхэу, 

гупшысэхэр, агу илъыщтыгъэп. Ау километрэ пчъагъэ чэщ реным лъэсэу адыгэ 

джэгухэм кIощтыгъэх. Мыр мощтэу зэрэщытым хымэ цІыфхэм унагъо 

адихьаныр шІурышІукІэ Адыгэ кІалэхэм агу къигъэкІыгъэп. Ащ мэхьанэу 

хэлъым пчIэ зэриIэрэр бэу нафэ дэд.   

УиIэу пхъожьын пае къаIыпхыщтым ептырэми нахь пкIэ иIэн фай. Хымэ 

                                                
71 Къуим ыгучыIу корэшъу: Адыгэ гушэIэжъ. 

чэцIылыр IэшIу, еIо Адыгэ гушыIэжъым. КIэцIыл амыщхыми, мафэ къэс хымэ 

орэд едэIурэ цIыфыр зы лъэхъан нэужы дэжыу дишIэу фежьэ. Адыгэ хабзэр 

“цивилизация” (медениет) зэрэщытыр нафэ. ЦIыфымэ “цивилизация цIэ 

зарамыхьэзэ ыпэкIи Адыгэм хабзэ яIэу, рыпсэухэу зызэблихъузэ; зызэблихъум 

зиукъэбзызэ, непэ нэсы къагъэсыгъ. А цивилизациям зы адыгацIэ иI: ХАБЗЭ. 

Нэбгырэр, унагъор, лъэпкъэр чъанэу, псэпыттэу зыIыгъыгъэр хабзэр арыгъэ. Ар 

бгъэшIэн пае зы чIыпэ ущзэхэсын фай.  

Гъогу кIыхьэ зымыкIугъэ лъэпкъым хабзэ менталитет иIэщтэп. Къанун 

къыдигъэкIыгъэ арми, ыпэрапшIэ къыдэзгъэкIыгъэм ричыжьыщт. Хабзэри ау 

узэхэтIысхьэу птхыкIэ утыгум къихьагъэ хъущтэп, джыри къинэщтэп. Арышъы, 

псэуныгъэм хабзэ хэкIын пае, хъущтымрэ – мыхъущтымрэ, екIурэмрэ– 

емыкIурэмрэ, емрэ– шIумрэ зэхэфыгъэ хъун фай. Фэшъхьафэу цIыфымэ ар 

зэдаштэн, зэдагъэфедэн, гъогу зэдашIын фай. Ащ фэдэу лъытэ зыгъотырэ хабзэм 

хахьэм, лъытэ зымгъотырэр зэблахъузэ илъэс мин пчъагъэхэм Хабзэр утыкум 

къырегъахьэ. Нэпэрэ литература гушыIэкIэ къапIомэ цивилизациеу, медениетэу 

мэхьанэ егъоты. Арэу зыхъукIэ, унагъом къыщежьэу лъэпкъышхом (натион) 

кIорэ гъогур хабзэм къегъэунэфы.  

Узэкъотымэ улъэш, еIо адыгэ гушэIэжъым. ЦIыфыр апэрэу нэбгырэ, 

нэбгырэр куп, купыр зэкъоты, зэкъотыр лъэшъы зыщыхъурэр унагъор ары. 

Унагъом лъакъор, лъакъом лъэпкъыр хэкIы, лъэпкъышхо мэхъу. Лъапсэр 

унагъор ары. Тэщ фэдиз лъэпкъ гъогур къыфырзэу, лъэпкъ тхьапэхэ пачыгъэми, 

унэгъо лъапсэу псэ хэтыфэ зыкъымыIэтыжьынэу амал иIэп. Адыгэр афэдэу 

зышIыгъэр тарихъыр къыушыхьатызэ гъогу кIыхьэ къызэрикIугъэр ары.  

Нэпэ адыгэм из проблем, купэу зэрэзэхэмысыхэр ары. Къуаджэхэр 

тэдыкIи, тэдрэ лъэпкъи еухы. Арэу зыхъукIэ, е зы гъогу, е зы хабзэкIэ 

хэкIыжьыпIэ бгъотын пае, Анатолием къихьэхэ зэхъум акIуачIэ къыхьыгъэм 

фэдэу къалэхэм ыкІи зэ хьаблэ тIысыпIэхэр зэдагъэпсын фай. Апэрэу 

зэфэсынхэр бгъэфедэн пае анахь псынкIэ Iофыр хасэхэ зэдаубытыныр ары.  

Француз археолог Жак де Морган, дунаем тет лъэпкъым ащыщэу иунаеу 

хабзэ ыгъэпсыгъ зыфиIорэ лъэпкъиплIым зыр, Адыгэхэр арэу къетхы. Непэ 



 

 

100 

къытлъысыжьыгъэ хабзэр адыгэм ыхъожьынэу, хиужьынэнэу фитыныгъэ иIэн 

фаеп. Хабзэм зэрэзэблихъущтыр нафэ, ау диаспорэм уисымэ урыкIонэу гъогу, 

урыпсэунэу хабзэ уиIэн фай. Губгъэм ипхъахьыгъэ адыгэр зэфэзыщэжьыгъэр, 

гугъапIэ агу къизылъхьажьыгъэр макъэр ары. Дунаем ымакъэ зымышIэжьырэ 

щыIэп, былымхэри адыхэтэу. Ымакъэ зыгъэтIылъыжьырэ лъэпкъым хэт ымакъэ 

къеIуми а лъэпкъым иунагъо хэтхьагъэ мэхъу. Джырэ къэсы Адыгэхэр, адыгэ 

макъэм зэхищагъэх. Адыгэ пщыналъэри лъэпкъ макъэр къэзгъэдахэрэм ащыщ, 

пшъэшъэ напэм фэдэу лъэпкъыр къелэ. 

КIэкIэу къэпIожьымэ: Адыгэ лъэпкъыр кIодыным къезгъэлыгъэр ихабзэ 

зэрихьэу, ыбзэ Iулъэу зэдэпсэугъэ Адыгэ Унагъохэр ары.  

Унашъоу ищыкIагъэр: Апэрэу, еохыгъэ адыгэ макъэр дихьыежьып 

фай. Ащ паекIэ Адыгэ кIалэхэм Адыгэ макъэ аIулъэу къэтэджын фаех. ЫбзэкIэ 

академикам фэгъэхьыгъэу тхэу, еджэу триублэныр кIуапIэ ышIын фай. 

ЯтIонэрэр, Адыгэ Унагъо лъапсэр рачэу фежьагъэх. Хымэ лъэпкъы 

унэгъо зэдихьаным Адыгэ Унагор егъэкIоды. Мыр зэфамышIыжьымэ непэ къэс 

хабзи, бзи зыгъэфэдагъэ унагъом лые ехыгъэ хъущт. Мыщ националист мэхьанэ, 

пыиныгъэ мэхьанэ хэлъэп. 

Ящэнэрэр, адыгэр итетыпIэ Iахь фэежьэу щытымэ, дунаем гъучI лъагэ 

радзагъэм нэмыкI ипIэ емкIужьырэ зи шыIэпышъ, лъэпкъ зыщыхъугъэ хапIэм 

ихьажьыныр ары. 

Адыгэ лъэпкъым инэбгырэ пчъагъэ дэкIы, ау илъэс шъэныкъо нэужы бзэ 

зэзыдзэкIын нэбгырэ лъымыхъунхэм пае адыгабзэр кIалэхэм аIулъхьажьыгъэн 

фай. Бзэр лъэпкъым иун, ихапI, ишхапI, ипсэупI, ихэку, идунай, идзэ, 

икъэралыгъу, игъашI. Адыгэ лъэпкъэу дунаем сытетыщт зыIорэм ыбзэ 

рыгущыIэн, рытхэн, рыусэн, рытхьаусхэн, рылъэIон, рыхъонэн, рыгушIон… 

фае. Адыгэм непэрэ ипроблемэр псэуныгъэ амалыр арэп; проблемэр 

зэрэлъэпкъэу къэнэн-къэмынэныр ары. “Сыадыгэ лъэпкъэу сыпсэущт” зыIорэм 

ыбзэ зэригъэшIэныр илъэпкъ фитыныгъэм фэщэигъ. Арышъ, “сыадыг,” зыIорэм 

икIали ежьыри ыбзэ зыIуалъхьажьыныр япшъэрылъ.  

Мы гъогуитIур бгъэфедэн пае диаспора Адыгэхэр, Адыгэ Хэкум 

епхыгъэхэу, анэIу адыкIэ яхэкужък1э гъэзагъэхэу, къалэм щагъэпсырэ хасэхэр 

яхьаблэ фэдэу, амалхэр зэрагъэгъотызэ, псэунхэ фаех. 

Аужыпкъэу къэсIожьынэу сызыфаер, Адыгэм, нэмыкI проблемхэр 

иIэщтыми, IэкIыб (диаспора) проблемэр зэрэщытэу щиухыным иIэзэгъу 

ихэкужъ итIысхьажьыныр ары.  

